
  በየቤተ እምነቱ... ወደ ገጽ 4 ዞሯል

ልጅዓለም ፍቅሬ

ስንፍናና ተረጂነት በሁሉም ቤተ እምነቶች የተጠላና 
ጸያፍ እሳቤ ነው።ተረጂነትም ከስንፍና እሳቤ የሚመነጭ 
ነው።ሁሉም ቤተ እምነቶች ተከታዮቻቸው ከስንፍና 
ተላቀው በወዝ በላባቸው፣ በእውቀት ጥበባቸው  ጥረው 
ግረው እንዲኖሩ ያዛሉ።

ምድር ፍሬዋን ለመስጠት ሁሌም ምክንያታዊ 
ናት።ለብልሆችና ለትጉዎች የምትሰጠውን ያህል፤    ቢያዳፍኑት፤... ወደ ገጽ 4 ዞሯል

የበረሃውን ፍሬ ለሕዝብ ያቋደሱት 
አርሶ አደር ገጽ4

በየቤተ እምነቱ ጸያፍ የሆነው የተረጂነት ዕሳቤ
ምርኩዟን አጥብቀው ለሚሹ ተለጋሾች፣ ለሰነፎችና 
ሀኬተኞች ደግሞ ንፉግ ትሆናለች። ነገር ግን ሚዛናዊነት 
ስለሚጎድላትም አይደለም። ምርታማነት፣ ምድርን 
ማበልጸግና ማልማት ከፈጣሪ የተሰጠ ትዕዛዝ እንጂ 
የራስ መልካም ፈቃድ ሆኖ አያውቅም፡፡

የተረጂነት ስነልቦና የሀገር ሁለንተናዊ እድገት 
እንዳይኖር መሰናክል ሆኖ ከመቆየቱም በላይ የዜጎችን 
ክብር በመንካት ሉዓላዊነት አረንቋ ውስጥ የሚጥል 
እኩይ ተግባር ነው ቢባል ማጋነን አይሆንም። ፈጣሪ 

ሰማይና ምድር፣ ቀንና ሌሊትን፣ ፀሐይና ጨረቃን፣ 
ወንዝና አፍላጋትን እንዲሁም ለሰው ልጅ የሚበጀውን 
ሁሉ ሲያዘጋጅ በሰጠው መክሊት ፍሬ እንዲያፈራ 
ነው።

ሀገር የዜጎች የትጋት፣ የቁርጠኝነት፣ የበሳል 
አስተሳሰብና የአኗኗር ድምር ውጤት ናት።የዜጎቿ ክብር 
በተሻሻለና አኗኗራቸው በዘመነ ቁጥር ተሰሚነቷም ሆነ  
በዓለም መድረክ ተጽእኖ ፈጣሪነቷ ይጨምራል።

ገጽ4

መምህር ዳንኤል ሰይፈሚካኤል ኡስታዝ አቡበከር አህመድ መጋቢ ዘሪሁን ደጉ

ውብሸት ሰንደቁ
 
ከሰሞኑ የሕዝብ ተወካዮች ምክር ቤት የንብረት 

ማስመለስ ረቂቅ አዋጅን መርምሮ ለቋሚ ኮሚቴ 
መርቷል። ረቂቅ አዋጁ ማንኛውም ሰው ያፈራውን ገንዘብ 
ከሕጋዊ ምንጭ ስለመገኘቱ ማረጋገጫ እንዲኖረው 
የሚያስገድድ ነው። 

ከዚህ በፊት በነበሩ ድንጋጌዎች  ምንጩ ያልታወቀ 
ንብረት የሙስና ወንጀል በመሰኘት ለመንግሥት እና 
ሕዝባዊ ድርጅቶች ሠራተኞች ብቻ የወንጀል ተጠያቂነትን 
ያስከትል እንደነበር ረቂቅ አዋጁ ጠቅሷል። ሆኖም 
አሁን በተሻሻለው ረቂቅ አዋጅ ማንኛውም ግለሰብ እና 
ሕጋዊ ሰውነት ያለው ተቋም ምንጩ ያልታወቀ ገንዘብ 
ሲገኝባቸው ተጠያቂ የሚደረጉ መሆኑን ያትታል።  

ይህን አዋጅ ለየት ከሚያደርጉት ነገሮች አንዱና 
ዋንኛው ምንጩ ያልታወቀ ሀብትን የመውረስ ድንጋጌው 
እስከ 10 ዓመታት ወደኋላ ተመልሶ ተፈጻሚ እንደሚሆን 
መደንገጉ ነው። 

ታዲያ ይህ አዋጅ በዘርፉ ምሁራን ዘንድ የተለያዩ 
አስተያየቶች እየተሰጡበት ይገኛል። በአንደኛው ጎራ ያሉ 
የዘርፉ ምሁራን ምንጩ ያልታወቀ ሀብት ምንም ያህል 

ቢያዳፍኑት፤ 
በይርጋ የማያልፈው 

ሕገወጥነት

በመዲናዋ የምርት 
አቅርቦት እጥረት 

እንዳይከሰት 145 
የምርት ትስስር 

መፍጠር ተችሏል



ዜና

ክፍለዮሐንስ አንበርብር

አዳማ፡- የመንግሥት የልማት ድርጅቶች ይዞታና 
አስተዳደር የሚያስተዳድራቸው ተቋማት ሀብት 1 
ነጥብ 7 ትሪሊዮን ብር መድረሱን አስታወቀ። በበጀት 
ዓመቱ ስምንት ቢሊዮን ብር  ትርፍ ማስመዝገባቸውም 
ተነግሯል።

የመንግሥት የልማት ድርጅቶች ይዞታና አስተዳደር 
ዋና ዳይሬክተር አቶ ሀብታሙ ኃይለሚካኤል 
የተቋሙን ዓመታዊ አፈፃፀም አስመልክቶ እንደገለፁት፤ 
የመንግሥት የልማት ድርጅቶች ሀብት በየጊዜው አጓጊ 
ለውጥ እያስመዘገበ ነው። በዚህም የድርጅቶቹ ይዞታና 
አስተዳደር ሀብት 1 ነጥብ 7 ትሪሊዮን ደርሷል።

በኪሣራ ውስጥ የነበሩ ተቋማት ወደ ትፋማነት 
እየተቀየሩ እና ሀገራዊ ኃላፊነትን በአግባቡ እየተወጡ 
መሆኑን ጠቅሰው፤  ተቋማቱ ካገኙት ትርፍ ማህበራዊ 
ኃላፊነቱን ለመወጣት ገበታ ለሀገር ጨምሮ 604 
ሚሊዮን ብር ወጪ ማድረጋቸውን ገልጸዋል።

የመንግሥት የልማት ድርጅቶች ይዞታና አስተዳደር 
የኦፕሬሽ ዘርፍ ምክትል ዋና ዳይሬክተር አቶ ትዕግስቱ 
አምሳሉ በበኩላቸው፤  የመንግሥት የልማት ድርጅቶች 
ይዞታና አስተዳደር በአሁኑ ወቅት የሀብት መጠኑ 1 ጥብ 
7 ትሪሊዮን የደረሰ መሆኑን ተናግረዋል።

በሀገሪቱ ወሳኝ የልማት እንቅስቃሴዎች ውስጥ 
ከፍተኛ ሚና እየተወጣ መሆኑን የተናገሩት አቶ 
ትዕግስቱ፤ የልማት ድርጅቶቹ የ45 ቢሊዮን ብር ገበያ 
ሊያመነጩ ችለዋል ብለዋል።

ስምንት ቢሊዮን ብር  ትርፍ  ማግኘታቸውን 
ጠቁመው፤ ለ20 ሺህ ዜጎች የቀጥታ የሥራ ዕድል 
ፈጥረዋል ብለዋል። 

ተቋማቱ ማህበራዊ ኃላፊነታቸውን በመወጣት 
ረገድ ገበታ ለሀገርን ጨምሮ 604 ሚሊዮን ብር 
መዋጮ አድርገዋል ያሉት ምክትል ዋና ዳይሬክተሩ፤ 
የምጣኔ ሀብት እና ማህበራዊ ተጽዕኗቸውም ከፍ እያለ 
መምጣቱን አብራርተዋል።

የድርጅቶቹን ፕራይቬታይዜሽን በተመለከተ 
የአሰራር ማንዋሎች መዘጋጀታቸውን የጠቆሙት አቶ 
ትዕግስቱ፤ ፕራይቬታይዝ ተደረገው ከነበሩ ተቋማት 
ውስጥ 739 ሚሊዮን ብር ውዝፍ ዕዳ መሰብሰቡን 
ጠቁመዋል። 

የፋይናንስ ደህነትን በመጠበቅና የካፒታል ማሻሻያ 
በማድረግ በኩል በርካታ ሥራ ማከናወናቸውንም 
አመላክተዋል። 

ብድር መክፈል በተመለከተ የሀገር ውስጥ እና 
የውጭ ሀገር ብድር የመክፈል ምጣኔም በየጊዜው እድገት 
እያሳየ መሆኑን ጠቅሰው፤  ወጪ ቅነሳ በተመለከተም 
አያሌ ሥራዎች ስለመከናወናቸው አስገንዝበዋል።

 እንደ ምክትል ዋና ዳይሬክተሩ ገለጻ፤ ስኬቶች 
ቢያስመዘግቡም ችግሮች ነበሩ። የውጭ ምንዛሪ እጥረት፣ 
በከተማ እና ክልሎች አካባቢ የይዞታ መነጠቅ፣ ያልተገባ 
እና የተጋነነ የመሬት ኪራይ ክፍያ እና የተቋሙን ህልውና 
የሚፈታኑ ሁኔታዎች መፈጠራቸው፣ የመሰረተ ልማት 
ስርቆቶች አሉ። 

የወቅታዊ ሒሳብ ሥራ፣ ትስስርና ቅንጅት፣ ዕዳ 
ክፍያና ክትትልን ማጠናከር፣  ሪፎርም ላይ ማተኮርና 
የመሳሰሉት ደግሞ በቀጣይ ትኩረት የሚደረግባቸው  
መሆኑን አስገንዝዋል። 

የመንግሥት የልማት ድርጅቶች ጉዳዮች ቋሚ 
ኮሚቴ ሰብሳቢ ፕሮፌሰር  መሐመድ አብዶ በበኩላቸው፤ 
ሁሉም ድርጅቶች በመስክ ምልከታ  የተሰጧቸውን 
አስተያየቶችን እንደ ግብዓት ተጠቅመው ለውጦች 
መመዝገባቸውን ጠቁመዋል። 

ቋሚ ኮሚቴውም በተቻለ መጠን ክትትልና ድጋፍ 
ለማድረግም ጥረት እያደረገ ይገኛል ብለዋል።

የመንግሥት የልማት 
ድርጅቶች ይዞታና 

አስተዳደር ሀብት 1 ነጥብ 
7 ትሪሊዮን ደርሷል

-በበጀት ዓመቱ ስምንት ቢሊዮን 
ብር  ትርፍ አስመዝግበዋል

በጋዜጣው ሪፖርተር

አዲስ አበባ፡- ዘላቂ ሰላምን በማረጋገጥ ዜጎችን 
ተጠቃሚ ያደረጉ ለውጦችን ለማስቀጠል በጋራ መሥራት 
እንደሚገባ የሰላም ሚኒስትር ብናልፍ አንዱዓለም ገለጹ፡፡

በአዲስ አበባ “ሰላም ለሁሉም፤ ሁሉም ለሰላም” 
በሚል መሪ ሃሳብ ሀገር አቀፍ የሰላም ሩጫ ውድድር 
ተካሂዷል፡፡

ውድድሩ የተዘጋጀው በሰላም ሚኒስቴር እና በአጋር 
አካላት ትብብር ነው።

በመስቀል አደባባይ በተካሔደው ሩጫ የሰላም 
ሚኒስትር ብናልፍ አንዱዓለም እና የአዲስ አበባ ከተማ 
አስተዳደር ከንቲባ አዳነች አቤቤን ጨምሮ ሌሎች 
የፌዴራል ከፍተኛ የሥራ ኃላፊዎች፣ ታዋቂ አትሌቶችና 
የተለያዩ ሀገራት ዲፕሎማቶች ተገኝተዋል።

የሰላም ሚኒስትር ብናልፍ አንዱዓለም በዚሁ 
ወቅት፤ ኢትዮጵያ በአሁኑ ወቅት በልማቱ ዘርፍ ትልልቅ 
ለውጦችን እያስመዘገበች ትገኛለች ብለዋል፡፡

በዚህም ዜጎች ከመቸውም ጊዜ በላይ የልማቱ 
ተቋዳሽ እየሆኑ መምጣታቸውን አመላክተዋል፡፡

አሁን ላይ እየተመዘገቡ ያሉ ለውጦችን በማስቀጠል፤ 
የዜጎችን ሁለንተናዊ ተጠቃሚነት ለማረጋገጥ ሰላም 
ከመቼውም ጊዜ በላይ እንደሚያስፈልግ አስገንዝበዋል።

ሰላም የሁሉም መሠረት ነው ያሉት ሚኒስትሩ፤ 
የዛሬው የሰላም ሩጫ ዋና ዓላማም የሰላም ፍላጎታችንን 
ከፍ አድርገን ለማሳየት ነው ብለዋል፡፡

የተደረገው የሰላም ሩጫ ስለ ሰላም ግንዛቤ 
መፍጠርና ዜጎች ለዘላቂ ሰላም የበኩላቸውን ኃላፊነት 

መወጣት እንዳለባቸው ለማሳሰብም ጭምር ነው ሲሉም 
ገልጸዋል።

በመሆኑም ዜጎች ለዘላቂ ሰላም በትብብር መሥራት 
እንዳለባቸው ነው ያስገነዘቡት።

የአዲስ አበባ ከተማ አስተዳደር ከንቲባ አዳነች አቤቤ 
በበኩላቸው፣ በመዲናዋ ሕዝብን በማሳተፍ አስተማማኝ 
ሰላም ማስፈን መቻሉን ተናግረዋል።

ይህን ሰላም አስጠብቆ ለመዝለቅ ሁሉም የመዲናዋ 
ማህበረሰብ እያበረከተ ያለውን አስተዋጽኦ አጠናክሮ 
እንዲቀጥልም ጥሪ አቅርበዋል፡፡

ኢዜአ ያነጋገራቸው የውድድሩ ተሳታፊዎች 
በበኩላቸው፤ መንግሥት ለሰላም እያሳየ ያለውን 

ቁርጠኝት እንደግፋለን፤ እናደንቃለን ለዘላቂነቱ ደግሞ 
የበኩላችንን እንወጣለን ብለዋል፡፡

ሽክ ኢብራሂም ሐጂ ሰላም የሁሉም ነገር መሰረት 
መሆኑን ጠቅሰው፤ ለዘላቂ ሰላም በትብብር መሥራት 
እንደሚገባ ተናግረዋል፡፡

ሰላምን መጠበቅ ለአንድ አካል ብቻ የሚተው ሥራ 
ሳይሆን የእያንዳንዱ ዜጋ ኃላፊነት መሆኑን የተናገሩት 
ደግሞ አቶ ሰይፈ ከበደ እና ወይዘሮ ቆንጅት ጌታቸው 
ናቸው፡፡

በሀገር አቀፍ ደረጃ በተለያዩ ከተሞች በተካሄደው 
የሰላም የጎዳና ላይ ሩጫ በሚሊዮኖች የሚቆጠሩ ዜጎች 
ተሳትፈዋል።

ዘላቂ ሰላምን በማረጋገጥ ዜጎችን ተጠቃሚ ያደረጉ 
ለውጦችን ለማስቀጠል በጋራ መሥራት ይገባል

ሶሎሞን በየነ

ሀዋሳ፦ በሲዳማ ክልል 32 ሺህ ሄክታር መሬት ላይ 
ያረፈ የባህርዛፍ ተክል በሦስት ዓመት ውስጥ እንዲመጠነር 
ውሳኔ መተላለፉን የክልሉ እርሻና ተፈጥሮ ሀብት ልማት 
ቢሮ ገለጸ።

የቢሮው ኃላፊ አቶ መምሩ ሞኬ እንደገለጹት፤ ካለው 
የመሬት ጥበት አኳያ ለሰብል ልማት የሚውሉ የተለያዩ 
የመሬት አማራጮችን ተጠቅሞ ምርትና ምርታማነትን 
ለማሳደግ እየተሠራ ነው። 

በዚህም ለግብርና ልማት መዋል የሚገባው 32 ሺህ 
ሄክታር መሬት ላይ ያረፈ የባህርዛፍ ተክል በሦስት ዓመት 
ውስጥ ተመንጥሮ ለሰብል ልማት እንዲውል የክልሉ ምክር 
ቤት ውሳኔ አስተላልፏል፡፡ አዋጅ ወጥቶ ወደ ምንጠራ 
ሥራም ተገብቷል ብለዋል። 

በክልሉ ካለው የሕዝብ ጥግግትና የመሬት ሥሪት 

አኳያ ሰፊ ያልታረሰ ወይም ያልለማ መሬት የለም 
የሚሉት አቶ መምሩ፤ ያለውን የመሬት አማራጭ አሟጦ 
ለመጠቀምና አዳዲስ ለግብርና ልማት የሚውል መሬት 
ማግኘት የሚያስችል ሁለት ስትራቴጂዎች መነደፋቸውን 
ተናግረዋል። 

የመጀመሪያው አርሶ አደሩ መሬቱን ለእንሰት፣ ለሰብል፣ 
ለፍራፍሬና ለአትክልት ልማት አውሎ በዓመት ሁለትና 
ሦስት ጊዜ መጠቀም እየቻለ በግንዛቤ ማነስ በባህርዛፍ 
ተክል ያስያዘበት ሁኔታ አለ። ከዚህ ባሻገር ባህርዛፍ 
በአካባቢው ያሉ ሌሎች ሰብሎች ምርታማነት ላይ ትልቅ 
ተጽዕኖ እያሳደረ እንዳለ ትልቅ መግባባት ላይ ተደርሷል 
ሲሉ አብራርተዋል። 

በዚህም ለግብርና ልማት መዋል በሚገባው 32 ሺህ 
ሄክታር ላይ ያረፈ የባህር ዛፍ ተክል በጥናት ተለይቶ በሦስት 
ዓመት ውስጥ እንዲመነጠር የክልሉ ምክር ቤት ውሳኔ 
በማስተላለፉ አዋጅ ወጥቶ ወደ ሥራ መገባቱን ያስረዳሉ።

ወደ ምንጣሮ ሥራው ከመገባቱ በፊት ከኅብረተሰቡ 
ጋር ውይይት በማድረግ መተማመን ላይ መደረሱንና ሰፊ 
ግንዛቤ መፈጠሩን ገልጸው፤ የኅብረተሰቡ ምላሽ አወንታዊ 
መሆኑን አስገንዝበዋል። 

በመሆኑም በበጀት ዓመቱ 10 ሺህ ሄክታር ላይ 
ያረፈን የባህርዛፍ ተክል ለመመንጠር ታቅዶ፤ ስምንት ሺህ 
500 ሄክታር ላይ ያረፈ የባህርዛፍ ተክል የማንሳት ሥራ 
መከናወኑን ተናግረዋል።

በዚህም ተጨማሪ 8 ሺህ 500 ሄክታር አዲስ ለግብርና 
ልማት የሚውል መሬት ተገኝቷል ያሉት የቢሮ ኃላፊው፤ 
የባህርዛፍ ተክል በተነሳበት ቦታ ላይ ወዲያውኑ በተለያዩ 
የሰብልና የፍራፍሬ ልማት የመተካት ሥራ ተሠርቷል 
ብለዋል።

አርሶ አደሩ ያለውን ጥቅምና ጉዳት በተግባር 
አይቶ አመለካከቱ በከፍተኛ ሁኔታ ስለተቀየረ በሦስት 
ዓመት ለመመንጠር የታዘዘው ግብ ከወዲሁ እንደሚሳካ 

በ32 ሺህ ሄክታር መሬት ላይ ያረፈ የባህር ዛፍ ተክል 
እንዲመነጠር ውሳኔ ተላለፈ



አዲስ ዘመን     ሰኞ  ሐምሌ  1 ቀን 2016 ዓ.ም ገጽ 3

ዜና

ሶሎሞን በየነ

ሀዋሳ፦ ሲዳማ ራሱን ችሎ ክልል ሆኖ ከተደራጀ 
ወዲህ ብቻ 300 አዳዲስ አምራች ኢንዱስትሪዎች 
መቋቋማቸውን የክልሉ ኢንዱስትሪ ልማት ቢሮ ገለጸ።

የቢሮው ኃላፊ አቶ ጎሳዬ ጎዳና በክልሉ የመስክ 
ምልከታ ላደረጉ የጋዜጠኞች ቡድን እንደገለጹት፤ ሲዳማ 
ራሱን ችሎ ክልል ሆኖ ከተደራጀ ወዲህ ብቻ 300 
አዳዲስ አምራች ኢንዱስትሪዎች ተቋቁመዋል። 

ምርትና ምርታማነት የሚያሳድጉ የሕግና የአሠራር 
ማሻሻያዎች ጭምር ተደርጎ ሁለንተናዊ ድጋፍ በመሰጠቱ 
በክልሉ የኢንዱስትሪ ምርት የማምረት አቅም ከ44 
በመቶ ወደ 57 በመቶ በአማካኝ ማደጉንም አያይዘው 
ገልጸዋል። 

ሲዳማ እንደ ክልል ከመቋቋሙ በፊት አምራች 
ኢንዱስትሪዎች በውስብስብ ችግሮች ታስረው የማምረት 
አቅማቸው ዝቅተኛ እንደነበር ጠቅሰው፤ በክልሉ 
የአምራች ኢንዱስትሪዎችን ምርትና ምርታማነት 
የሚያሳድጉ የሕግና የአሠራር ማሻሻያዎች ተደርጎ 
ሁለንተናዊ ድጋፍና ክትትል እየተደረገላቸው ይገኛል 
ብለዋል። 

በዚህም በክልሉ የኢንዱስትሪ ምርት የማምረት 
አቅም ክልል ከመሆኑ በፊት ከነበረበት 44 በመቶ፤ 
አሁን ላይ ወደ 57 በመቶ በአማካኝ አድጓል ሲሉ 
አብራርተዋል። 

ከለውጡ በኋላ አዲስ ወይም ተሻሽለው 
የወጡ ክልላዊም ሆነ ሀገራዊ ፖሊሲዎች አምራች 
ኢንዱስትሪዎችን ሆነ ኢንቨስተሮችን  የሚያበረታቱ 
ናቸው የሚሉት አቶ ጎሳዬ፤ በአንድ ተቋም ድጋፍ ብቻ 
የአምራች ኢንዱስትሪዎችን ምርትና ምርታማነት 
ማረጋገጥ እንደማይቻል አንስተዋል። 

ሥራው የባለድርሻ አካላትን ቅንጅት እንደሚጠይቅ 
ጠቁመው፤ ሁሉም ባለድርሻ አካላት ተቀናጅተው 
የበኩላቸውን ሚና መወጣት የሚያስችላቸው የሕግ 
ማዕቀፍ ማውጣት አስፈላጊ ሆኖ በመገኘቱ፤ “የሲዳማ 
ክልል የኢንዱስትሪ ልማት ምክር ቤት መቋቋሙን” 
ተናግረዋል።

ሁሉም ባለድርሻ አካላት የምክር ቤቱ አባል 
መሆናቸውን ጠቁመው፤ ባለድርሻ አካላት 
የሚጠበቅባቸውን ድጋፍ ማለትም የግብዓትና የፋይናንስ 
አቅርቦት እና የመሥሪያ ቦታ አይነት ድጋፎች ተናበው 
ለአምራች ኢንዱስትሪዎች እያቀረቡ እንደሚገኙ 
አመላክተዋል።

በዚህም ሲዳማ እንደ ክልል ከተቋቋመ ጊዜ ጀምሮ 
ዘንድሮን ጨምሮ በአራት ዓመት ውስጥ 60 ሺህ ቶን 
የተለያየ ግብዓት ለአነስተኛ፣ መካከለኛ እና ከፍተኛ 
አምራች ኢንዱስትሪዎች ማቅረቡን የቢሮው ኃላፊ አቶ 
ጎሳዬ ጠቅሰዋል።

አቶ ጎሳዬ፤ በአራት ዓመት ውስጥ 800 ለሚሆኑ 
አምራች ኢንዱስትሪዎች የኢንዱስትሪ ኤክስቴንሽን 
ስልጠና መሰጠቱን አውስተው፤ በተለይ ክልል ከተሆነ 
በኋላ በዘርፉ ለሚገቡ አካላት ምቹ ሁኔታ በመፈጠሩ 
300 አዳዲስ አነስተኛ፣ መካከለኛ እና ከፍተኛ አምራች 
ኢንዱስትሪዎች ተከፍተዋል ብለዋል። 

የማምረት አቅማቸው ዝቅ ላለ አንድ ሺህ 
81 አነስተኛ፣ መካከለኛ እና ከፍተኛ አምራች 
ኢንዱስትሪዎችን የመደገፍና የማጠናከር ሥራ ተሠርቷል 
ብለዋል ኃላፊው።

እንደክልል እነዚህ ሥራዎች በመሠራታቸው እና 
እንደሀገር ደግሞ የኢትዮጵያ ታምርት ንቅናቄ መጀመሩ 
በክልሉ የኢንዱስትሪ ምርት የማምረት አቅም ማደጉን 
ተናግረዋል።

በክልሉ ከ54 በላይ አምራች ኢንዱስትሪዎች 
በሰባት ንዑስ ዘርፍ ከውጭ የሚገባ ምርትን በሀገር 
ውስጥ ለመተካት እየሠሩ እንደሚገኝ ገልጸው፤ ባለፉት 
ሁለት ዓመታት ከውጭ የሚገባ ምርትን በሀገር ውስጥ 
በመተካት 750 ሚሊዮን ዶላር የውጭ ምንዛሪ ወጪ 
ማዳን ተችሏል ብለዋል። 

በአራት ዓመት ውስጥ ሦስት ሺህ 500 ቶን ምርት 
ለውጭ ገበያ በማቅረብ ከ238 ሚሊዮን ዶላር በላይ 
የውጭ ምንዛሪ ገቢ መገኘቱን ተናግረዋል።  

በዘርፉም በአራት ዓመት ውስጥ 65 ሺህ ዜጎች 
የሥራ ዕድል እንደተፈጠረላቸው ተመላክቷል።

በጋዜጣው ሪፖርተር

ያሉንን ጸጋዎች በአግባቡ በመጠቀም ዋግን አምራች 
ለማድረግ መሥራት ይጠበቅብናል ሲል  የዋግ ኽምራ 
ብሔረሰብ አስተዳደር ገለጸ፡፡

በዋግ ኽምራ ብሔረሰብ አስተዳደር አደጋ መከላከል 
እና ምግብ ዋስትና ማስተባበሪያ ተጠሪ ጽሕፈት 
ቤት አዘጋጅነት በሰቆጣ ከተማ “ከተረጂነት ወደ 
ምርታማነት፤ የተሟላ ሀገራዊ ሉዓላዊነት” በሚል መሪ 
መልዕክት ከባለ ድርሻ አካላት ጋር  የውይይት መድረክ 
እየተካሄደ ነው።

በውይይት መድረኩ የዋግ ኽምራ ብሔረሰብ 
አስተዳደር ዋና አስተዳዳሪ ኃይሉ ግርማይ እንደገለጹት፤ 
ዋግ ኽምራ ያላትን ጸጋ በአግባቡ በመጠቀም በ2016/17 
የምርት ዘመን የተሻለ ምርት ለማግኘት በጋራ መሥራት 
እንደሚጠበቅ ገልጸዋል።

ባለፉት ዓመታት የታየውን ድርቅ ለመቀነስ ጊዜው 
አሁን ነው ያሉት ዋና አስተዳዳሪው፤ ዋግ ኽምራን 
ወደ ምርታማነት ለመመለስ አርሶ አደሩን በማዳበሪያ፣ 
በምርጥ ዘር እና በዘመናዊ ቴክኖሎጂ በመደገፍ አምራች 
ማኅበረሰብ መገንባት ይገባል ብለዋል።

የዘንድሮው የክረምት ወቅት ካለፉት ዓመታት 
በተሻለ ቀደም ብሎ ገብቷል ያሉት ደግሞ የስሃላ ሰየምት 
ወረዳ ግብርና ጽሕፈት ቤት ኃላፊ ማስረሻ መኮንን 
ናቸው። 

“ያሉንን ጸጋዎች በአግባቡ በመጠቀም ዋግን 
አምራች ለማድረግ መሥራት ይጠበቅብናል”

-የዋግ ኽምራ ብሔረሰብ አስተዳደር

በዘንድሮው ዓመት 9 ሺህ ሄክታር መሬት በዘር 
በመሸፈን ከ100 ሺህ ኩንታል በላይ ምርት ለማግኘት 
አቅደው ከአርሶ አደሩ ጋር ተቀራርበው እየሠሩ መሆኑን 
ጠቁመዋል።

አርሶ አደሩን በምርጥ ዘር እና ማዳበሪያ መደገፍ 
እንጂ የልመና ስንዴ መደገፍ የተረጂነት ስሜትን 
ያመጣል ያሉት ደግሞ የድሃና ወረዳ ግብርና ጽሕፈት 
ቤት ኃላፊ ዘነበ ማሞ ናቸው። 

በወረዳው 28 ሺህ ሄክታር በላይ መሬት በዘር 
በመሸፈን ከ468 ሺህ ኩንታል በላይ ምርት ለማግኘት 
አቅደው እየሠሩ መሆኑንም ገልጸዋል።

በውይይቱ ማጠቃለያ ላይ የብሔረሰብ አስተዳደሩ 
አደጋ መከላከል እና ምግብ ዋስትና ማስተባበሪያ ተጠሪ 
ጽሕፈት ቤት ኃላፊ ምህረት መላኩ ባለፉት ዓመታት 
የሰውን ሕይወት ለማቆየት የተደረገው ድጋፍ መልካም 
ቢሆንም በርካታ ሰዎች የመንግሥትን እጅ እንዲጠብቁ 
አድርጓል ብለዋል።

ይህንን የተረጂነት ሥነ ልቦና ለመቀየር መሰል 
የውይይት መድረክ እስከ ቀበሌ ድረስ በማካሄድ አርሶ 
አደሩን አምራች ማድረግ ይገባናል ነው ያሉት።

በቀጣይም የውይይት መድረኩ እንደሚቀጥልም 
አስገንዝበዋል ሲል አሚኮ ዘግቧል።

በጋዜጣው ሪፖርተር

በአማራ ክልል የተለያዩ አካባቢዎች በተካሄደ 
የሰላም ኮንፍረንስ የታጠቁ ኃይሎች ለሕዝባቸው ሲሉ 
ወደውይይት እንዲገቡ ጥሪ ቀርቧል፡፡

በአማራ ክልል የተለያዩ አካባቢዎች “ሰላም 
ለሁሉም ሁሉም ለሰላም” በሚል መሪ መልዕክት 
የሰላም ኮንፈረንስ ትናንት ተካሂዷል፡፡

ታጥቀው የሚንቀሳቀሱ አካላት ለሕዝባቸው ሰላም 
ሲሉ ለውይይት እንዲቀርቡ የደብረብርሃን ከተማ 
ነዋሪዎች በተካሄደው የሰላም ኮንፈረንስ ጠይቀዋል፡፡ 

ላለፉት ወራት በአካባቢው ያለውን የሰላም እጦት 
ወደ ነበረበት ለመመለስ ውይይት አስፈላጊ መሆኑን 
ተሳታፊዎቹ ተናግረዋል። ግጭቱ የሕይወት እና 
የንብረት ጥፋት ማስከተሉን የገለጹት ነዋሪዎቹ ግጭቱ 
ማብቃት እንዳለበት ነው ያሳሰቡት።

ሁሉም አትራፊ የሚሆነው ከሰላም በመሆኑ 
ታጥቀው የሚንቀሳቀሱ አካላት ለሕዝባቸው ሰላም 
ሲሉ ለውይይት እንዲቀርቡ ነዋሪዎቹ ጠይቀዋል።

እየተካሄደ ያለው ግጭት የደብረ ብርሃን ከተማን 
ጎድቷታል ያሉት ነዋሪዎቹ፤ ለከተማዋ ዕድገት ሁሉም 
ተቀራርቦ እንዲሠራ ነው ያስገነዘቡት።

ግጭቱ ሕዝቡን እረፍት እየነሳ እና ለችግር 
እያጋለጠ በመሆኑ ሁሉም ወደ ውይይት እንዲመጣ 
እንፈልጋለን ያሉት ደግሞ  በማዕከላዊ      ጎንደር ዞን 
የሻሁራ ከተማ ነዋሪዎች ናቸው፡፡

በምክክሩ ላይ ነዋሪዎቹ “ግጭቱ ሕዝቡን እረፍት 
እየነሳ እና ለችግር እያጋለጠ በመሆኑ ሁሉም ወደ 
ውይይት እንዲመጣ እንፈልጋለን” ነው ያሉት።

ነዋሪዎቹ ሁሉም ሰላምን ለማረጋገጥ ጠንክሮ 
እንዲሠራም ጠይቀዋል። 

የማዕከላዊ ጎንደር ዞን የመንግሥት ኮሙዩኒኬሽን 
መምሪያ እንዳለው፤ የታጠቁ አካላት ሕዝቡ 

የታጠቁ ኃይሎች ወደ ውይይት እንዲገቡ የሰላም 
ኮንፈረንስ ተሳታፊዎች ጠየቁ

ያለበትን ችግር ተገንዝበው ወደ ውይይት እንዲመጡ 
አሳስበዋል።

በደባርቅ ከተማም በተመሳሳይ የሰላም ኮንፈረንስ 
ተካሂዷል። በዚህ ኮንፈረንስ ላይ ከተለያዩ የኅብረተሰብ 
ክፍሎች የተውጣጡ የከተማዋ ነዋሪዎች ተሳትፈዋል።

ነዋሪዎቹ ባካሄዱት ምክክር ላይ እንዳሉት፤ 
አካባቢው ላይ ሰላም አለመኖሩ ዘርፈ ብዙ ጉዳቶችን 
እያስከተለ ነው።

በማህበራዊም ሆነ በኢኮኖሚው ዘርፍ ግጭቱ 
ከፍተኛ ጉዳት ማድረሱን አስታውሰዋል።

ይህን ችግር ለመቅረፍ ብቸኛው አማራጭ ውይይት 

ነው ያሉት ነዋሪዎቹ፤ በውይይት እና በምክክር 
የማይፈታ ችግር እንደማይኖር ነው ያስረዱት።

በክልሉም ሆነ በየአካባቢያችን ብዙ ሊመለሱ 
የሚገባቸው ጥያቄዎች አሉ፤ ሁሉም ጥያቄዎቻችን 
ሊመለሱ የሚችሉት ግን ቀየው ሰላም ሲሆን ነው” 
ብለዋል።

የሰሜን ጎንደር ዞን የመንግሥት ኮሙዩኒኬሽን 
መምሪያ እንዳለው፤ ታጥቀው የሚንቀሳቀሱ አካላት 
አሁን እየሆነ ያለው ሕዝብን ከመጉዳት የዘለለ መፍትሔ 
እንደማያመጣ ተገንዝበው ሰላምን እንዲመርጡ 
ጠይቀዋል።

በክልሉ 300 አዳዲስ 
አምራች ኢንዱስትሪዎች 

ተቋቁመዋል

ዜና

ከ 1ኛ ገፅ የዞረ

ከ 1ኛ ገፅ የዞረ

ልጅዓለም ፍቅሬ

ከበረሃው ተወዳጅተው ፍሬውን መቅመስ ችለዋል። 
ከራሳቸውም አልፈው ለሌሎች ተርፈዋል። በርሃው ለዘመናት 
በጉያው የሸሸገውን ፍሬ ሕዝቡ እንዲቋደስ ምክንያትም 
ሆነዋል። አርሶ አደር ሲሳይ ኢብሬን ይባላሉ። በቦረና ዞን ያቤሎ 
ወረዳ አሮ በኬ ቀበሌ ገበሬ ማህበር ነዋሪ ናቸው።

በአትክልትና ፍራፍሬ፣ የበቆሎ ሰብል በማልማት እንዲሁም 
በንብ ማነብና ክብት በማደለብ በጥቅሉ በጥምር ግብርናው 
ዘርፍ ተሰማርተዋል። መሬታቸውን በተገቢው መንገድ ማረስና 
ማለስለስ፤ ከብቶቻቸውን መቀለብና መንከባከብ የማይታክቱ 
ጎልማሳ ናቸው።

ቦረና ሲታሰብ ቀድሞ ከተፍ የሚለው በምርታማነታቸው 
የሚታወቁት አርብቶ አደሮችና ከብቶቻቸው  አለፍ ሲልም 
በድርቅ መጎዳቱን ቢሆንም ከቅርብ ዓመታት ወዲህ በእርሻው 
ዘርፍ አበረታች እምርታ እየታየበት ይገኛል። ነገር ግን በተለይ 
በጥምር ግብርናው ዘርፍ አትክልትና ፍራፍሬ ማልማት ቀርቶ 
ሳይታሰብ ብዙ ዓመታት ነጉደዋል።

የአካባቢው የአየር ሁኔታ በረሃማ ነው። አትክልትና 
ፍራፍሬ ቀርቶ እርሻን በቅጡ ማረስ የተለመደው በቅርብ ጊዜ 
ነው ቢባል መዋሸት አይሆንም። በሀገራችን ከተለመደው አሠራር 
ውጪ አዋጭ የሆነ የግብርና ሥራ መሥራት ብዙም ያልተለመደ 
ቢሆንም በበረሃ አትክልትና ፍራፍሬ በጥምር ግብርና እያለሙ 
ለገበያው መረጋጋት መፍትሄም መንገድ አመላካችም መሆን 
ችለዋል አርሶ አደር ሲሳይ።

አርሶ አደር ሲሳይ በአካባቢው በጥምር ግብርናው 
በመሰማራት አዲስ የኑሮ ዘዴ እያለማመዱ ይገኛሉ። ስለልማቱ 
አዋጭነት በመገንዘብ እንዲሁም በጥምር ግብርናው ውጤታማ 
በመሆን  ፈር ቀዳጅ በመሆን ለመሰሎቻቸው አርዓያ ሆነዋል።  

ወደዚህ ሥራ ለመግባታቸው ምክንያት በቦረና ድርቅ 
ተከስቶ ማህበረሰቡ የእለት ጉርሱ አጥቶ መቸገሩ ብቻ ሳይሆን፤ 
በተለይ የጓሮ አትክልት ዘርፍ ያልተሰራበት በመሆኑና የፊና 
ፕሮጀክት ይዟቸው የመጣው እድል እንደ መልካም አጋጣሚ 
በመጠቀም ወደ ውጤት መቀየር ያስፈልጋል በሚል እሳቤ 
መሆኑን ይናገራሉ።

በዞኑ በፊና ፕሮጀክት እየተገነቡ ያሉት 17 ግድቦች ለዚህ 

ጊዜ ወስዶ ቢደረስበት ከተጠያቂነት መዳን የለበትም ይላሉ። 
በሌላኛው ጎራ ያሉት የሕግ አዋቂዎች ደግሞ ከረቂቁ ወደኋላ 
10 ዓመታትን ተመልሶ ተጠያቂ ያደርጋል የሚለውን ድጋጌን 
በማንሳት አንድ ሕግ ወደ ኋላ ሄዶ አይተረጎምም፤ ይህም ከሕግ 
አሠራር ጋር ይቃረናል በማለት ይሞግታሉ።

ረቂቅ አዋጁ የኢኮኖሚ ወንጀልን በመቆጣጠር በህጋዊ 
መንገድ ሀብት ማፍራትን የሚያበረታታ ነው። የተመዘበረ 
የዝብ ሀብትንም ለማስመለስ ይረዳል የሚሉ እንዳሉ ሁሉ፤ 
ለሁሉም የገንዘብ ምንጮች ማስረጃ ማቅረብ አስቸጋሪ ነው 
የሚሉ አሉ። የመረጃ አያያዝ ሥርዓታችንን በማጣቀስ ሰርቶ 
ሀብት ያፈራ ዜጋን ሁሉ ስጋት ውስጥ የሚከት ነው ባዮች አሉ።

ኢፕድ በጉዳዩ ዙሪያ ካነጋገራቸው ባለሙያዎች መካከል 
ስማቸው እንዳይጠቀስ የጠየቁ የሕግ ምሁር አዋጁ አስፈላጊ 
ነው ይላሉ።  

ምንጩ ያልታወቀ ንብረትን  በተመለከተ በሀገሪቱ ሕጎች 
ላይ ክፍተት መኖሩን ገልጸው፤  ይህንን ክፍተት በመጠቀምም 
ሰዎች እንደፈለጋቸው ዘርፈው በሕግ ቅጣቱን ተቀብለው 
የንብረት ባለቤት እስከመሆን ደርሰው ነበር ሲሉ የአዋጁን 
አስፈላጊነት በአመክንዮ ይደግፋሉ።

የአዋጁ አለመኖር ዘራፊዎች ከወንጀል አትራፊ እንዲሆኑ 
አስችሏቸው ነበር የሚሉት የሕግ ምሁሩ፤ ይህ ደግሞ ሌብነት 
እንዲበረታታ የሚያደርግ በመሆኑ የንብረት ማስመለስ አዋጅ 

አስፈላጊ ነው ሲሉ ያስገነዝባሉ። 
ሆኖም አሥር ዓመት ወደኋላ ተመልሶ ያስጠይቃል 

የሚለው በአመክኒዮ መደገፍ እንደሚገባው ያሳስባሉ።
ቀደም ባሉት ጊዜያት ከሕዝብ እና ከሀገር በርካታ ንብረቶች 

መዘረፋቸውን እንደአብነት በማንሳት፤ 10 ዓመት ወዳኋላ ሄዶ 
ተጠያቂ ማድረግ ማለት የለውጡ መንግሥት ከመጣበት ትንሽ 
ፈቀቅ የማይል በመሆኑ ከዚያ ቀደም የተዘረፉ ንብረቶችን 
ለማስመለስ የሚረዳ እንደማይሆን አያይዘው ይጠቅሳሉ። 

ምንጩ ያልታወቀ ንብረት የትኛውንም ጊዜ ወስዶ 
ቢደረስበት ተጠያቂ ማድረጉ ወደኋላ መባል የማይገባ ነገር 
መሆኑን በአፅንኦት ጠቅሰው፤ ሆኖም የ10 ዓመት ጊዜው 
የሚያንስ በመሆኑ ቅር እንደተሰኙ ይገልፃሉ። ረቂቅ አዋጁም 
ይህን ከግንዛቤ ውስጥ በማስገባት ጊዜውን ቢያሻሽል የተሻለ 
እንደሚሆን ነው ሃሳባቸውን የሚያቀርቡት።

የወንጀል ፍሬን በፍትሐ ብሔር በማስረዳት በወንጀል 
የተገኘ ንብረትን ለተጎጂ አልያም ለመንግሥት እንዲመለስ 
ማድረግ ተገቢ ሥራ ነው ሲሉ ያስረዳሉ። ይህ ካልሆነ ግን 
ኢኮኖሚያዊ ኢፍትሐዊነት በሀገር ላይ ይንሰራፋል ባይ ናቸው።

ረቂቅ አዋጁ በጣም ከመዘግየቱ ውጪ ሊተገበር የሚገባው 
መሆኑን የሚያስዱት የሕግ ምሁሩ፤ ሆኖም ሕጉ ቢወጣም 
ሕጉን ለማስፈፀም ግዴታ የሚጣልበት ተቋም ድክመት ካለ 
ተፈፃሚነቱ ያን ያህል ስለሚሆን ሊታሰብበት እደሚገባ ነው 

የሚያስገነዝቡት።
ሌላው ስለጉዳዩ አስተያየታቸውን የሰጡን ወይዘሪት ሀናን 

አበበ ናቸው። በፍትህ ሚኒስቴር የንብረት ማስመለስ ረቂቅ 
አዋጅ አስተባባሪ ናቸው። አዋጁ መሰረት ያደረገው የተለያዩ 
ሰነዶች ላይ ተበጣጥሰው ያሉ የንብረት ማስመለስ ድንጋጌዎች 
ላይ መሆኑን የሚጠቅሱት ወይዘሪት ሀናን፤ የአዋጁ ድንጋጌዎች 
የፀረ ሙስና አዋጁን ጨምሮ ሕገወጥ የሰዎች ዝውውር እና 
ሌሎች አዋጆች ላይ የነበሩ ድንጋጌዎችን በማሰባሰብ እና 
ጉድለቶችን በመሙላት የተረቀቀ መሆኑን ያስረዳሉ።

ሆኖም ከዚህ በፊት በነበሩ ሕጎች በነበሩ ድንጋጌዎች 
ምንጩ ያልታወቀ ንብረት መንግሥት ሠራተኛው ላይ ብቻ 
ያነጣጠረ መሆኑን አንስተው፤ የቀረበው የንብረት ማስመለስ 
ረቂቅ አዋጅ ግን ማንኛውም ሰው ምንጩ ያልታወቀ 
ንብረት ኖሮት የንብረቱን ምንጭ ማስረዳት የማይችልበት 
ሁኔታ ከተፈጠረ ተጠያቂነትን የሚያስከትል አዋጅ መሆኑን 
ያብራራሉ።

በረቂቅ አዋጁ ምንጩ ያልታወቀ ንብረት 10 ዓመታትን 
ወደኋላ ሄዶ እንዲያስጠይቅ ሲደነገግ የዜጎች ሰነዶችን 
የማስቀመጥ ልማድን እና ከሰነድ ውጪ ሲካሄዱ የቆዩ 
ግብይቶችን ከግምት ውስጥ ማስገባቱን ይናገራሉ። 

ሕጉ በግለሰቦች ላይ ጭንቀትን የሚያስከትል እንዳይሆን 
በማሰብም ተቋማት የግለሰቦችን መረጃ እንዲያቀርቡ 

እንደሚደረግ ጠቁመዋል። በዚህም ጉምሩክ፣ ባንኮች እና 
መሰል ተቋማት የግለሰቦችን ማስረጃ 10 ዓመትና ከዚያ 
በላይ የማስቀመጥ ግዴታ ስላለባቸው ተቋማቱ የግለሰቦችን 
ማስረጃዎችን ለፍትህ አካላት እንዲያቀርቡ የሚደረግ በመሆኑ 
የግለሰቦች ኃላፊነት እንዲቃለል ያደርጋል ብለዋል። 

በጥቃቅን ንግድ ከግብር ሥርዓቱ ውጭ የነበሩ እና 
ቆይተው ወደ ትልቅ ንግድ ያደጉ ዜጎችን ጭንቀት ውስጥ 
የሚከት እንዳይሆን በማሰብም በሕግ የሚያስጠይቀው ገንዘብ 
መጠን 10 ሚሊዮን ተብሎ መጠቀሱን አብራርተዋል።

ሕጉ 10 ዓመት ወደኋላ ተመልሶ የሚሠራበትን አግባብ 
አስመልክቶ የተለያዩ አስተያየቶች እየተሰጡ መሆናቸውን 
ጠቁመው፤ ሕጉ የፍትሐ ብሔር በመሆኑ አሥር ዓመት ወደኋላ 
ሄዶ ቢያስጠይቅ የሕግ ጥሰት እንደማይኖረው ተናግረዋል። 
ሕግ ወደኋላ ሄዶ አያስጠይቅም የሚባለው ለወንጀል ሕጎች 
እንጂ ለፍትሐ - ብሔር አለመሆኑን ያስረዳሉ።

ምንጩ ያልታወቀ ሀብትን ለ10 ዓመታት ሸፋፍነው እና 
አዳፍነው ቢይዙት፤ በይርጋ የማያልፍ ረቂቅ አዋጅ መውጣቱ 
ለዜጎች ሀብትን በሕጋዊ መንገድ ማፍራት አስተማሪ ነው። 
ሆኖም ሕጎች የሚረቀቁት የሀገር እና የሕዝብ ጥቅምን 
ማስጠበቅን የመጨረሻ ግባቸው አድርገው ነውና የተነሱ 
የሃሳብ ግብዓቶችን ከግምት ውስጥ በማስገባት ረቂቅ አዋጁ 
ግብዓቶችን መዝኖ ሊወስድ ይገባል።

ታዲያ ከተረጂነት ተላቆ እራስን ለመቻል በየዘርፉ ምርታማ 
መሆን አስፈላጊ እንጂ ምርጫ አለመሆኑ የሃይማኖት አባቶች 
ይናገራሉ።በኢትዮጵያ በተለያዩ ጊዜያት የተጀመሩ ሀገራዊ 
ኢንሼቲቮች ያመጡት ፍሬያማ ውጤት ለዚህ ማሳያ መሆን 
የሚችሉ መሆናቸውም አልሸሸጉም።

ኢፕድ ያነጋገራቸው በኢትዮጵያ ኦርቶዶክስ ተዋህዶ ቤተ 
ክርስቲያን መንበረ ፓትርያርክ የሊቃውንት ጉባኤ አባልና የቅድስት 
ሥላሴ መንፈሳዊ ኮሌጅ መምህር ዳንኤል ሰይፈሚካኤል፤ 
የሰው ልጅ ሲፈጠር ከአፈጣጠሩ ጀምሮ የተፈጠረባትን ምድር 
እንዲያለማና እንዲያበለጽጋት ብሎም እንዲንከባከባት ታዟል 
ይላሉ።

የሰው ልጅ  የተቸረውን  ፀጋ ተጠቅሞ ጥሮና ግሮ 
እንዲያመርትና ፍሬያማ ሆኖ ከሚያመርትም አስራት በኩራት 
እንዲያቀርብ  ታዟል የሚሉት መምህር ዳንኤል፤ ዕውቀቱና 
ጉልበቱ አልያም ማድረግ እየቻለ ስንፍናን የሚመርጥ እርሱ 
በፈጣሪ ዘንድ የተዋረደና የተጠላ ነው ሲሉ ያስረዳሉ።

ስንፍና በራሱ ሀጢአት በመሆኑ የሚያስጠይቅ ጭምር 
መሆኑን በመጥቀስ፤ በመጽሐፍ ቅዱስ በተሰጠው መክሊት ወጥቶ 

ወርዶ አትርፎ የተገኘው መልካም አገልጋይ ሲባል፤ የተሰጠውን 
መክሊት የቀበረው ደግሞ ክፉ ባርያ ወይም አኬተኛ እንደተባለ 
ይናገራሉ።

ቤተክርስቲያን እድገትንና ምርታማነትን ስታስተምር 
ቁሳዊ፣ አእምሯዊና  ስነ-ምግባራዊ በመሆኑ ምርታማነት ሲታሰብ 
ከቁሳዊነት ባሻገር አብሮ የመኖር ጥበብ፣ የአስተሳሰብ በሳልነት 
እንዲሁም የጋራ ተጠቃሚነት ከግምት ውስጥ መግባት እንዳለበት 
ያስረዳሉ።

አትራፊነት ወይም ምርታማነት የሚመዘነው የራስን ሀብት 
ማካበት ብቻ ሳይሆን ሁሉን አቀፍ መሆን ሲችል ነው።ሰነፍ 
የተሰጠውን እውቀትና ጉልበት መጠቀም ባለመቻሉ ሀጢአተኛ 
ከመሆኑም በላይ በልቡ እግዚአብሔር የለም ስለሚል ስንፍና 
እግዚአብሔር እስከ ማስካድ የሚያደርስ እንደሆነ ያብራራሉ።

ቤተክርስቲያን  ምጽዋት ማድረግን  የምታስተምር በመሆኗ 
ተረጂነት ሲኮነን  የጤና ጉድለት ኖሮበት አልያም የማይችል ሆኖ 
ሳለ ያለመረዳዳት ማለት እንዳልሆነ መገንዘብ እንደሚያስፈልግ 
ያክላሉ። 

የኢትዮጵያ እስልምና ጉዳዮች ጠቅላይ ምክር ቤት 

ፕሬዚዳንት አማካሪ ኡስታዝ አቡበከር አህመድ በበኩላቸው፤ 
በእስልምና እምነት ከተጠሉ ተግባራት ውስጥ አንዱ መለመንና 
የተረጂነት እሳቤን ማሳደግ ነው።

ነቢዩ መሀመድ ሰ.ዐ.ወ  አላህ የሚወዳት እጅ በሥራ የደከመች 
ናት ብለው እንዳስተማሩም ያስረዳሉ።

ነቢዩ መሀመድ ካሉ ትልልቅ ግዛቶች መርጠው  
ተከታዮቻቸው ወደ ኢትዮጵያ እንዲሄዱ ሲያዙ የተረጋጋ 
ኢኮኖሚ፣ ሰላም ያለው የተሻለና ከማንም እርዳታ ፈላጊ ያልሆነች 
ሀገር እንደሆነች ድርሳናት እንደሚያስረዱ የጠቀሱት ኡስታዝ 
አቡበክር፤ ኢትዮጵያ ለምርታማነት የተሻለ የሰው ኃይል፣ ሰፊ 
መሬት፣ ምቹ የአየር ንብረት እንዲሁም እውቀት እንዳላት 
ይናገራሉ።

የዚህ ዘመን ትውልድ ሀገሪቷ ወደ ነበራት ክብር መመለስ 
የሚችልበትንና የተሻለ ለማድረግ የሚችልበትን ሥራ ለመሥራት  
አስተሳሰብን መቀየርና ታታሪነት ማጎልበት እንደሚያስፈልግም 
ይናገራሉ።

ያለ አግባብ የሚባክኑ ጊዜዎች በማስወገድ ዘመኑ 
በሚፈቅደው መልኩ በቅንጅት መሥራት እንዲሁም ከመፈራረጅ 

በመውጣት ሁሉም የድርሻውን መወጣት ይኖርበታል ባይ 
ናቸው።

ተረጂነት ሀገር በዘላቂነት እንዳታድግ ያለው ተጽዕኖ ከፍተኛ 
መሆኑን የሚናገሩት ኡስታዝ አቡበከር፤ ይህንን ለማስወገድ 
የውስጥ ጥንካሬን ማሳደግ ተገቢ መሆኑን ይገልጻሉ።

ከተረጂነት ወደ ምርታማነት ለመሸጋገር የተረጋጋና ሰላማዊ  
አካባቢ በመፍጠር የራስንና የተፈጥሮን አቅም በአግባቡ መጠቀም 
እንዲሁም  የሥራ ባህልን ማሳደግ ያስፈልጋል የሚሉት ደግሞ  
መጋቤ ዘሪሁን ደጉ ናቸው።

የመልካም አስተዳደር ችግር፣ የቅንጅት ማነስ፣ ሙስና 
እንዲሁም ለሥራ ታማኝና ተጠያቂነት አለመኖር ለችግሩ ዋነኛ 
መንስኤ መሆናቸውን ይናገራሉ።

ቦታውን የሚመጥን የሰው ኃይል መመደብና ከጊዜያዊ ይልቅ 
ለዘላቂ ልማት መስራት እንደሚያስፈልግ ጠቅሰው፤ ሀብት ያካበቱ 
ባለፀጋዎች  ለጋራ ተጠቃሚነት በትኩረት መስራት ለሌላው የሥራ 
እድል እንዲፈጥሩ ማድረግ ወይም ለሠራተኛው ሥራውን ያገናዘበ 
ክፍያ መክፈልም ለምርታማነት ሌላኛው መፍትሔ መሆኑን 
ይጠቁማሉ።

ቢያዳፍኑት፤...

በየቤተ እምነቱ...

ሥራ ከፍተኛ መነቃቃት ፈጥሮልኛል የሚሉት አርሶ አደር ሲሳይ፤ 
ተሞክሮው ለብዙ ሰዎች አብነት ሊሆን የሚችል ስለመሆኑንም 
አልሸሸጉም።

በሶስት ሄክተር መሬት ላይ ሙዝ፣ ፓፓያ፣ ሽንኩርት፣ 
ቲማቲም፣ ቃሪያ እንዲሁም በቆሎ በመስኖ እያለሙ 
ለተጠቃሚው ከማድረስም በላይ፤ በዘርፉ የሚታየው የገበያ 
ሁኔታ ለማረጋጋት በሰንበት ገበያው በአንድ ኪሎ ከ20 እስከ 30 
ብር የሆነ ቅናሽ ማቅረብ  መቻላቸውንም ነው የሚናገሩት።

በተጨማሪም የተለያዩ እንስሳት ማደለብና የንብ ማነብ 
ሥራ የተሰማሩ ሲሆን፤ ለወደፊትም የአሳና የዶሮ እርባታ 
ለመጀመር ፕሮጀክት መያዛቸውን  ያብራራሉ።

ከዚህ በፊት በቡና ንግድ ይተዳደሩ እንደነበር የሚያወሱት 
አርሶ አደሩ፤ በአንድ ዘርፍ ብቻ ከመታገል አዋጪ ዘርፎችን 
መርጦ መስራት እንደሚገባ ምክራቸውን  ይለግሳሉ።

ልማቱ የጀመሩ አንድ ዓመት ከአራት ወር በፊት ቢሆንም 
ለአራተኛ ዙር ሽንኩርት፣ ቲማቲም፣ ቃርያና ጎመን ለገበያ 
ማቅረባቸውን ይገልጻሉ።

ተሞክሮው ለአካባቢው አዲስ የኑሮ ዘዴ ማስተማሪያ 
ከመሆኑ ጎን ለጎን አካባቢው ለአትክልትና ፍራፍሬ ምቹ መሆኑን 
ማረጋገጥ የተቻለበት ነው።

አርሶ አደር ሲሳይ፣ የውሃ መሳቢያ ፓምፖች፣ የንብ ማነቢያ 
ዘመናዊ ቀፎዎች፣ ተጨማሪ መሬት እንዲሁም በመካንዜሽን ዘዴ 
ከዚህ በላይ ውጤታማ ለመሆን የሚስችሉ የተለያዩ የግብርና 
ግብዓቶች ሊሟሉ ይገባል።

የበረሃውን ፍሬ ለሕዝብ ያቋደሱት አርሶ አደር

አርሶ አደር ሲሳይ ኢብሬን

ልጅዓለም ፍቅሬ

አዲስ አበባ፦ በመዲናዋ የምርት አቅርቦት እጥረትና 
የኑሮ ውድነት እንዳይከሰት ከክልል አምራች ኅብረት ሥራ 
ማህበራትና ኢንዱስትሪ ባለቤቶች ጋር 145 የምርት ትስስር 
መፍጠር መቻሉን የአዲስ አበባ ኅብረት ሥራ ኮሚሽን 
አስታወቀ። የኅብረት ሥራ ማህበራት አጠቃላይ ካፒታል 12 
ብር ማድረስ መቻሉንም ተገልጿል። 

ከሁሉም ክልሎች የተወጣጡ የኅብረት ሥራ ማህበራት 
ኃላፊዎችና ተወካዮች በመዲናዋ የተሠሩ የልማት ሥራዎች 
እንዲሁም የለሚ ኩራ ገበያ ማዕከልን ጎብኝተዋል። 

ከጉብኝቱ ጎን ለጎን የሕዝብ ለሕዝብ ግንኙነት 
በማጠናከር የምርት ቅብብሎሽ ለማሳደግ  ያለመ  የውይይት 
መድረክ ተካሂዷል።

የአዲስ አበባ ኅብረት ሥራ ኮሚሽን ኮሚሽነር ልዕልት 
ግደይ  በዕለቱ እንደገለጹት፤ በመዲናዋ የምርት አቅርቦት 
እጥረት እንዳይከሰት 145 የምርት ትስስር መፍጠር ተችሏል።

በዚህም የግብይት መጠኑን ከ12 ቢሊዮን 199  ሚሊዮን 
ብር  በላይ ደርሷል ብለዋል።

በተለይ የቅዳሜና የእሁድ ገበያ በከተማው  መጀመሩ 
የምርት አቅርቦትና የኑሮ ውድነት እንዳይከሰት አድርጓል 
ያሉት ኮሚሽነሯ፤ በተጨማሪም የተለያዩ ምርቶች በጥራትና 
በተመጣጣኝ ዋጋ ማቅረብ አስችሏል ብለዋል።

ኮሚሽነር ልዕልት አክለውም፤ ባለፉት ዓመታት 
በከተማችን የሚገኙ የሸማች  ኅብረት ሥራ ማህበራት ከተማ 
አስተዳደሩ በፈቀደላቸው የተዘዋዋሪ ብድርና በራሳቸው 
የካፒታል አቅም ገበያን ከማረጋጋት ባለፈ በክልሎችና 
በከተማ አስተዳደሮች መካከል የሕዝብ ለሕዝብ ግንኙነት 
እንዲጠናከረ ማድረጋቸውን ተናግረዋል።

በኮሚሽኑ ስር የሚገኙ ከስምንት ሺህ 900 በላይ 

የኅብረት ሥራ ማህበራት ተደራጅተው እየሠሩ ነው ያሉት 
ኮሚሽነር ልዕልት፤ በዚህም ከ35 ሺህ በላይ  ሰዎች የሥራ 
እድል ተፈጥሯል ሲሉ ገልጸዋል።

እንደ ከተማው  ሪፎርም እንዲደረግባቸው  ከተለያዩ 
16 ተቋማት ውስጥ ይህ ሴክተር አንዱ በመሆኑ የተለያዩ 
የሪፎርም ሥራዎች መሠራታቸውን  ጠቅሰው፤ ሪፎርሙም 
በቀጣይ በሌሎች የኅብረት ሥራ ማህበራት ተጠናክሮ 
እንደሚቀጥል አስረድተዋል።

የከተማው ኅብረት ማህበራት ከሌሎች ማህበራት 
ለየት የሚያደርጋቸው ከተማ አስተዳደሩ ለሸማች ኅብረት 
ሥራ ማህበራት የፈቀደላቸው ተዘዋዋሪ ብድር  ነው 
ያሉት ወይዘሮ ልዕልት፤ ከተፈቀደው ብድር ውስጥ ሦስት 
ቢሊዮን 977 ሚሊዮን 367 ሺህ ብር በላይ ጥቅም ላይ 
ማዋል መቻሉን ጠቁመዋል።

በዘርፉ ለተገኘው ውጤትም የሁሉም ክልል አምራች 
የኅብረት ሥራ ማህበራትና የኢንዱስትሪ ባለቤቶች ወሳኝ 
ተሳትፎ ሲያደርጉ መቆየታቸውንም ነው ኮሚሽነር ልዕልት 
የገለጹት።

በመዲናዋ የምርት አቅርቦት እጥረት እንዳይከሰት 
145 የምርት ትስስር መፍጠር ተችሏል

ልዕልት ግደይ

ርዕሰ አንቀፅ ነፃ ሃሳብ
ይህ አምድ በተለያዩ ፖለቲካዊ ኢኮኖሚያዊና 

ማህበራዊ ጉዳዮች ዙሪያ ዜጎች ነፃ ሀሳባቸውን 
የሚሰጡበት ነው።በዓምዱ ላይ የሚወጡ ጽሁፎች 

የዝግጅት ክፍሉን አቋም አያመለክቱም።

ግንቦት 30 ቀን 1933 ዓ.ም ተቋቋመ

አዲስ ዘመን

የኢትዮጵያ ፕሬስ ድርጅት ዋና ስራ አስፈጻሚ
ስልክ ቁጥር - 011-126-42-22

ኢሜል ፡- epa@press.et
ዋና አዘጋጅ

አንተነህ ኃ/ብርሃን ወ/መድህን 
አድራሻ 

ንፋስ ስልክ ላፍቶ ክ/ከ 
ወረዳ 06

የቤት ቁጥር 319
ኢሜይል - anteneh.hailebirhan@press.et

ስልክ ቁጥር - 011-1-26-42-40

የገበያ ልማትና ፕሮሞሽን ዘርፍ
ኢሜይል - etpresspromotion@gmail.com 

ስልክ - 011-126-43-41
ፋክስ - 011-811-13-15

የዝግጅት ክፍል ፋክስ - 251-011-1-56-98-62

የማስታወቂያ መቀበያ ክፍል
ስልክ ቁጥር - 011-156-98-73

ፋክስ - 011-126-58-12

ቴሌግራም - 097- 608-47-07 - Press

የማስታወቂያ ሽያጭ ማስተባበሪያ
ስልክ - 011-1-26-43-39

የአዲስ ዘመን ማኔጂንግ ኤዲተር
ወንድወሰን ሽመልስ ታደሰ 
ስልክ፡- 011 126 4200 
Email:- wendweson.shimelis@press.et
       wendwesonshimelis@gmail.com 

የዜና ማዕከል ዋና አዘጋጅ 
ወርቁ ማሩ
Email:- workumaru2@gmail.com
የአዲስ ዘመን ምክትል ዋና አዘጋጆች 
• ኃይሉ ሣህለድንግል
• እስማኤል አረቦ
• ቦጋለ አበበ   

ማከፋፈያ :- ስልክ ቁጥር - 011-157-02-70

ይህ ወቅት በከፍተኛ ትምህርት ተቋማት ለዓመታት  ትምህርታቸውን ሲከታተሉ የቆዩ ተማሪዎች በብዛት 
የሚመረቁበት ነው፡፡  ከዓመታት በፊት የከፍተኛ ትምህርት ተቋማትን የተቀላቀሉ ተማሪዎች  በየትምህርት ተቋማቱ 
የተሰጣቸውን ትምህርት አጠናቀው እየተመረቁ ናቸው፡፡ በሀገሪቱ በርካታ የመንግሥትና የግሉ ዘርፍ  ዩኒቨርሲቲዎችና 
ኮሌጆች በብዙ ሺህ የሚቆጠሩ ተማሪዎች እንደሚመረቁም ይጠበቃል፡፡ 

ተመራቂዎች ለእዚህ ታላቅ ክብር የበቃችሁት በብዙ ድካም ውስጥ አልፋችሁ እንደመሆኑ እንኳን ደስ አላችሁ! 
አስመራቂ ተቋማትና የተማሪዎች ቤተሰቦችም እንዲሁ ተማሪዎች የሚያስፈልጓቻውን በማድረግ  አብራችሁ ዓመታትን 
ለፍታችሁ ይህን ፍሬ ለማየት በቅታችኋልና እንኳን ደስ አላችሁ!  

ተመራቂዎች በከፍተኛ ትምህርት ተቋም ውስጥ ዓመታትን ስታሳልፉ ለቀጣይ ህይወታችሁ የሚውል ብዙ 
ዕውቀት ጨብጣችኋል፡፡  ከቤተሰብ ተለይታችሁ በአዲስ አካባቢ ፣ በአዲስ ማኅበረሰብ፣ በአዲስ የአየር ሁኔታ ውስጥ 
አልፋችኋል፡፡

ለጥናታችሁ የሚውል መረጃ ፍለጋ ስትወጡ ስትወርዱም እንዲሁ ከብዙዎች ጋር ተቀራርባችኋል፡፡ ከመጻሕፍት፣ 
ከድረ ገጽ፣ ከማኅበረሰቡ፣ ወዘተ አምባ ውስጥ ጠልቃችሁ በመግባትም ብዙ እውቀት ጨብጣችኋል፡፡ እድሜም 
ትምህርት ቤት ነው እንዲሉ እድሜም ጨምራችኋል፡፡ ሁሉም በሕይወታችሁ ውስጥ ትልቅ ትርጉም አላቸው፡፡ 

ቀጣዩ ሕይወት ወደ ሥራው ዓለም መግባት እንደሚሆን ይጠበቃል፡፡ የሥራውን ዓለም ለመቀላቀል ደግሞ በቂ 
ዝግጁነት እንዳላችሁ ይታመናል፤ ሀገሪቱም በተለያዩ መስኮች እናንተን ለመቀበል ዝግጁ ናት፡፡  የመንግሥት ተቋማት 
እንዲሁም በሀገሪቱ በእጅጉ እየተስፋፋ የመጣው የግሉ ዘርፍም እንዲሁ በእጅጉ ይጠብቋችኋል፡፡ እነዚህን  ምቹ 
ሁኔታዎች ለመጠቀምም አሁኑኑ ዝግጁነታችሁን ማጠናከር የግድ ይላል፡፡

ወቅቱ የውድድር ነው፡፡ ዘመኑ ተቀይሯል፤ የሥራውን ዓለም መቀላቀል ውድድርን በሚፈልግበት ዘመን ላይ 
ትገኛለሁ፡፡ በእዚህ ውድድር ውስጥ አሸናፊ ሆናችሁ ሥራ ለመያዝ በትምህርት ወቅት ታደርጉ ከነበረውም በላይ 
ዝግጁነታችሁን ማጠናከርን ሊጠይቅ ይችላል፡፡ 

በሀገሪቱ ሰፊ የሥራ እድል ቢኖርም፣ የተመራቂዎች ቁጥርም ከዚህ በእጅጉ የላቀ እንደመሆኑ ለሁሉም ሥራ ላይገኝ 
ይችላል፡፡ ይህ ሳይሆን ሲቀር የሚሞከሩ ሌሎች አማራጮችም እንዳሉ መገንዘብ ያስፈልጋል፡፡ አንዱ አማራጭ ሥራ 
ፈጣሪ መሆን ነው፤ ለእዚህ  መዘጋጀት ይገባል፡፡ 

በሀገሪቱ ተቀጥሮ ከመሥራት ይልቅ የራስን ሥራ ፈጥሮ መሥራት ውጤታማ እያደረገ ያለበት ሁኔታ እንደመኖሩ 
የእናንተም ዝግጁነት ተቀጥሮ መሥራትን ከመሻት ባሻገር የራስን ሥራ ፈጥሮ እስከመሥራት ሊዘልቅ ይገባል፡፡  
ዘመኑም፣ የኢትዮጵያ ወቅታዊ ሁኔታ የሚጠይቀውም ይህንኑ ነው፡፡

በመሠረቱ ሥራ መምረጥ ሆኖ እንጂ በሀገሪቱ ሥራ አልጠፋም፤ የተገኘውን ሥራ ለመሥራት ግን ዝግጁ መሆን 
ነው የጠፋው፡፡ ይህ ዝግጁነት ሊኖር ይገባል፡፡ ከሥራ ሥራ እየተሸጋገሩ፣ ትምህርትን እያሻሻሉ፣ የራስን ሥራ እየፈጠሩ 
በሥራው ዓለም እንዳሻው መሆን ይቻላል፡፡  

ከመንግሥት ብቻ ሥራ የሚጠበቅበት ዘመን አልፏል፤ በቀደሙት ዘመናት ተመራቂዎችን በሙሉ በመንግሥት 
ሥራ የማሰማራት አቅጣጫ ነበር፡፡ ይህ ይደረግ ከነበረበት መንገድ አንዱ በወቅቱ የተማረ ሰው እጥረት ስለነበር ነው፤ 
ይህ እጥረት በተፈታበት ሁኔታም ግን ሥራና ሠራተኛ የሚገናኙ ባልሆኑበት ሁኔታም ጭምር ተመራቂዎች በየመሥሪያ 
ቤቱ ይመደቡ ነበር፤ ይህ ደግሞ የተሳሳተ መንገድ ነበር፡፡ 

እነዚህ መንገዶች በማኅበረሰቡ ውስጥ ጥለው ያለፉት መጥፎ ጠባሳ እስከ አሁንም ድረስ አብዛኞቹን ተመራቂዎች 
ሥራ ጠባቂ አርጓቸዋል፡፡ ይህ አመለካከት መሰበር ይኖርበታል፤ መሰበርም ጀምሯል፡፡ ተመራቂዎች በራሳቸው ሥራ 
እየፈለጉና እየፈጠሩም ነው፤ የተገኘውን ሥራ ሳይንቁ ሲሰሩም ይታያሉ፡፡ በቀጣይም ይሄው ነው ተጠናክሮ መቀጠል 
ያለበት፡፡ 

ተመራቂዎች ማድረግ ያለባቸው ለተወዳዳሪነት ራሳቸውን ማዘጋጀት፣ ሥራ መፍጠር፣ ሥራ ሳይመርጡ መሥራት 
መጀመር ነው፡፡  ይህን ማድረግ ከቻሉ ከሥራና ከሀብት ጋር መገናኘቱ አልጋ ባልጋ ይሆንላቸዋል፡፡ የዘንድሮ 
ተመራቂዎችም ይህንን በማድረግ የሥራውን ዓለም የመቀላቀያውን አዲስ መንገድ ተያያዙት፡፡

ሌሎች ሥራ የምትፈጥሩ ተቋማት፣ በኢንተርፕረነርሽፕ ላይ የምትሠሩ አካላት ደግሞ ተማሪዎች የሥራውን ዓለም 
ሊቀላቀሉባቸው የሚችሉባቸውን መንገዶች በማመላከት፣  ተመራቂዎች በራሳቸው ሥራ ለመያዝ የሚያደርጉትን ጥረት 
ለመደገፍ ትኩረት ሰጥታችሁ መሥራት ይኖርባችኋል፡፡ ተቋማት ሥራዎች በባለሙያ የሚሠሩበትን ሁኔታ በመፍጠር 
ላይ በትኩረት መሥራት ይኖባቸዋል፡፡ ሀገሪቱ ልጆቿን የምታስተምረው ሥራዎች በተማረ የሰው ኃይል እንዲከናወኑ 
ለማድረግ ነው፡፡ ይህን የሚመጥን ተግባር መሥራት ይጠበቅባቸዋል፡፡

ዜጎች በትምህርቱ ዓለም የሚያልፉት ራሳቸውንና ቤተሰባቸውን ብቻ ከድህነት ለማውጣት አይደለም፡፡ ሀገርን 
ከድህነት ለማውጣትና  በብልጽግና ጎዳና እንድትጓዝ ለማድረግም ጭምር እንጂ፡፡ ይህም በሚገባ ታውቆ ተመራቂዎች 
የሥራውን ዓለም የሚቀላቀሉባቸውን መንገዶች በማሳየት፣ እንዲላመዱ በማድረግ ላይ በትኩረት መሥራት 
ይኖርባችኋል፡፡   በድጋሚ ተመራቂዎች እንኳን አደረሳችሁ፤ እንኳን ደስ ያላችሁም!

ልኡል ከ 6ኪሎ

የበጎ ፈቃድ ሥራ በገንዘብ የማይገዛ ነገር ግን 
በርካታ ስራዎች እየተሰሩበት ዜጎችን ተጠቃሚ 
የሚያደርግ በጎ ተግባር ነው። የበጎ ፍቃድ ሥራ 
ሰዎችን ያለገንዘብ ክፍያ በመርዳት የህሊና እርካታ 
የሚሰጥ፣ የሰዎች ጥሩነትና ደግነት የሚገለጽበት 
በመሆኑ ይህ ባህል በጎለበተባቸው በሌሎች ሀገራት 
በዚህ ተግባር የሚሳተፉ ወጣቶች ወደር የሌለው 
እርካታ እንደሚያገኙበት ሲናገሩ ይደመጣል።

በኢትዮጵያ ዜጎች በመልካም ተግባር በመሳተፍ 
ማህበራዊ ኃላፊነታቸውን በአግባቡ መወጣት 
የሚያስችላቸው አሳታፊ ዴሞክራሲያዊ ሥርዓት 
እውን ከሆነ ወዲህ በርካቶች የተለያዩ የበጎ ፈቃድ 
አገልግሎት በመስጠት ላይ ይገኛሉ።

በግልና በቡድን የተደራጁ ግለሰቦችም 
አረጋውያንን፣ በህመም የሚሰቃዩ ወገኖችን፣ ልዩ 
ከለላ የሚያስፈልጋቸው የተጎዱ ሴቶችንና ሕፃናትን 
ያለምንም የልፋት ዋጋ ሙሉ አልያም ትርፍ 
ጊዜያቸውን በመጠቀም ሲያግዙና ሲረዱ ማየት 
እየተለመደ መጥቷል።

የክረምት ወቅት ለአብዛኛው የሀገራችን 
ተማሪዎች የእረፍት ጊዜ ነው፡፡  በዚህ ወቅት 
ወጣቶች ለማህበረሰቡ ከፍተኛ ዋጋ ያለው ተግባር 
ለመፈፀም በበጎ ሥራ ላይ የሚሰማሩበትና ይህንንም 
ባህል ከመለማመድ አልፈው እንዲዳብር የሚተጉበት 
ሊሆን ይገባል።

በርካታ ወጣቶች የክረምት ጊዜያቸውን የበጎ 
ፍቃድ አገልግሎት በሚሰጡ ተቋማትና አደረጃጀቶች 
አማካኝነት ጊዜያቸውን ለሌሎች ሲሰጡና 
ወገኖቻቸውን በሚጠቅም ተግባር ላይ ሲያውሉ፣ 
በሀገራቸው ዕድገት ላይ ገንቢ አስተዋፅኦ ሲያደርጉ 
ማየት አሁን አሁን እየተለመደ መጥቷል፡፡ በዘንድሮ 
የክረምት ጊዜያትም በተለያዩ የሀገራችን ክልሎች 
የሚገኙ ወጣቶች በበጎ ሥራ ላይ እንደሚሰማሩ 
ይጠበቃል። ችግኝ መትከል፣ ደም መለገስ፣ በከተሞች 
የትራፊክ ደንብ ማስከበር አገልግሎት፣ ማጠናከሪያ 
ትምህርት መስጠት እንዲሁም ህሙማንን 
በመንከባከብ ወዘተ በበጎ ተግባር ላይ የተሰማሩ 
ወጣቶች የሚያከናውኗቸው የተለመዱ ተግባራት 
ናቸው፡፡ እነዚህን አጠናክሮ በመቀጠል ወደላቀ 
ደረጃ ማሸጋገር ያስፈልጋል።

የበጎ ፍቃድ አገልግሎት መስጠት በሀገራዊ የፀረ 
ድህነት ትግሉ ላይ የማይፋቅ የራስን አሻራ ማኖር 
ነውና በዋጋ የማይተመን የመንፈስ እርካታንም 
ያጎናፅፋል። የበጎ ፍቃድ አገልግሎት ከዚህ በተሻለ 
መልኩ መጎልበትና ባህል ሊሆን የሚገባ መልካም 
ተግባር ለማድረግ ደግሞ ወጣቱ አሁን የተጀማመሩ 
መልካም ተግባራትን ይዞ ለበለጠ ውጤትና 
ተጠቃሚነት መንቀሳቀስ ይኖርበታል።

ይህ ተግባር ማንኛውንም ዜጋ የሚያሳትፍ 
ቢሆንም በዋናነት ግን ወጣቶችን በስፋት የሚመለከት 
ነው፡፡ ይህ እንቅስቃሴ ማህበራዊ ትስስርን፣ 
አንድነትንና ፍቅርን የበለጠ እንዲጠናከር የማድረግ 
አቅም አለው። ሃሳቦችን በማንሸራሸርና ብሄራዊ 
መግባባትን በመፍጠር የሰላም እሴቶችን ለማዳበርም 
ትልቅ ሚና አለው። የበጎ አድራጎት ሥራ በእርስ 
በእርስ ትስስር አንድነት እንዲጎለብት ያደርጋልና 
የሚሰጠው ማህበራዊ መስተጋብርም የጎላ ነው። 

ለዚህ ደግሞ በበጎ ፈቃድ ተግባር ላይ የሚሰማሩ 
ወጣቶች በሚኖሩበት አካባቢ ብቻ እንዳይወሰኑ 
ባለፉት አመታት የተጀመሩ ጥረቶችን ማጠናከር 
የግድ ነው።  ወጣቶች ወደ ሌሎች አጎራባች ክልሎች 
በመዘዋወር እግረ መንገዳቸውን አንድነታቸውንና 
የባህል ዕሴቶቻቸውን የሚያጋሩበትና የሚያጎ 

ለብቱበት ሁኔታ መስፋት ይኖርበታል። ይህም 
ቋንቋ፣ ባህል፣ የአሰራር ዘይቤ እንዲሁም የተለያዩ 
የባህል እሴቶችንና አንድነትን የሚያጠናክር አንዱ 
መንገድ ስለሆነ ትኩረት ሊሰጠው ይገባል። ይህ 
እሳቤ ዕውን እንዲሆን ደግሞ የበጎ ፈቃድ አገልግሎት 
ሥራን በባለቤትነት የሚመራው የመንግሥት አካል 
በትኩረት ሊሰራበት ይገባል፡፡

ሁሉም የበጎ ፈቃድ አገልግሎት ሰጪ ወጣቶች 
ከፌዴራል እስከ ታችኛው የቀበሌ መዋቅር ድረስ 
ወደ ሥራው ከመግባታቸው በፊት በባለሙያዎች 
የታገዘ የግንዛቤ ፈጠራ መድረኮችን በማስፋት  
ወደ ሥራ እንዲገቡ ማድረግ ያስፈልጋል። ከዚህ 
ጋር በተያያዘ የተዘጋጀውን ራሱን የቻለ መመሪያና 
መተዳደሪያ ደንብ ወጣቶች እንዲያውቁ የማድረግ 
ሥራን ቀደም ብሎ ማከናወን ተገቢ ነው።

በጎ ፍቃድ ማለት የሰዓት፣የገንዘብ ወይም 
የሌሎች ጉዳይ ሳይሆን ልብን የመስጠት ጉዳይ 
ነው። ሀገራችን በርካታ የበጎ አድራጎት ባህል 
ልምምዶች ያላት ቢሆንም አገልግሎቱን የሚሰጡ 
ባለሙያ እና ተቋማት ቁጥር ያለመታወቅ እንዲሁም 
በኢኮኖሚው እና በማህበራዊ ዘርፉ ያደረገው 
አስተዋጽኦ በተደራጀ መረጃ ሊሰነድ ይገባል። ይህም 
በዘርፉ የሚታዩ ችግሮችን ከጊዜ ወደ ጊዜ እየቀረፉ 
ለመሄድ በጎ ፍቃደኝነትን ባህሉ ያደረገ ማህበረሰብ 
ለመፍጠር የጎላ ሚና ይኖረዋል።

በጎ ፍቃድ በዘልማድ የሚመራ ሳይሆን 
ዓለም አቀፍ ደረጃ /standard/ ያለው በመሆኑ 
በዛ መሰረት መመራት ይገባዋል። የበጎ ፍቃድ 
አገልግሎት ስንሰራ ብዙሃነትን እና የሀገሪቱን ህግ 
ማክበር፣የማህበረሰቡን ጥቅም ማስቀደም፣ቀጣይነት 
ያለው አገልግሎት ማረጋገጥ፣ግልጽነትና ተጠያቂነት 
ማስፈን እና ባለቤትነትን ማዳበር የሚሉ የበጎ 
ፍቃድ ፕሮግራም መርሆችን ማወቅና ተግባራዊ 
ማድረግ ይገባል፡፡

የበጎ ፈቃድ አገልግሎት መገለጫው ብዙ 
ነውና ከተለመዱት የማህበረሰብ አገልግሎቶች 
የዘለለ አርቆ ማሰብ ተገቢ ነው። ይህም በሀገራችን 
ላይ የተጀመረውን የለውጥ እንቅስቃሴ ቀጣይነት 
ይኖረው ዘንድ ወጣቱ ግንባር ቀደም ተዋናይ 
በመሆን ሚናውን መጫወት ይኖርበታል፡፡ ከነዚህ 
ሚናዎች መካከል በዋናነት ከበጎ ፈቃድ አገልግሎቱ 
በተጓዳኝ በማህበራዊ ሚዲያ ድረ ገፆች አማካኝነት 
ሰላም ጠፍቶ ግጭት፣ ልማት ጠፍቶ ጥፋት፣ እድገት 
ሳይሆን ውድቀት እንዲነግስ ለማድረግ ብሔርን 
ከብሔር፣ ሃይማኖትን ከሃይማኖት በማጋጨት 
ዕድገቱን ወደ ኋላ ለመቀልበስ የሚጥሩ ኃይሎችን 
መታገል  ይገባል፡፡ 

ይህን ተግባር ማከናወን የሚቻለው ደግሞ 
ወጣቱ እኩይ ተግባራትን ተቀብሎ ለማራገብ 
ከመሞከር ይልቅ ትክክለኛውን ሀገራዊ የፍቅር 
መስመር እንዲይዙ ስህተታቸውን ነቅሶ በማውጣት 
ማረም ሲችል ነው፡፡ ስለሆነም ከግጭት፣ ከትርምስ 
ኪሳራ እንጂ ትርፍ እንደሌለው በአንክሮ መምከር 
እና ማስተካከልን ወጣቱ እንደ በጎ ፍቃድ አገልግሎት 
ሊቆጥረው ይገባል። ከሌላው ማህበረሰብ ይልቅ 
ለመረጃ ቅርብም ነውና በማህበራዊ ሚዲያው 
በሚነዙ አሉባልታዎች ዙሪያ እውነተኛውን ነገር 
ፈልፍሎ ማጋለጥ ከወጣቱ የሚጠበቅ ተግባር ነው፡፡

የበጎ ፈቃድ ተግባር የሀገር ዘላቂ ልማት መሠረት 
እንደመሆኑ ቀጣይነት ባለው መልኩ በበጋውም 
ተጠናክሮ መቀጠል እንዳለበትም መዘንጋት 
የለበትም። በመሆኑም የበጎ ፈቃድ ሥራ የአንድ 
ወቅት ብቻ ሳይሆን ዘላቂነት ኖሮት ወገኖቻቸውን 
በሁሉም መስክ በማገዝ ወጣቶች በስፋት 
የሚሳተፉበት ሊሆን ይገባል።

ተመራቂዎች እንኳን 
ደስ አላችሁ!

በጎ ፈቃድ አገልግሎት ለዘላቂ 
የልማት መሠረት

ፖለቲካ እና ልዩ ልዩ 

በአብሮነት ወደ ድሮነት
በትረ ሙሴ (መልከ ኢትዮጵያ)

ኢትዮጵያዊነት በአብሮነት የቆነጀ የሕብረብሄራዊነት 
ውበት እንደሆነ ብዙዎች ይስማሙበታል። ብዝሀነትን 
እንደውበት እና እንደኃይል ተጠቅመን እልፍ የጋራ 
ታሪኮችን ጽፈናል። ዛሬ ላይ ከፊት ጎልተው በመታየት 
የክብርና የሉአላዊነት ቀለም ከሆኑን ውስጥ ቀዳሚዎች 
እነዚያ የጋራ ትስስሮቻችን ናቸው። ውበት የሚለው ጽንሰ 
ሀሳብ በአንድ ብቸኛና ነጠላ እውነት በኩል የማይነጸባረቅ 
ከብዙሀነት ውስጥ የሚፈልቅ የጋራ መልክ ነው፡፡

ብዙሀነት ውስጥ ኢትዮጵያዊነትን ሳንዶል እንዴትም 
ብናስብ ልክ አንሆንም። ልክነታችን ያለው ኢትዮጵያ 
ብለን ስንጀምርና ስንጨርስ ነው። ለመግባባትና 
አብሮነትን ለማስቀጠል የጀመርናቸው የውይይትና 
የእርቅ መድረኮች በአብሮነት ኢትዮጵያን እንድናስቀጥል፣ 
በብዙሀነት ውስጥ የሚንጸባረቅን ነጠላ ትርክት 
ለማስቀረት፣ ልዩነቶችን በኃይል ሳይሆን በምክክር 
የማርገብ ባህልን በማዳበር ከሁላችን ለሁላችን የሆነን 
ዓላማ ለመፍጠር ነው፡፡

ከሁላችን ለሁላችን የሆነ ትርክት ቡዳኔ የሌለው፣ 
ወገንተኝነት የማይንባረቅበት፣ በኢትዮጵያዊነት የወል 
ስም የሚጠራ የብዙሀነት ቀለም ነው። ማንንም ከኋላና 
ከፊት ሳያቆም አብረን ጀምረን አብረን እንድንጨርስ 
የሚያደርግ የእኩል አስተሳሰብ ዝማኔ ነው። የጋራ 
እውነት አጥተን እየተገፋፋን ያለነው ውስጣችን 
በገቡ የብሄር አስተሳሰቦች ስለመሆናቸው የሚጠፋን 
አይደለም። በገዘፈና በገነነ ኢትዮጵያዊነት ውስጥ ብሄር 
ተኮር ነጣጣይ ትርክት እንዴት ገባ ብለን ስንጠይቅ ብዙ 
ምክንያቶችን እናገኛለን፡፡

እንደዋነኛ ምክንያት የሚጠቀሱት ግን በፖለቲካው 
ምህዳር ዙሪያ የሚታዩ የብኩርና ግፊያዎች ናቸው። እኚህ 
የብኩርና ግፊያዎች በእልህና በማንአለብኝነት ደልበው 
ኢትዮጵያዊነትን ያወየቡ የእኩይ ትሩፋት ውጤቶች 
ናቸው። ይሄ ማለት ምክክርና የሀሳብ የበላይነት 
የሌለባቸው፣ በቂም በቀል የበሰሉ፣ ስልጣንንም ሆነ 
ፍላጎትን በኃይል ለማሳካት ከሚደረግ ግብግብ የሚወጡ 
አፍራሽና አምካኝ ሰጣ ገባዎች የሚጠቃለሉበት ነው። 
ዛሬ ላይ ብሄራዊ ምክክር ብለን ኮሚሽን አቋቁመን፣ በጀት 
መድበን፣ ቅድመ ዝግጅቶችን አድርገን ዓመታትን በፈጀ 
እንቅስቃሴ ለውይይት ስንቀመጥ በጥላቻ የተነጠቅናትን 
ኢትዮጵያ ለማስመለስ፣ በጦርነት የተጎሳቆለ ሕዝባችንን 
ነጻ ለማውጣት ነው፡፡

የሚሰማኝ ቢኖርና የእኔን የታናሹን ምክር የሚሰማ 
ቢኖር ኢትዮጵያን ነጻ እናውጣ ስል እናገራለው። 
ኢትዮጵያ ነጻ የምትወጣው በጦር መሳሪያ ብዛት፣ በእርስ 
በርስ ጦርነት፣ በወንድማማኞች መገፋፋት አይደለም። 
ሕዝባችን ነጻ የሚወጣው በቂምና በቀል፣ በጥላቻና 
በዘረኝነት አይደለም። ሀገር ነጻ የምትወጣው ምክክርን 
ባህል ባደረገ ሕዝባዊ ተሞክሮ ነው። ሕዝብ የመከራ 
ቀንበሩን የሚጥለው ፖለቲካው ካሸከመው የጦርነትና 
የእርስበርስ ግጭት ሲርቅ ነው። ከሰላሳ ዓመታት ለራቀ 
ዘመን ሕዝባችን የጦርነት ቀንበርን በጫንቃው ላይ 
ተሸክሟል። ትውልዱ በዘር ተቧድኖ ኢትዮጵያዊነትን 
ሰውሮ ሰንብቷል፡፡

የዚህ ዓላማ አትራፊዎች ፖለቲከኞቻችንና ጥቂት 
ቡድኖች መሆናቸው ሳይታለም የተፈታ ቢሆንም 
ሲሰነብት ግን እዳው ለሁላችንም የሚተርፍ ነው። 
ሕዝብ የሌለበት ፖለቲካ፣ ለትውልዱ የማይወግን 
ፖለቲከኛ ከሰራው በጎ ነገር ይልቅ መታወሻው ያጠፋው 
ትንሽ ጥፋት ነው። የዘር ፖለቲካ በዓለም ላይ እነማንን 
ምን እንዳደረገ የምናውቅ ነን። ከአውሮፓ ጀርመንና 
አይሁዳውያንን ከአፍሪካ ደግሞ ሩዋንዳን ምን ያክል ዋጋ 
እንዳስከፈለ የቅርብ ዜናችን ነው። በተመሳሳይ መልኩ 
ብዙሀነትን እንደ ድልና እድል በመውሰድ ሀገራቸውን 
ያሻገሩ እንደ ህንድና ናይጀሪያ ያሉ በርካታ ሀገራትን 
ማንሳት ይቻላል፡፡

ሕንድ በዓለም ላይ ከ200 ለራቀ ዓመታት ከማንም 
ጋር ጦርነት ያልገጠመች ብቸኛዋ ሀገር ናት። ይሄ ሰላም 
ወዳድ ጥንካሬዋ ብዙሀነት የሌለባት የአንድ ቋንቋና የአንድ 
ብሄር መገኛ ስለሆነች የሆነ አይደለም። የሚገርመው ነገር 
ሕንድ ውስጥ ከ700 በላይ የተለያዩ ቋንቋዎች በተለያዩ 
ብሄሮች ይነገራሉ። እኚህ ሁሉ ቋንቋዎች ግን የበላይና 

የበታች ሳይሉ ቅድሚያ ለሕንድ በሚል መርህ የጸኑ 
ስለሆኑ ነው። 700 የሚደርሱ የተለያዩ ቋንቋዎች በባህል፣ 
በስርዐት፣ በወግ፣ በልማድ ተለያይተው በሀገር ጉዳይ ግን 
ተመሳስለው ይኖራሉ። ናይጀሪያም እንዲሁ የተለያዩ 
ብሄረሰቦች በተለያየ ማንነት በኩል እናት ሀገራቸውን 
ከፊት አድርገው የሚኖሩባት ሀገር ናት፡፡

እኛ ሀገር ሲሆን ነገሮች ለምን እንደሚቀየሩ 
ባይገባኝም ቅድሚያ ለኢትዮጵያ ማለት በሚያስችል 
ፖለቲካዊ ስነልቦና ውስጥ ስላልዳበርን እንደሆነ ግን 
አፌን ሞልቼ መናገር እችላለው። ብሄራዊ ምክክር 
ይሄን አይነቱን ልምምድ በማስቀረት የሀሳብ የበላይነትን 
በማስረጽ ትውልዱ ተነጋግሮ የሚግባባበትን፣ 
ፖለቲከኞች ከጦርነት በፊት ሰላም የሚፈጥሩበትን አዲስ 
የተሀድሶ አቅጣጫን መቅደድ ነው። እንደሀገር አይደለም 
እንደግለሰብ እንኳን ልዩነት የማይቀርና የሚፈጠር 
ጉዳይ ነው። የሀሳብ ልዩነት፣ የፍላጎትና የፖለቲካ ልዩነት 
እንዲሁም የአመለካከትና ልዩነት በየትም ቦታ ያለ ክስተት 
ነው። ቁም ነገሩ ግን እነዚህ ልዩነቶቻችን ለጦርነት በር 
ከፋች እንዳይሆኑ ማድረጉ ላይ ነው። ከተቻለ ለበረከት 
ካልተቻለ ግን ለመርገምት መንስኤ እንዳይሆኑን 
በመነጋገር መፍትሄ መስጠት መቻል ይጠበቅብናል፡፡

አንዳንዶች የልዩነትን በየትም ቦታ መኖር ሲገልጹ፤ 
‘ሰው ከሰው አይደለም እግር ከእግር ራሱ ይጋጫል’ 
ይላሉ። ልዩነት የትም አለ። የትም መኖሩ አንዳችን 
ከአንዳችን በሀሳብ፣ በአረዳድ፣ በእውቀት የተለያየን 
መሆኑን የሚያመላክት እንጂ እኔ ያልኩት ካልሆነ በሚል 
ለጦርነት የምንነሳበት አይደለም። ልዩነቶቻችንን በስክነት 
ካየናቸው ብዙ ዋጋ የሚያወጡ የልማትና የእድገት ምንጭ 
መሆን የሚችሉ ናቸው። በስክነት ስለማናያቸው ግን 
ለጦርነትና ለግጭት በር ከፋች ሆነው ዋጋ እያስከፈሉን 
ይገኛሉ፡፡

ግጭት ሳይሆን ፍጭት ነው የሚያስፈልገን። የሀሳብ 
ፍጭት ከመቼውም ጊዜ በላይ የመከራዎቻችን ማስታገሻ 
ሆኖ የሚመጣ ነው። በሀሳብ ተፋጭተን የጋራ ቤት 
ካልሰራን በግጭት የምናተርፈው ትርፍ አይኖርም። 
ኢፒክፌተስ የተባለ ፈላስፋና ደራሲ ‹ወሳኙ ነገር 
የገጠመን ነገር ሳይሆን ለገጠመን ነገር ምላሽ የምንሰጥበት 
መንገድ ነው› ይለናል። ከዚህ የፈላስፋ እይታ ተነስተን 
የሀገራችንን ነባርና አሁናዊ ሁኔታዎቻችን ብንቃኝ ችግር 
ፈቺ በሆኑ የመፍትሄ ሀሳቦች ላይ ከማተኮር ይልቅ ችግሩ 
ላይ ማተኮራችን ልቆ ይገኛል፡፡

ያለፉት ጊዜዎች በጦርነት ላይ ጦርነት የሆኑብን 
ጦርነትን የሚሽር አስታራቂና አግባቢ ሀሳብ ማመንጨት 
ተስኖን ችግር ፈጣሪ ሆነን ስለሰነበትን ነው። ችግርን 
ማሰብ ችግር ከመፍጠር ባለፈ መፍትሄ አያመጣም። 
ትላልቆቹን የስነ ልቦና ጠበብቶች ጨምሮ ስለሕይወትና 
ፖለቲካ ጥልቅ መረዳት ያላቸው አዋቂዎች ሰላምን ከችግር 
ርቆ በተቀመጠ የእርቅና የተግባቦት አእምሮና ልብ በኩል 
ይገልጹታል። ሲያክሉም ችግሩን በፈጠረ ጭንቅላት 
መፍትሄ እንደማይመጣ በመናገር ራስን ለእርቅና ለጋራ 
ሰላም ባዘጋጀ መንፈስ ለመተቃቀፍ መጠጋጋት አዋጪ 
እንደሆነ ይናገራሉ። 

እንደባለሙያዎቹ ገለጻም ሆነ እንደግል እይታ 
ሰላም ሰላማዊ አካባቢ ይፈልጋል። ጦርነት በቃን፣ 
ቂምና በቀል በቃን፣ ጥላቻና መገፋፋት ይብቃን፣ እኛ 
ወንድማማቾች ነን፣ እኛ ኢትዮጵያዊ ነን፣ እኛ በጋራ 
ታሪክ ያበብን የብዙሀነት ዘሮች ነን ብለን የተነሳን እለት 
የሚመጣ ከሁላችን ለሁላችን የሆነ መንፈስ ነው። እዚህ 
ሰላም ፈልገን፣ እዚያ እልህ ይዘን፣ ፖለቲካው ሳይጠራ፣ 
ፖለቲከኞቻችን ሰላም ሰባኪ ሳይሆኑ ሰላም አይመጣም። 
ሰላምን የምንፈልግ ከሆነ በአብሮነት ወደድሮነት መጓዝ 
አለብን። ድሮነት በአንድ ስም የተጠራንበት፣ በአንድ 
ሽክና የጠጣንበት፣ በዋርካዎቻችን ጥላ ስለኢትዮጵያ 
የመከርንበት የትዝታ ሰነዳችን ነው። በአብሮነት 
ወደድሮነት ስል መምጣቴም ለዚያ ነው፡፡

ዘመን የድሮነት ቀለም ከሌለው፣ ትውልድ የአባቶቹን 
የወዳጅነት ፈለግ ካልተከተለ ምን ቢሰለጥን ስይጥንና 
አያጣውም። በስልጣኔ ውስጥ ሰይጥነን የቆምነው 
የድሮ የፍቅር ኮቴዎቻችንን ስለሻርን፣ የመጣንባቸውን 
የአብሮነት ሰርጦች ስለተውን ነው። የኋላው ከሌለ የለም 
የፊቱ እንዲሉ…መነሻዎቻችን ለመድረሻዎቻን ፈርቀዳጆች 
ሆነው የሚወሱ ናቸው። ዛሬ ላይ የለመለመው 

የብሄርተኝነት ቀንበጥ እንዴት መጣ? ለምን መጣ? በማን 
መጣ? ስንል ድሮነትን በሻሩ አእምሮና ልቦች እንደሚሆን 
እናምናለን፡፡

በአብሮነት ወደድሮነት ኢትዮጵያዊነትን የሚመልስ፣ 
ወንድማማችነትን የሚከልስ የመከራዎቻችን ማብቂያ 
ተደርጎ የሚወሰድ ነው። አለመደማመጥና አለመከባበር 
ይዞን እንጂ ለብዙዎች የጸሀይ መውጫ ምስራቆች ነበርን። 
ትዕቢትና እልኸኝነት ባይከልለን ኖሮ ዛሬም እንደትናንት 
አይኖች ሁሉ ወደእኛ ባማተሩ ነበር። የገጠሙን ችግሮች 
በምክክርና በውይይት ካየናቸው እዚህ ግቡ የማይባሉ 
ስለመሆናቸው እናምናለን። ፋፍተውና ፈርጥመው 
ከአቅማችን በላይ እስኪሆኑ ስለምንጠብቅ ግን ብዙ ዋጋ 
ያስከፍሉናል፡፡

ትርፍ በሌለው ጦርነት፣ እሴት በማይጨምር 
ብሄርተኝነት፣ አሸናፊ በሌለው ሰጣ ገባ፣ ክብር 
በማይጨምር መገፋፋት ከድጡ ወደማጡ ሆነን 
የከረምነው የውይይት ባህል ስላላዳበርን ነው። የውይይት 
ባህል በአንድ ሀገር ላይ እጅ የጠበቀ ማህበራዊ እሴት 
ነው። ጨዋ ትውልድ ከመቅረጽ፣ ግብረገብ ማህበረሰብ 
ከመፍጠርና ቅድሚያ ለሀገር የሚል ሕገመንግስት 
ከማርቀቅ ረገድ የማይተካ ሚና ያለው ነው። ትናንትን 
በርብረን ኢትዮጵያዊነት ፍቅርና አንድነት ነው የምንለው 
በወረስነው የአባቶቻችን የሰጥቶ መቀበል ባህላዊ ውርስ 
አማካኝነት ነው። ዛሬም ሰላማችንን የምናጸናበት፣ 
አንድነታችንን የምንመልስበት የውይይት ባህል 
ያስፈልገናል፡፡

በነገራችን ላይ ኢትዮጵያዊነትን ያወየቡ፣ ትናንት 
ላይ የሌሉ ዛሬ ላይ በዝተውና ሰፍተው የምናያቸው 
የሰላም ጥያቄዎች፣ የእርስበርስ ፍጅቶች፣ የዘረኝነት 
ነቀርሳዎች ባፈነገጡ ወይም ደግሞ ክብር ባልሰጠናቸው 
እሴቶቻችን መውደቅ የመጡ ናቸው። የትኛውም ነገር 
ችግር ለመፍጠር የራሱ መነሻ አለው። አሁን ለብዙ ዋጋ 
መክፈል መንስኤ የሆኑን ችግሮች በእኩይ ፖለቲካው 
ልምምድ የወረስናቸው መርዘኛ ልምምዶች ናቸው። 
እኚህን ከኢትዮጵያዊነት ያፈነገጡ ለማንም የማይበጁ 
ችግር ፈጣሪ ልምምዶች ለማስቀረት ሰላም መር ውይይት፣ 
አስታራቂና አቀራራቢ ንግግሮች እጅግ አዋጪዎች 
ናቸው። ከትናንት ወደዛሬ ይዘናቸው የመጣናቸውን 
ነውሮች በመልካም ለመቀየር ነው። ሕዝብ የሌለበት፣ 
ሀገርና ትውልድ የመከኑበት የብቻ ሀሳብ ችግሮቻችን 
ፈርጥመው እንዲያጠቁን እድል ከመስጠት ባለፈ ድል 
አያመጡም፡፡

በኢትዮጵያዊነት ካልደመቅን በምንም ብንደምቅ 
አናምርም። ያማርነው፣ አፍሪካን ነጻ ያወጣነው፣ በዓለም 
አደባባይ አንቱታን ያገኘነው በኢትዮጵያዊነት ስለቆምን 
ነው። እንግሊዞች ራሳቸውን ‘ኤንጅል ላንድ’ (የመላእክት 
ሀገር) ብለው የሚጠሩ ሕዝቦች ናቸው። እንግሊዝ ግን 
በኢትዮጵያ ያፈረች ሀገር ናት። ጣሊያኖች ራሳቸውን 
የስልጣኔና የዘመናዊነት ፊታውራሪ አድርገው ያወጁ 
ናቸው። በምድር ላይ ብቸኛ አንገት ያስደፋቻቸው ሀገር 
ኢትዮጵያ ናት። ከማንም በፊት ሀገርና ሕዝብ፣ ባለታሪክና 
ሉአላዊ ተብለን ሌላው ቀርቶ ራሳችንን በኢትዮጵያዊነት 
ለመጥራት እየቸገረን እንገኛለን። የሰላም ሀገር፣ 
የነጻነትና የፍትህ ምድር የሚል ቅጽል ስም ወጥቶልን 
ከወንድሞቻችን ጋር በሰላም መኖር ጠፍቶናል፡፡

በፍቅርና በውይይት ከተገመደ ብዙሀነት እጅግ 
አትራፊ የድልና እድል መገኛ ነው። ባለፉ ታሪኮቻችን 
በኩል የተንጸባረቁ ገድሎች በብዙሀነታችን በኩል 
የተገለጡ ስለመሆናቸው ተጠራጣሪ አይኖርም። ከዛ 
ዘመን የአድዋ ድልን ከዚህ ዘመን ደግሞ የሕዳሴ ግድብን 
ብንወስድ መነሻና መድረሻቸው ብዙሀነት እንደሆነ 
እናምናለን። ሰላም መር በሆነ የውይይት ባህልና ፖለቲካ 
ውስጥ ብዙሀነት እንከን ሆኖ አያውቅም፡፡

በክብርና በሕብረት የመጣንባቸው ዳናዎች የብኩርና 
ጌጥን ከትበው በነጻነት ቢያቆሙንም በጦርነትና በዘረኝነት 
ስም እያደበዘዝናቸው እንገኛለን። ወደፊት ለመሄድ 
በሚደረግ ትግል ውስጥ እንደሰላም አዋጪ መንገድ 
የለም። ሰላም ከሌለ ሁሉም ነገር እንዳይሆንና እንዳይረባ 
ሆኖ የተቀመጠ ነው። ከምንም በላይ በውይይት የዳበረ 
አስተማማኝ ሰላም ያስፈልገናል። ለሰላም ቅድሚያ 
በሚሰጥ፣ ለአብሮነትና ለብዙሀነት በሚወግን ፖለቲካና 
የንግግር ባህል ውስጥ ሀገርና ሕዝብ እንሁን።  

ግጭት ሳይሆን 
ፍጭት ነው 

የሚያስፈልገን። የሀሳብ 
ፍጭት ከመቼውም ጊዜ 
በላይ የመከራዎቻችን 

ማስታገሻ ሆኖ የሚመጣ 
ነው። በሀሳብ ተፋጭተን 

የጋራ ቤት ካልሰራን 
በግጭት የምናተርፈው 

ትርፍ አይኖርም

ግብርና   
መጤ ተምችን የመከላከል ሁሉን አቀፍ ጥረት

ማህሌት አብዱል 

መነሻውን መካከለኛው አሜሪካ ያደረገው 
መጤ ተምች እ.ኤአ 2016 ላይ አፍሪካ 
መድረሱን መረጃዎች ይጠቁማሉ። 

ተምቹ ዓመት ባልሞላ ጊዜ ውስጥ በደቡብ ምዕራብ 
ኢትዮጵያ በኩል ገብቶ በስድስት ወራት ውስጥ መላ 
ሃገሪቱን ማዳረሱ ይታወሳል። 

ተምቹ  በተለይም ምድር  ወገብ አካባቢ ያሉ 
አካባቢዎችን በስፋት  አጥቅቷል። በእነዚህ አካባቢዎች 
ዓመቱን ሙሉ ዝናብ የማይቋረጥ መሆኑ ለተምቹ 
መስፋፋት ምቹ ሁኔታ እንደፈጠረለትም የግብርና 
ባለሙያዎች ያስረዳሉ። 

የግብርና ሚኒስቴር መረጃ እንደሚያመለክተው፤ 
መጤ ተምቹ ከ25 እስከ 30 ባሉት ቀናት ውስጥ 
ብቻ ከእንቁላል ተነስቶ ቢራቢሮ መሆን ይችላል። 
በመሆኑም በተለይ እንደበቆሎ ያሉና በሶስት ወር 
የሚደርሱ ሰብሎች  ቶሎ በተምቹ የሚመቱ በመሆኑ 
ሙሉ ለሙሉ የመውደም እድላቸው ሰፊ ነው።   

ባለፉት ሶስት ዓመታት ግብርና ሚኒስቴር፣ 
ግብርና ምርምር ኢንስቲትዩት ከዓለምቀፍ ኢንሴክት 
ፊዚዮሎጂና ኢኮሎጂ ማዕከል (ኢሲፔ) ጋር 
በመተባበር ተምቹን የመከላከል ዘመቻ አካሂደዋል። 
ይኸው ከአሜሪካ ዓለም አቀፍ የልማት ድርጅት (US-
AID) በተገኘ የገንዘብ ድጋፍ አማካኝነት ሲተገበር 
የነበረው ፕሮጀክት የጊዜ ገደቡን አጠናቆ ከሰሞኑ 
የመዝጊያ መርሃ ግብር በኢትዮጵያ ግብርና ምርምር 
ኢንስቲትዩት ተካሂዷል። 

የፕሮጀክቱ አስተባባሪና በኢትዮጵያ ግብርና 
ምርምር ኢንስቲትዩት የሆለታ ማዕከል የነፍሳት ተባይ 
ተመራማሪ ዶክተር ግርማ ደምሴ በተለይ ለ‹‹አዲስ 
ዘመን ጋዜጣ››  በሰጡት ማብራሪያ፤ መጤ ተምቹ ወደ 
ኢትዮጵያ ሲገባ መጀመሪያ ላይ የደቡብ ኢትዮጵያ 
ክፍልን ነው ያጠቃው፤ ስምንት ወር ባልሞላ ጊዜ 
ውስጥ ደግሞ መላ ሃገሪቱ ላይ ተስፋፍቷል። 

የጉዳት መጠኑ በተወሰነ መልኩ ደጋ አካባቢ 
ላይ አነስ ቢልም አጠቃላይ በሃገሪቱ የበቆሎ ምርት 
ላይ ከፍተኛ ጉዳት አድርሷል። በሃገሪቱ ወይና ደጋና 
ቆላ አካባቢዎች ላይ ከፍተኛ ጥፋት ያስከተለ ሲሆን፣ 
በተለይም በበቆሎ ምርት ላይ መጠነ ሰፊ ጉዳት 
አምጥቷል። 

ይህን አደገኛ ተምች (ትል) ለመከላከል ባለፉት 
ሶስት ዓመታት መንግስት ሰፊ ርብርብ ሲያደርግ 
መቆየቱን ዶክተር ግርማ አመልክተው፤ ‹‹ ለእዚህም 
የኢትዮጵያ መንግስት ከአራት ቢሊዮን ዶላር በላይ 
ወጪ አድርጓል፤ ያም ቢሆን 36 በመቶ የሚሆን 
ምርት ብክነት አጋጥሟል፤ ይህም ሃገሪቱ የምግብ 
ዋስትናን ለማረጋገጥ በምታደርገው ጥረት ላይ ጫና 
ፈጥሯል›› ሲሉ ያብራራሉ። ይህም  መሆኑም የአርሶ 
አደሩ የምርት ወጪ ከፍ እንዲል ማድረጉን ጠቁመው፤ 
መንግስት የመጤ ተምቹን አደገኛነት በመገንዘብ 
ፀረ- ተምች መድሃኒቶችን ለአርሶ አደሮቹ በነፃ 
እስከመስጠት የደረሰበት ሁኔታ መኖሩን ያብራራሉ። 

‹‹ዓለም አንድ መንደር ሆናለች፤ በዚህ የተነሳ 
ከፍተኛ የንግድ እንቅስቃሴና የሰዎች ከቦታ ቦታ 
ዝውውር በመኖሩ መጤ ተምቹ ከደቡብ አሜሪካ 
ተነስቶ መላ ዓለምን አዳርሷል›› የሚሉት ዶክተር 
ግርማ፣ መጤ ተምቹ በባህሪው በፍጥነት የሚዛመት 
መሆኑን አስታውቀዋል፤ በዚህ የተነሳም ጎረቤት 
ሃገራት ቢቆጣጠሩትም እንኳ አንዴ ከገባ በኋላ ሙሉ 
ለሙሉ ማጥፋቱ አዳጋች መሆኑን ያመለክታሉ። 
‹‹በተለይ አዲሱ መጤ ተምች ድንበር ዘለልና ብዙ 
ኪሎ ሜትሮችን የመብረር አቅም እንዳለው ጠቅሰው፣ 
‹‹ኢትዮጵያ ብቻዋን የመከላከልና የመቆጣጠር ስራ 
ብትሰራም ጎረቤት ሃገራት ካልተከላከሉ ሙሉ ለሙሉ 
ማጥፋት አይቻልም›› ይላሉ። 

የመከላከል ስራው በትብብር መስራትን 
እንደሚጠይቅ አስታውቀው፣ ለእዚህም የኢትዮጵያ 
ግብርና ምርምር ኢንስቲትዩት ከአገር በቀልና ከዓለም 
አቀፍ ድርጅቶች ጋር በትብብር እንደሚሰራ ይገልፃሉ። 
የተቀናጀ ስራ ካልተሰራ ተምቹን መከላከልም ሆነ  
የሚያደርሰውን ጉዳት መቆጣጠር አይቻልም ብለዋል። 
በተለይ በዘርፉ የሚወጡ የምርምር ወጤቶችን፤ 
ቴክኖሎጂዎችንና መረጃዎችን ለሌሎች ሃገራትም 
የሚጠቅም መሆን አለበት  ሲሉም ጠቅሰው፣ በዚህ 

መሰረት ፕሮጀክቱ ከአምስት ባላነሱ የአፍሪካ ሃገራት 
ላይ ተግባራዊ በማድረግ ተምቹን የመከላከል ስራ 
ሲከናወን መቆየቱን አስታውቀዋል።  

እሳቸው እንዳሉት፤ ኢንስቲትዩቱ ባለፉት ሶስት 
ዓመታት ተምቹን መከላከል በሚያስችሉ ምርምሮች 
ላይ አተኩሮ ሲሰራ ቆይቷል። ከዚህ ቀደም በነበረው 
ተሞክሮ ሙሉ ለሙሉ በሚባል ደረጃ ተምቹ 
በኬሚካል /ፀረ-ተባይ መድሃኒቶች/ ለማጥፋት ጥረት 
ይደረግ ነበር። ይሄ ኬሚካል በሰው፤ በከርሰ ምድርና 
በአየር ንብረት  ላይ የሚያመጣው ጉዳት በመኖሩ 
የጥቅሙን ያህል ጉዳትም ያስከትላል። በመሆኑም 
የሰውንም ሆነ የአካባቢውን ደህንነት መጠበቅ 
የሚያስችል የተቀናጀ ተምች የመከላከልና የመቆጠጠር 
ስርዓት ተዘርግቷል። በከፊል ፀረ-ተምች ኬሚካሉን 
በመጠቀም በከፊል ደግሞ በተፈጥሮ የመከላከል ሥራ 
መስራት ወሳኝ ይሆናል። 

ይህም የተቀናጀ የመከላከልና የመቆጣጠር ስራ 
በዋናነትም ተፈጥሮዊ በሆነ መንገድ ማለትም ፀረ 
ተምች የሆነ የሳር ዝርያን በማሰራጨትና ኬሚካል 
በመጠቀም ሲሰራ መቆየቱን ጠቅሰው፤ በተለይ 
የኬንያን ተሞክሮ በመውሰድ ደህንነቱ የተጠበቀ 
የመከላከልና ቁጥጥር ሥርዓት መዘርጋት መቻሉን 
ይጠቅሳሉ። በአሁኑ ወቅት ሙሉ ለሙሉ ተምቹን 
ማጥፋት ባይቻልም የመከላከል አቅም ግን ማጎልበት 
መቻሉን አስታውቀዋል። በቀጣይ ቴክኖሎጂውን 
በስፋት የማድረስ ስራ እንደሚሰራ ዶክተር ግርማ 
አመልክተው፤ ለእዚህም የአጋር ተቋማትና ባለድርሻ 
አካላት ተሳትፎ ወሳኝ መሆኑን ገልጸዋል። 

የተምቹ በጥፍነትና በስፋት መሰራጨት 
ችግሩ በኢትዮጵያ አቅም ብቻ እንደማይፈታ 
እንደሚያመላክትም ጠቅሰው፣  እንደ የአሜሪካ የበጎ 
አድራጎት ድርጅት፣ የአውሮፓ ሕብረት፣ የደቡብ ኮሪያ 
መንግስትና የዓለም አቀፍ የምግብና እርሻ ድርጅት 
(ፋኦ) ከመሳሰሉ ጋር እየተሰራ መሆኑን ያስረዳሉ። 
‹‹በዚህ የተቀናጀ የመከላከል ሥራ አርሶ አደሩን 
በማንቃት፣ በማሰልጠን፤ የተለያዩ ቴክኖሎጂዎችን 
በማውጣት፤ የክትትልና የቅድመ ትንበያ መረጃ 
ዲጂታል በሆነ መልኩ በአስቸኳይ እስከ ቀበሌ ድረስ 
እንዲደርስ የማድረግ ሰራ መከናወኑን ጠቅሰዋል፤ 
‹‹በዚህም ጥሩ ውጤት እየተገኘ ነው፤ ጉዳቱንም 
እየቀነስን ነው›› ይላሉ። 

‹‹ይሄ ማለት ግን ሙሉ ለሙሉ ማጥፋት 
የሚቻልበት ደረጃ ተደርሷል ማለት አይደለም›› 
ሲሉ ተናግረው፣ ‹‹በአሜሪካ እንኳ ሶስት ዓመት 
ቆይቷል፤ እኛ ሃገር ደግሞ የአየር ሁኔታው ለተምቹ 
መስፋፋት የሚመች በመሆኑ እየተከላከሉ መኖር ነው 
የሚያዋጣው›› ሲሉም ያክላሉ።  መንግስት በያዘው 
መንገድ የመከላከሉን ሥራ አጠናክሮ መቀጠል 
እንደሚጠበቅበት አሳስበው፤ ተመራማሪውም የተሻለ 
ቴክኖሎጂ በማውጣት ላይ ርብርቡን ማጠናከር 
እንደሚገባው ያስገነዝባሉ፡፡

ዶክተር ግርማ እንዳብራሩት፤ ኢንስቲዩቱ 
ቴክኖሎጂዎችን በማፍለቅ ረገድ ትልቅ ኃላፊነት 
አለበት፤  ቴክሎጂዎቹን ከሼልፍ አውርዶ ለአርሶ 

አደሩ ተደራሽ በማድረግ ረገድ የባለድርሻ አካላት 
ያልተቋረጠ ርብርብ ማድረግ ያስፈልጋል። የመከላከሉ 
ስራ ከፍተኛ ኢንቨስትመንት የሚጠይቅ በመሆኑና 
ከሃገሪቱም የቆዳ ስፋት  አንፃር በመንግስት አቅም 
ብቻ የማይቻል በመሆኑ ቴክኖሎጂውን የማባዛትና 
ለአርሶአደሩ የማሰራጨት ሥራው የሁሉንም እገዛ 
ይሻል። 

በግብርና ሚኒስቴር የተምች አሰሳ ጥናትና ክትትል 
ባለሙያ አቶ አስቻለው ጀማነ እንደሚገልፁት፤ የመጤ 
ተምች ወረርሽኙን በመከላከል ረገድ ሚኒስቴሩ 
ለቀበሌና ወረዳ ባለሙያዎች ስልጠና በመስጠት፤ 
የግብርና ባለሙያዎች ከአርሶ አደሩ ጋር በመሆን 
መረጃዎችን የማጠናከር ሥራዎች እየተሰሩ ናቸው። 
አሁን ባለው ሁኔታ ከሁለት ነጥብ ስድስት ሚሊዮን 
ሄክታር በላይ ከሆነው የበቆሎ ማሳ  ውስጥ ወደ አንድ 
ነጥብ ስድስት ሚሊዮኑ ላይ የዳሰሳ ጥናት ተደርጓል። 
በዚህ ጥናት መሰረት 450 ሺ የሚሆነው ሄክታር  
በመጤ ተምቹ መጠቃቱን ለማወቅ ተችሏል። 

ከዚህ ውስጥ በ309 ሺ ሄክታር ላይ ያለውን 
ተምች በሁለት መንገዶች የመከላከል ሥራ መሰራቱን 
ገልጸዋል፤ የመከላከል ስራው አንደኛው በባህላዊ 
መንገድ፣ ሁለተኛው ደግሞ በኬሚካል ርጭት 
መካሄዱን ጠቅሰዋል። በባህላዊ ዘዴ አርሶ አደሩ 
በራሱ ያካበተውን እውቀት በመጠቀም እንዲሁም 
ሰብልን ከሌላ አዝዕርት ጋር አሰባጥሮ በመዝራት 
መጤ ተምቹ እንዳይዛመት ጥረት መደረጉንም 
ይጠቁማሉ። አርሶ አደሩ በልምድ አሸዋ፣ አፈር፣ ውሃ 
የመሳሰሉትን የተክሉ ሙሽራ አካል ላይ በማስቀመጥ 
ተምቹ ሕልውና እንዲያጣ የሚደረግበት ባሕላዊ ዘዴ 
እንዳለውም ገልጸዋል። 

መጤ አረሙ በገባባቸው ሶስት ዓመታት ማለትም 
ከ2009 እስከ 2011 ዓ.ም በተከታታይ በተካሄደ ጥናት  
ተምቹ 36 በመቶ የምርት ቅነሳ እንዲመጣ ምክንያት 
መሆኑን ለማወቅ ተችሏል ሲሉ  አቶ አስቻለው 
ይናገራሉ።  በመንግስት በኩል ተምቹን ለመከላከል 
ከፍተኛ ጥረት ቢደረግም ሊቀንስ ያልቻለው በተምቹ 
ባህሪ እንደሆነ ያስረዳሉ። 

ዓለም አቀፍ ጥናቶች ጠቅሰው እንደተናገሩትም፤ 
ተምቹ ሊመገባቸው የሚችሉ ከ353 በላይ እፅዋቶች 
አሉ፤ በኢትዮጵያ ረገድ ደግሞ በቆሎ፣ ማሽላ፣ ስንዴና 
ጥቅል ጎመን ላይ ነው እየተከሰተ ያለው። ተምቹ 
በበጋ ስንዴ እና አትክልትና ፍራፍሬ በሚያለሙ 
አካባቢዎች ላይ ከፍተኛ ጉዳት እያስከተለ ስለመሆኑም 
ጠቁመዋል። 

በቅርቡ የተሰራ የቅድመ ትንበያ ጥናትን መሰረት 
አድርገውም ሲያብራሩ እ.ኤአ እስከ 2080 ተምቹን 
ከዓለም ሙሉ ለሙሉ መጥፋት እንደማይችል 
አስታውቀዋል። ‹‹የፈለገውን ያህል ጥረት ቢደረግ 
የሃገሪቱ የአየር ንብረትና ምቹ ሁኔታ ለተምቹ መስፋፋት 
ምቹ ሁኔታ ይፈጥራል፤ በዚህም የተነሳም ተምቹን 
ሙሉ ለሙሉ ማጥፋት አይቻልም፤ በመሆኑም ተምቹ 
እያለ ጉዳቱን እየተከላከልን፤ ምርቱ እንዳይቀንስ 
በምናደርግባቸው ሁኔታዎች ላይ ትኩረት አድርገን 
እየሰራን ነው ያለነው›› ሲሉ ያስረዳሉ። የተለያዩ 

የመከላከያ ዘዴዎችን በአንድ ላይ በማቀናጀትና 
በመተግበር ጉዳቱ የከፋ እንዳይሆን እየተደረገ ያለው 
ጥረት ተጠናክሮ እንደሚቀጥልም ያመለክታሉ። 

ናይሮቢ የሚገኘው ዓለምቀፍ ኢንሴክት 
ፊዚዮሎጂና ኢኮሎጂ ማዕከል (ኢሲፔ) ተወካይ ሪቾ 
ኦቪኖ እንደሚናገሩት፤ ማዕከሉ በተምችና መሰል 
ዕፅዋትን የሚያጠቁ ነፍሳት ላይ ምርምር ያደርጋል። 
በኢትዮጵያ ላለፉት ሶስት ዓመታት ሲተገበር የቆየው 
ፕሮጀከት ማህበረሰቡን በማስተባበር ይህን በቆሎና 
የመሳሰሉትን የአገዳ ሰብሎች በስፋት የሚያጠቃ 
ተምች አስቀድሞ የመከላከልና ከተከሰተ በኋላ 
እንዳይሳተፉ የመቆጣጠር ሥራ ሲያከናውን ቆይቷል። 

ፕሮጀክቱ በዋናነት ሰብል አምራች የሆኑ 
የኢትዮጵያ አርሶ አደሮችን አቅም ማጎልበት ላይ 
ትኩረት አድርጎ ሲሰራ መቆየቱን ጠቅሰው፣  ‹‹ፎላሚ›› 
የተባለው  ይህ መጤ ተምች በሰብሎቻቸው ላይ 
የሚያደርሰውን ጉዳት ከወዲሁ አውቀውና የመከላከል 
ዘዴውን እንዲቀስሙ ሰፊ ጥረት ሲደረግ ነበር 
ብለዋል። 

እንደ ተወካይዋ ማብራሪያ፤ አርሶ አደሩ  
የመሬቱን ምርታማነት ለማጎልበት ከፍተኛ ወጪ 
በማውጣት ማዳበሪያ ይገዛል፤ የአየር ንብረት 
ለውጡንም ለመቋቋም ሲል ቀን ከሌሊት ይደክማል። 
ይህ በሆነበት ሁኔታ ተምቹ የሚያመጣውን ጉዳት 
መቋቋም ስለሚያቅታቸው ወደ ተስፋ መቁረጥ ውስጥ 
የሚገቡበት ሁኔታ አለ። 

ይህም ስራ በኢትዮጵያ ብቻ ሳይሆን በምስራቅ 
አፍሪካ ባሉ ሃገራትና በደቡብ አፍሪካ፤ ዛምቢያና 
ማላዊ እየተከናወነ መሆኑን ተወካይዋ ጠቅሰው፣ 
በኢትዮጵያም አምቦ፣ ባኮ፣ መልካሳና ሃዋሳን ጨምሮ 
በሰባት የተለያዩ አካባቢዎች ላይ እየተተገበረ መሆኑን 
አመልክተዋል። በእነዚህ ዓመታት በተለይ በቆሎ 
አምራች የሆኑ አርሶአደሮች በተምቹ እያደረሰባቸው 
የነበረውን ጉዳት ለመቀነስ ሰፊ ርብርብ መደረጉን 
ያስረዳሉ፡፡

 ከኢትዮጵያ ግብርና ምርምር ኢንስቲትዩት ጋር 
በመተባበር ‘ዲስሞዲየም’ና ‘ብራኬሪያ’ የተሰኙ የሳር 
ዝርያዎችን አርሶአደሩ በማሳው ከሰብሉ ጎን በመትከል  
ተምቹ እንዳይራባ የማድረግ ሥራ ሲሰራ መቆቱን 
ይጠቁማሉ። 

እሳቸው እንዳሉት፤ በተለይም ሞዴል 
አርሶአደሮች ማሳ ላይ ሳሩን በመትከል ለሌሎች 
ተሞክሮ እንዲያካፍሉ ተደርጓል። ይህ ማለት ግን 
አርሶአደሩ ተምቹን የሚከላከልበት ነባርና ባህላዊ ዘዴ 
እንዲተው አይገደደም፤ ይልቁንም ጎን ለጎን ዘመናዊ 
ቴክኖሎጂዎችን እንዲጠቀም ነው የተደረገው። 

ስለ ተምቹ ባህሪና ስለመከላከያ ዘዴው ግንዛቤ 
የማስጨበጡ ሥራ በቀጣይም መሰራት እንደሚገባው 
ያስገነዝባሉ። ‹‹ከአርሶአደሩ ጀምሮ እስከ ፖሊሲ 
አውጪው ድረስ የተምቹን አደገኛነት እንዲገነዘቡ 
ማድረግ ያስፈልጋል፤ ግንዛቤው ሲኖር ነው የመከላከል 
ሥራው ውጤታማ ይሆናል›› በማለት ነው የተናገሩት። 

የወለጋ ነዋሪው ሞዴል አርሶአደር አስፋው ረታ፤ 
በቆሎ  በአካባቢያቸው በስፋት ከሚመረቱ ሰብሎች 
መካከል ዋነኛው እንደሆነ ጠቅሰው፤ ከአራት ዓመታት 
ወዲህ ግን በመጤ ወረርሽኙ ምክንያት ምርቱ 
በከፍተኛ መጠን መቀነሱን ያመለክታሉ። ‹‹ፕሮጀክቱ 
በአካባቢያችን መተግበር ከመጀመሩ በፊት በተምቹ 
ምክንያት ብዙ የደከምንበት የበቆሎ ማሳ ውድመት 
ደርሶበት ነበር›› ሲሉ አስታውሰው፣ ይሁንና ፕሮጀክቱ 
መተግበር ከጀመረ ወዲህ በተምቹ ዙሪያ የነበራቸው 
ግንዛቤ በመጨመሩና የመከላከል ስራውም በባለሙያ 
የታገዘ እንዲሆን በመደረጉ የምርቱ መጠን ከፍ እያለ 
መምጣቱን አስታውቀዋል።      

በተለይም የተምቹን እድገት የሚያጨናግፉ የሳር 
ዝርያዎችን በማሳቸው ላይ መትከል ከጀመሩ ወዲህ 
ምርታማነት መጨመሩን፤ የእርሳቸውን ተሞክሮ 
ለሌሎች አርሶአደሮች በማካፈልና የሳር ዝርያውን 
በማባዛት ተምቹ ከአካባቢው እስኪጠፋ ድረስ 
የበኩላቸውን ጥረት እያደረጉ ስለመሆኑ ሞዴል 
አርሶአደሩ ተናግረዋል። የሳር ዝርያውን በግላቸው 
እያባዙ ለግብርና ሚኒስቴር በመሸጥ እንዲሁም ለከብት 
መኖ በማዋል ተጠቃሚ መሆናቸውንም ተናግረዋል። 
የሳር ዝርያ እጥረት መኖሩን ጠቅሰው፤ በተለይ አባዥ 
ተቋማት ድጋፍ እንዲያደርጉ አርሶ አደሩ ጠይቀዋል። 

አስኳላ 
ከምርቃት በፊትና በኋላ

ግርማ መንግሥቴ

በአንጋፋው የአዲስ አበባ ዩኒቨርሲቲ ባህል ማእከል 
ተፀንሶና ተወልዶ፤ ወደ መሬትም ወርዶ እነሆ በብዙዎች 
ልብ ውስጥ ታትሞ ይገኛል። ″ይገኛል″ ብቻ አይገልፀውም፤ 
ወደ ፊትም ይህ ታትሞ የመኖሩ ነገር በትውልዳዊ ሰንሰለት 
ተሳስሮ ይቀጥላል። ዩኒቨርሲቲው ቢተወው እንኳን የሕዝብ 
″ሆኗል″ና በሌሎቹ አስመራቂ ተቋማት በተመራቂና 
ቤተሰቦቻቸውን ልብ ያስቴፈስህ ዘንድ መዜሙ የሚቀር 
አይሆንም- የ″እንኳን ደስ አላችሁ›› መዝሙር፡፡ 

ልክ እንደ ″እንኳን ደስ አላችሁ!!!″ ሁሉ ከወራትም ሰኔ 
ከትምህርት እና መመረቅ (ምሩቃን) ጋር የጠበቀ ግንኙነት 
ያለው ሲሆን፤ ዛሬ ዛሬ የአስመራቂና ተመራቂዎች ብዛት 
እየጨመረ በመሄዱ ምክንያት እስከ ነሐሴ ዘለቀ እንጂ 
አስቀድሞ ሰኔ የትምህርት ቤቶች መዝጊያ ብቻ ሳይሆን 
የዩኒቨርሲቲዎችም ማስመረቂያ ነበር።  በመሆኑም፣ ሰኔ 
ግም ሲል የ″እንኳን ደስ አላችሁ″ ዜማ (ሕብረ ዝማሬ) 
በጆሯችን ላይ ማቃጨሉን ይጀምራል ማለት ነው። 
የ2018 ምረቃ በአልን አስመልክቶ ቢቢሲ ስፍራው ተገኝቶ 
እንዳሰፈረው ከሆነ ለአንዳንዱ ምሩቅ ስሜቱ ከእግር ጥፍር 
እስከ ራስ ፀጉር ድረስ የሚነዝር ነው። ለአንዳንዱ ወደ 
ኋላ የሚመልስ። ለበርካቶች ደግሞ የተማሪነት ሕይወት 
የሚያበቃበት ደወል ነው።

እለቱንም በተመለከተ ″የምርቃት ቀን ልዩ ናት። 
የበርካታ ዓመታት ጥረት ዕውቅና የሚሰጥበት ዕለት! ከዚህም 
በላይ ደግሞ ተመራቂ ተማሪዎች ወደ ሌላኛው የሕይወት 
ምዕራፍ የሚሸጋገሩበት ቀን ነው። ማንም የማይክደው ሀቅ 
ደግሞ ለስራ ዝግጁ የመሆን የመጀመሪያው ደወል ነው።″ 
ሲል ነበር ዘገባው ያሰፈረው።

ከእንኳን ደስ አላችሁ ጋር በተያያዘ ″ግራጁዌሽን 
ፓርቲ″፣ የተመራቂዎችን መጽሔት እና ሌሎችንም የምረቃ 
ወቅት ግርግሮች በማንሳት ፈገግ ማለት የሚቻል ሲሆን፤ 
ለጊዜው ከጊዜ አኳያ ወደዛ አንገባም። 

ለመግቢያ ያህል ስለ ″እንኳን ደስ አላችሁ!!!″ም ሆነ 
ተመራቂ፣ አስመራቂዎችና ሰኔ ይህንን ያህል ካልን (ስለ 
″እንኳን ደስ አላችሁ″ ካነሳን አይቀር በየዓመቱ ወደ 
መድረክ የሚመጡ ሕፃናትን ድምፅ አይለወጤነትና ሕፃናቱን 
መልምሎ በማዘጋጀት ወደ መድረክ የሚያመጣውን 
አካል ሳያመሰግኑ፤ እንዲሁም፣ ሕብረ ዝማሬው ሲሰማ 
በትምህርት ዓለም ለቆየ የሚፈጥረውን ልዩ ስሜት 
ሳይጠቅሱ ማለፍ አይገባም)፤ ከዛ በፊት ግን፣ ባለፈው 
ዓመት አዲስ ዘመን ጋዜጣ በርእሰ አንቀጹ ″ተገቢውን 
መንገድ አልፎ መመረቅ ያኮራል!″ እንዳለው፣ ይህ ″እንኳን 
ደስ አላችሁ!!!″ ጽሑፍም በአግባቡ ለፍተው፣ ጥረውና 
ግረው የተመረቁትን ብቻ የሚመለከት መሆኑን ማስታወስ 
ያስፈልጋል።)

የትምህርት እድል ማግኘት ችግር በነበረበት ድሮ 
እዛ ላይ፣ ዩኒቨርሲቲዎች አካባቢ ብቻ ተሰቅሎ የነበረው 
መመረቅ፤ የስራ እድል ማግኘት ችግር በነበረበት ዛሬ እዛ 
ላይ ብቻ ሳይሆን፣ ከትንሹ ኬጂ (መዋዕለ ሕፃናት) ጀምሮ 
በየደረጃው ሞቅ፣ ደመቅ ባለ ክብረ በአል መከበር ከጀመረ 
ቆየ። ″ይህ ሁሉ የምን አትርሱኝ ነው?″ ቢባልም፣ ጉዳዩ 
ንክች ያባ ቢላዎ ልጅ ሆነና ከነፉክክሩ ድግሱና አጃቢዎቹ 
እንደ ቀጠሉ ናቸው። ከዓመት ዓመትም እየገዘፈና 
እየተስፋፋ በመሄድ ላይ የሚገኝ ሲሆን፤ ለአንዳንድ የኬጂ 
ምሩቃን የምረቃ ስነስርአትም ከግማሽ ሚሊዮን ብር በላይ 
ወጪ እስከ መደረግ እየተደረሰ መሆኑ ሰኔ በመጣ ቁጥር 
እንደ አዲስ እየተነገረ ይገኛል። ትኩረታችን የከፍተኛ 
ትምህርት ተቋማት የምረቃ ስነስርአት በመሆኑ ″ኬጂ″ንና 
ሌሎችን እንለፋቸው።

ከ″እንኳን ደስ አላችሁ″ በፊት
″ሠላማዊ የዩኒቨርሲቲ ድባብ ለመፍጠር የሚያግዝ 

ሰነድ በባሕር ዳር ዩኒቨርሲቲ የሳይኮሎጂ ትምህርት ክፍል 
ባልደረባ በሆኑት አቶ ታምሩ ደለለኝ የቀረበ ሲሆን፤ የሰነዱ 
ዓላማ በዩኒቨርሲቲዎች የሚከሰቱ ግጭቶችን በመቀነስ 
ሠላማዊ የመማር ማስተማር ሂደትን ለማረጋገጥ ያለመ 
እንደሆነ ተገልጿል፡፡ ለዚህም የተማሪዎችን አእምሮዊ፣ 
ስነ-ልቦናዊና ስነ-ምግባራዊ ስብዕናን መገንባት አስፈላጊ 
እንደሆነ ተጠቁሟል።″ የሚል ዜና በፈረንጆቹ ኖቬምበር 
2020 ከወደ ባህር ዳር ተሰምቶ እንደ ነበር ይታወሳል።

በየዓመቱ በርካታ ወጣቶችን ከከፍተኛ ትምህርት 
ተቋማት (በተለይም ከኮሌጆችና ከዩኒቨርሲቲዎች) 
ከምታስመርቀው ኢትዮጵያ፤ ተመራቂ ተማሪዎች ይዘው 

ሊወጡ የሚገባቸውን አጠቃላይ ስብእና በተመለከተም፣ 
″ተማሪዎች በክፍል ውስጥ ከሚሰጣቸው መደበኛ 
ትምህርት በተጨማሪ በግቢ ውስጥና ከግቢ ውጭ በበጎ 
ፍቃድ አገልግሎት፣ በትምህርታዊ ክለባት: በፈጠራና 
ስፖርታዊ ውድድር፣ በሙዚቃ፣ ድራማና ተዛማጅ የጥበብ 
ስራዎች፤ እንዲሁም ትምህርታዊ ውይይትና ክርክር ላይ 
ንቁ ተሳትፎ እንዲያደርጉ በማገዝ ተማሪዎች ይዘውት 
ከመጡት ነጠላዊ ማንነት (mono/singular identity) 
ባሻገር ሌሎች ማንነቶችን እንዲያዳብሩ″ መደረግ ያለበት 
መሆኑ ከዚሁ፣ ከጠቀስነው መረጃ ጋር ተያይዞ ለንባብ በቅቶ 
ተመልክተናል።

ይህ የሚያመለክተው ተማሪዎች የበርካታ እውቀቶችና 
ክሂሎች ድምር ውጤት እንጂ የአንድ ነጠላ ተግባር 
(እውቀት) ውጤቶች አለመሆናቸውን ነውና ጉዳዩ ላይ 
የሚመለከታቸው ሁሉ ቢመለከቱት መልካም ይሆናል። 
በተለይ የአሁኑ ዘመን ከፍተኛ ትምህርት ተቋማት 
ከሚታሙባቸው አንዱ ይኸው በመሆኑ ከወቀሳና ሀሜታው 
ነፃ ይወጡ ዘንድ በባህር ዳር ዩኒቨርሲቲ የተደረገውን 
ሊደግሙት ይገባል።

በእለቱ እንደተገለፀው ዶ/ር ታደሰ አክሎግ የተባሉ 
የዩኒቨርሲቲው ባልደረባ ‘Building a healthy institu-
tional Ethos’ በሚል ርዕስ የጥናት ወረቀት ያቀረቡ ሲሆን፣ 
በጥናታቸውም የተማሪዎችን ሁለንተናዊ ስብዕና ለመገንባት 
ሁሉም የዩኒቨርሲቲ ማህበረሰብ አባላት የጋራ እሴት 
(shared institutional ethos) ሊኖራቸው እንደሚገባ 
ጠቁመዋል። በዚህ ዙሪያ የተሻለ ተሞክሮ ያለውን 
የጅዋራላል ዩኒቨርሲቲ (’Jawaralal Nehru University’ 
(JNU)ን ልምድም አጋርተዋል። 

ከላይኛው ሀሳብ መረዳት እንደሚቻለው፣ ከመመረቅ 
በፊት ከነ ሙሉ ስብእና ለመመረቅ በርካታ ጉዳዮች 
መሟላት ያለባቸው ሲሆን፤ ከላይ ከተጠቀስናቸው 
በተጨማሪ የሚከተሉትም ምሩቃኑ ከመመረቃቸው በፊት 
ሊያዳብሯቸው የሚገቡ መሰረታውያን ናቸው።

″ለ2014 ዓ·ም ተመራቂ ተማሪዎች የተቀጣሪነት 
ክሂሎት ሥልጠና ተሰጠ″ ከሚለው ቀጥሎ፣ ″የአርባ 
ምንጭ ቴክኖሎጂ ኢንስቲትዩት ሙያ ማበልጸጊያ ማዕከል 
በኢንፎማይንድ ሶሉሽንስ ንዑስ የቢዝነስ ዩኒት ከሆነው 
ደረጃ ዶትኮም ኃ.የተ.የግ. ድርጅት (Dereja.Com) ጋር 
በመተባበር በተለያዩ የትምህርት መስኮች በ2014 ዓ·ም 
ለሚመረቁ ተማሪዎች የተቀጣሪነት ክሂሎት ሥልጠና″ 
መስጠቱ ተነግሯል። ይህንኑ ተከትሎም፣ ″ሥልጠናው 
ተመራቂ ተማሪዎች ወደ ሥራ ዓለም ሲቀላቀሉ ‹‹Soft 
Skill›› የሚባሉትን ራስን መግለጽ፣ የጊዜ አጠቃቀም፣ 
በራስ የመተማመንና ሌሎች ክሂሎቶች ላይ ግንዛቤ 
እንዲኖራቸውና ቀጣሪው ድርጀት በሚፈልገው ልክ ብቁ 
ሆነው እንዲገኙ ለማድረግ ታስቦ የተዘጋጀ″ እንደ ሆነም 
ከደረጃ ዶትኮም ጋር የሁለትዮሽ ስምምነት በመፈራረም 

በየዓመቱ የተቀጣሪነት ክሂሎት ሥልጠናን በሚሰጠው  
አርባ ምንጭ ዩኒቨርሲቲ አመራሮች ተብራርቷል።

እንግዲህ ጊዜው ይህንን ሁሉ ግድ ይላልና በአሁኑ 
ዘመን መመረቅ በራሱ የመጨረሻው ግብ አለመሆኑን 
ተመራቂዎቻችን ልብ ሊሉትና ጊዜና ዘመኑ የሚፈልገውን 
ከወዲሁ ሊያስቡበት እንደሚገባ፤ አስበውም መከወን 
ያለባቸው መሆኑን ከስሩ አስምረንበት ማለፍ እንፈልጋለን። 
ተመራቂዎች በሥራ ዓለም ሊያጋጥሟቸው የሚችሉና 
ቀጣሪው ድርጅት ከእነሱ የሚፈልጋቸውን የጊዜ 
አጠቃቀም፣ ራስን የመግለጽ፣ በራስ የመተማመን እና 
ሌሎች በአካዳሚክ ዕውቀት የማይገኙ ክሂሎቶች ላይ 
ሥልጠና የሚሰጠው፤ እንዲሁም ከተመረጡ ድርጅቶች 
ጋር በማገናኘትም የሥራ ዕድል እንዲፈጠር የሚያደርገው፤ 
ለአዲስ ተመራቂ ተማሪዎች ብቻ አገልግሎት የሚሰጠው 
Dereja.Com አይነት ተቋማትም ለአገራችን የሚኖራቸው 
ፋይዳ ቀላል አይደለምና፤ ልክ እንደ ዩኒቨርሲቲዎቻችን ሁሉ 
የእነዚህም ቁጥር ሊበራከት ይገባል። 

ከ″እንኳን ደስ አላችሁ″ በኋላ
ከላይ በጠቀስነው ዘገባ ውስጥ የተጠቀሱት ባለሙያ 

እንደሚሉት ከሆነ መመረቅ ጥሩ ሆኖ ከምረቃ በኋላ 
ያለው መንገድ ቁልቁለት አይደለም። እንደ እኝሁ ምሁር 
አስተያየት ከምረቃ በኋላ ስራ ማግኘት፣ በተለይ በታዳጊ 
አገራት እራሱን የቻለ ፈተና ነው።

በአንድ ወቅት ከመገናኛ ብዙኃን ጋር ቆይታ አድርገው 
የነበሩት፣ በሕንድ አገር የፑንጃብ ዩኒቨርሲቲ የዶክትሬት 
ተማሪ እና በወለጋ ዩኒቨርሲቲ የማሕበራዊ ስነ-አዕምሮ 
ተመራማሪ የሆኑት አቶ ዋቅቶላ ደምሰው አዲስ ተመራቂ 
ተማሪዎች የሚገጥማቸውን ፈተና እንዴት መወጣት 
እንዳለባቸው ያስረዳሉ። 

አቶ ዋቅቶላ እንደሚሉት ከሆነ በሚሊዮኖች የሚቆጠሩ 
ሥራ ፈላጊ ወጣቶች በሚኖሩባት አገር ለአዲስ ተመራቂዎች 
ስራ በቀላሉ ያገኛሉ ማለት ይከብዳል። እንደ ቅድመ 
ዝግጅት ግን ቀጣዩቹ 5 ነጥቦች ወሳኝ ናቸው ይላሉ፡፡ 

የትምህርት እና የስራ ልምድ ማስረጃ ማደራጀት 
የአዲስ ተመራቂ ተማሪዎች የመጀመሪያው የቤት ሥራ 

የሚሆነው የትምህርት እና ክሂሎት፤ እንዲሁም የሥራ 
ልምድ ካላቸው በተሟላ መልኩ በሲቪያቸው (CV) ላይ 
መጥቀስ ነው። ምሩቃን ለሥራ ቅጥር ለጽሑፍ ፈተናም 
ይሁን ለቃለ መጠይቅ ከመቅረባቸው በፊት የትምህርት እና 
የሥራ ማስረጃቸውን መጠየቃቸው አይቀሬ ነው። 

ተወዳዳሪ ሆኖ መገኘት
መንግሥት ተመራቂዎችን በሙሉ ሊቀጥር የሚችል 

አቅም የለውም። ወይም ምሩቁ(ቋ) የተመኘ(ች)ውን የሥራ 
ዓይነት ማግኘት ቀላል አይሆንም። ስለዚህም ያለውን ውስን 
እድል ለመጠቀም ተወዳዳሪ ሆኖ መገኘት ያስፈልጋል። 

አቶ ዋቅቶላ ሲያስረዱ የቅጥር ማመልከቻ ከማቅረባችን 
በፊት ሥራው ምን አይነት ክሂሎቶችን ይፈልጋል ብለን 

መጠየቅ፤ ባገኘነው መረጃ መሰረትም መዘጋጀት አለብን። 
መረጃ ማሰባሰብ
ተመርቀው ስራ ፈላጊ የሆኑ የስራ አዳኞች የሥራ ቅጥር 

መረጃዎችን፣ ስለ ቀጣሪው ማንነት እና የሚያመለክቱበት 
የስራ መደብ ስለሚፈልገው እውቀት እና ክሂሎት በቂ መረጃ 
ሊኖራቸው የግድ ነው።

ከሌሎች ተወዳዳሪዎች ተለይቶ መገኘት
ከትምህርት ማስረጃችን በተጨማሪ ያመለከትንበት 

የሥራ ዘርፍ፣ ቀጣሪው ድርጅት የሚፈልገውን ክሂሎት 
ማወቅ እና ይህንንም ለቀጣሪው ድርጅት በማሳየት የቅጥር 
እድላችንን ማስፋት እንችላለን። 

የአዕምሮ ዝግጅት ማድረግ
በተማሪነት ዘመናችን ያሰብናቸውን እና ያለምነውን 

ማሳካት ላይሆንልን ይችል ይሆናል። ለዚህም የአዕምሮ 
ዝግጅት ማድረግ ጠቃሚ ነው። ያ ያለምነው፣ ያሰብነው - - 
- ለምን አልሆነም ብለን መጨነቅ የለብንም።

በመጨረሻም
ቀደም ሲል የጠቀስነው ድርጅት (Dereja.Com) 

ዓላማው በሀገራችን የሚታየውን የተማረ ሥራ-አጥ ቁጥር 
መቀነስና አዲስ ተመራቂ ተማሪዎች ልምድ ካላቸው 
ባለሙያዎች እኩል ችሎታ እንዳላቸው ማሳየት ነው።

ድርጅቱ ማስተር ካርድ ፋውንዴሽን ያንግ አፍሪካን 
ወርክስ (Master Card Foundation Young African 
Works) ከሚባል ድርጅት ጋር ስምምነት በማድረግ እ.ኤ.አ 
እስከ 2020 ድረስ ከ65ሺህ በላይ የሚሆኑ አዲስ ተመራቂ 
ተማሪዎችን ከቀጣሪ ካምፓኒዎች ጋር ማገናኘት መቻሉ 
በሪጂናል ማኔጀርና አሠልጣኝ በእምነት ለጥይበሉ በኩል 
ተነግሮለታል። 

ስልጠናውን በተመለከተ ከተሰበሰቡት አስተያየቶች 
መካከልም ″ብዙ ጊዜ ዩኒቨርሲቲዎች ካስመረቁ በኋላ 
ተማሪዎቻቸው የደረሱበትን አይከታተሉም። የከፍተኛ 
ትምህርት ተቋማት ሀገሪቱ በምን መስክ የሠለጠኑ 
ባለሙያዎችን እንደምትፈልግ ለይተው ማስተማር 
አለባቸው″ የሚለው ሚዛን ደፍቶ እንደ ተገኘም ተነግሯል። 

የቱሪዝም ማሰልጠኛ ኢንስቲትዩት በሆቴልና ቱሪዝም 
ዘርፍ በሀገር አቀፍ ደረጃ ባካሄደው ጥናት፣ የተቋሙ 
መምህርና የጥናት አቅራቢ አቶ ፍሬው አበበ እንደገለፁት 
በዘርፋ የሰለጠነው የሰው ኃይል 47 በመቶ ሲሆን አቅርቦትና 
ፍላጎትም ያልተጣጣመ መሆኑና በዘርፋ የተሰማሩ 
አገልግሎት ሰጪ ተቋማት በሚፈልጉት አግባብ የሰለጠ 
የሰው ኃይል ለማግኘት አልቻሉም። በመሆኑም፣ ″በሆቴልና 
አስጎብኚ ድርጅቶች ውስጥ 80 በመቶ፤ በሬስቶራንቶች 74 
በመቶ የሰለጠነ የሰው ኃይልና የባለሙያ ክፍተት ይታያል።″ 

ይህ የሚያሳየው ቀጣሪና ተቀጣሪ አለመናበባቸውን 
እንጂ በሆቴልና ቱሪዝም ባለሙያ ወይም ምሩቃን ጠፍተው 
አይደለም። ለዚህ አባባላችን ደግሞ ዋቢያችን አክሱም 
ዩኒቨርሲቲ በዘርፉ (ቱሪዝም) ያስመረቃቸው ምሩቃን 
ያለ ስራ ተቀምጠው የስራ መደቦቹ የተያዙት በሙያው 
ባልተመረቁ ሰዎች መሆኑን በጥናቴ ደርሼበታለሁና 
ሊታረም ይገባል ማለቱ ነው። 

ጎንደር ዩኒቨርሲቲ በባዮቴክኖሎጂ ተማሪዎችን 
ያስመርቃል፤ አገሪቷ የባዮቴክኖሎጂ ባለሙያ እንደሌላትና 
የግብርናውን ዘርፍ ለማዘመን የእነዚህ ባለሙያዎች 
አስፈላጊነት ይነገራል። ነገር ግን፣ ከጠቀስነው ዩኒቨርሲቲ 
የወጡ ምሩቃን ስራ አጣን በማለት ባልሰለጠኑበት መስክ 
ተሰማርተው ነው የሚገኙት። ሌሎችንም በዚሁ መልኩ 
ማየት ይቻላል።

እየተበራከቱ በመጡት ሰው ሠራሽና ተፈጥሯዊ 
ችግሮች ምክንያት በአገሪቱ የሚገኙ የሥራ ዕድሎች ዝቅተኛ 
የመሆናቸው ጉዳይ ለውይይት የሚበቃ አይሆንም። 
ምንም ይሁን ምን ግን፣ ችግሩ የራሳችን በመሆኑ እራሳችን 
ላይ ማዘናችን አይቀርም። በራሳችን ላይ ማዘናችን ግን 
ምናልባት ወደ ፊት እንዳይደገም ያደርግ እንደ ሆነ እንጂ 
አሁን ላይ የደረሰውን አጠቃላይ ጉዳት እንዲህ በቀላሉ 
እንዲያገግም የሚያደርግ አይደለም። በደረሰው ጉዳትና 
ቀውስ ምክንያት በርካታ ተማሪዎች ከትምህርት ገበታቸው 
ላይ እንደ ተነሱትና የመማር እድላቸውን (ሰብአዊ 
መብታቸውን) እንዳጡት ሁሉ በስራ እድሉ ዘርፍም 
በርካታ ምሩቃን የስራ እድሎችን አጥተዋል። በመሆኑም፣ 
በማያዳግምና በማይደገም መልኩ ችግሩ ይወገድ ዘንድ 
ሁሉም  ሊረባረብረብ፤ ምሩቃኑም በሰለጠኑበት ሙያ 
ወደ ስራ ሊሰማሩና ራሳቸውንና አገራችቸውን ሊጠቅሙ 
ይገባል፡፡ 



ፖለቲካና ወቅታዊ

ወቅታዊ
አዲስ ዘመን   ሰኞ ሐምሌ 1 ቀን 2016 ዓ.ም ገጽ 9

ወደ ገጽ 10 ዞሯል

‹‹ኢትዮጵያ በቀንድ ከብት ሃብቷ ተጠቃሚ እንድትሆን 
ባለሃብቶች ዘርፉን መቀላቀል አለባቸው››

ዶክተር ቶማስ ቸርነት

 በግብርና ሚኒስቴር የእንስሳትና ዓሳ ሃብት ፕሮጀክት ብሔራዊ አስተባባሪ 

አዲስ ዘመን፡- ፕሮጀክቱ ከስድስት ዓመት በፊት 
ሲነደፍ ምን ዓላማ ይዞ እንደነበር እንዲሁም  
አተገባበሩ ምን ይመስል እንደነበር  ያስታውሱንና  
ውይይታችን እንጀምር?

ዶክተር ቶማስ፡- የዚህ ፕሮጀክት ዋና ዓላማው 
በእንስሳት ሃብታችን ላይ ከፍተኛ እምርታ ለማምጣት 
ነው። የእንሰሳት ዓሳ ሀብት ልማት ዘርፍ ፕሮጀክት 
በአይነቱ ለየት ያለ፤ እንሰሳትንና የእንሰሳት ሃብት ልማትን 
ለመደገፍ ብቻ የመጣ ሲሆን 176 ነጥብ 2 ሚሊዮን ዶላር 
በዓለም ባንክ በረጅም ጊዜ ወለድ በተገኘ ብድር  ሲከናወን 
የቆየ ነው። ፕሮጀክቱ ሁለት ዓይነት ባህሪ ያለው ሲሆን 
የመጀመሪያው በስድስት ክልሎች በ58 ወረዳዎች እና 
በ1ሺ755 ቀበሌዎች እንዲሁም ከ1 ነጥብ 2 ሚሊዮን በላይ 
ተጠቀሚዎችን ተሳታፊ አድርጓል። ሁለተኛው ደግሞ 
በብሔራዊ ደረጃ ሁሉንም ክልሎች መሰረት ያደረገ ድጋፍ 
ያካሂዳል። አስቀድሜ እንደገለፅኩልሽ ፕሮጀክቱ ከየካቲት 
21 ቀን 2010 ዓ.ም ጀምሮ መተግበር የጀመረ ሲሆን ላለፉት 
ስድስት ዓመት በዘጠኝ ክልሎች ላይ  የሚከናወነው 
የእንስሳት ሃብት ልማት ስራ ሲደግፍ  ቆይተዋል። 

ይህ በግብርና ሚኒሰቴር  የእንሰሳት ዓሳ ዘርፍ ልማት 
ዘርፉ ሥር የሚከናወነው ፕሮጀክት እንደሃገር በእንስሳት 
ሃብት ልማት ረገድ የታቀደውን ዕቅድ በማሳካት፤ ብሎም 
ሀገራችን የያዘችውን የልማት አቅጣጫ፤ እንዲሁም 
የልማት ቱሩፋት እቅድ እውን በማድረግ የበኩሉን 
አስተዋፅኦ አበርክቷል፤ እያበረከተም ይገኛል። ይህንንም 
ውጤት በሚያመጣ መልኩ ስራ ላይ በማዋልና የእንሰሳት 
ዓሳ ዘርፍ ልማት ፕሮጀክትም የያዛቸውን ግቦች፣ 
ስትራቴጂዎች፣ እንዲሁም ከአሁን ቀደም በነበሩት 
ፕሮጀክቶች የመፈጸም አቅም ክፍተትን በመሙላት 
ሁሉም ባለ ድርሻ አካልና ፈፃሚው በጋራ እና በቅንጅት 
በመተባበር የእንሰሳት ዓሳ ዘርፍ ልማት ፕሮጀክት እቅድና 
ተልዕኮ በማሳካት ላይ ይገኛል፡፡

በነገራችን ላይ ከግብርና አኳያ እንደሃገር  እስከአሁን 
ድረስ በርካታ ፕሮጀክቶች ተከናውነዋል፤ ሆኖም ግን 
በሰብልና በተፈጥሮ ሃብት ልማት ላይ ያተኮሩ ናቸው።  
በእንስሳት ሃብታችን ላይ የተለየ ፕሮጀክት ሲነደፍ ይሄ 
የመጀመሪያው ነው። አስቀድሜ እንደገለፁት የፕሮጀክቱ 
ዓላማ በእንስሳት ሃብታችን ላይ ለውጥ ለማምጣት 
ነው። ከዚህ አንፃር ፕሮጀክቱ ሶስት አንኳር ጉዳዮችን 
የያዘ ሲሆን እነዚህም ምርትና ምርታማነትን ማሻሻል፣ 
አዳዲስ ቴክኖሎጂዎችን ለአርሶአደሩ ተደራሽ ማድረግና 
አርሶአደሩን ከገበያ ጋር ማስተሳሰር ናቸው፡፡

አዲስ ዘመን፡- የፕሮጀክቱ መተግበር  በሀገርም 
ሆነ በክፈለአህጉር ደረጃ ያስገኛቸዋል ተብለው 
የሚጠበቁ ውጤቶች ምን ነበሩ?

ዶክተር ቶማስ፡- ፕሮጀክቱ ሲቀረፅ እንዳልሽው 
በሃገርም ሆነ እንደአህጉር ያሳካል ተብሎ የታለሙ የልማት 
አጀንዳዎች አሉት።  በዋናነትም አርሶ አደሩን፣ ወጣቱን እና 
ሴቶችን ተጠቃሚ ማድረግ የታለመ ሲሆን፤  በእንሰሳትና 
ዓሳ ዘርፍ ለሚሰማሩ አርሶ አደሮች እንዲሁም የእንሰሳት 
ምርት አቀናባሪዎች ተገቢውን አገልገሎት መስጠት ሌላው 
አንኳር ጉዳይ ነበር። በተጨማሪም ለአርሶ አደሮች እና 
ነጋዴዎች የተሻሻለ የገበያ ተደራሽነትን ማጎልበትም ቁልፍ 
ሥራዎች ነበሩ፡፡

አዲስ ዘመን፡- ታዲያ ከዚህ አንፃር ምን ያህል 
ስኬታማ ሥራ ተከናውኗል ተብሎ ይታመናል?

ዶክተር ቶማስ፡- አስቀድሜ ለመግለፅ 
እንደሞከርኩት ይህንን ፕሮጀክት መተግበር ያስፈለገበት 
ዋነኛ ምክንያት የኢትዮጵያ ያላትን የእንስሳት ሃብት 
ልማትን በማሻሻል ለኢኮኖሚው እድገት አወንታዊ ሚና 
እንዲጫወት በማለም ነው። እንደሚታወቀው ደግሞ  
ኢትዮጵያ በእንስሳት ሃብቷ ከአፍሪካ ቀዳሚ ብትሆንም 
ይህንን ሃብት ይዛ ተጠቃሚ አልነበረችም። ከኢትዮጵያ 
ይልቅ እነ ቦትስዋና ከፍተኛ ወተት እያመረቱ ወደ 
አውሮፓ ገበያ ጭምር ይልካሉ። እኛ ግን በእንስሳት ሃብት 
ቁጥር ይዞ ከመቀመጥ ባለፈ ሕዝቡም ሆነ ሃገር በሚገባ 
ተጠቃሚ አልሆነም። አይደለም አዋቂው ሕፃናት ጭምር 
የሚገባውን ወተት  አያገኙም። በመሆኑም ይህንን ታሪክ 
ለመቀየር ያስችል ዘንድ በዚህ ፕሮጀክት አማካኝነት 
የተለያዩ ስራዎች ተከናውነዋል። በተለይም በአራት 
የእሴት ሰንሰለቶች ማለትም በስጋ፣ በወተት፣ በዓሳና በዶሮ 
ምርት ላይ ከፍተኛ እምርታ ለማምጣት ርብርብ ሲደረግ 
የነበረው። ምርታማነታቸው ከፍተኛ የሆነ እንስሳት 
ዝርያዎችን በማዳቀልና ዝርያዎችን በማሻሻል ምርታማነት 
እንዲጨምር ትኩረት ተደርጎ ተሰርቷል። 

በሁለተኛ ልማት ትኩረት የነበረው  ደግሞ በተቋማት 
የሚሰራውን ሥራ የማሳደግና አቅማቸውን ከፍ የማድረግ 
ሥራ ነው። 

ከዚህ አንፃር በዚህ ፕሮጀክት አማካኝነት 
በስድስት ዓመታት ውስጥ የተሰሩት ስራዎች በርካታ 
ለውጦችን አጥቷል። የራሱ የእድገት ሂደት ያለው ሲሆን 
የመጀመሪያው ሥራ ገበሬውን ማደራጀትና የስራ እድል 
መፍጠር ነው። የስራ እድል የሚፈጠረው ደግሞ በእንስሳት 
ሃብታችን ነው። ይሄ ፕሮጀክት በተከናወነባቸው ዘጠኝ 
ክልሎች ውስጥ በሚገኙ 58 ወረዳዎች 1ሺ 755 ቀበሌ 
ገበሬ ማህበራት እንዲደራጁ ተደርጎ ነው ወደ ሥራ 
የተገባው። በእነዚህ ማህበራት ውስጥ የሚገኙ 1ነጥብ 2 
ሚሊዮን የሕብረተሰብ  ክፍሎችን ተጠቃሚ ለማድረግ 
ተችሏል። እነዚህም የተለዩት ሥራአጥ የሆኑ  የአርሶአደሩ 
ልጆች፣ ሴቶችን ነው። በተለይ ለሴቶች የእንስሳት ሃብት 

ምርቱን በጓሮ ስለሚሰሩት የተሻለ ድጋፍና ክትትል 
ይደረግላቸዋል። በጥቅሉ 10 ሺ 53 ማህበራትን የገበሬ 
ማህበራትን ያደራጀን ሲሆን፤ ገበሬዎቹ እንዲደራጁ 

የተደረጉት በግል ፍላጎታቸው ሲሆን እያንዳንዱ 
ማህበራትም 25 ዓባላት እንዲኖሩት ተደርጓል። 
የተደራጁትም በአራቱም የእዝ ሰንሰለት (ወተት እና ስጋ፣  
በዶሮ፣ ዓሳ እና  በማር) በማምረት ተጠቃሚ እንዲሆኑ 
ድጋፍ ሲደረግላቸው ቆይቷል፡፡

እንደሚታወቀው ደግሞ ኢትዮጵያ ትንሽም ቢሆን 
ወደ አረብ ሃገራት ስጋ ትልካለች፤ በዚህ ሂደትም 
በፕሮጀክቱ ተካተው ምርት የሚያመርቱ አካላትን የገበያ 
ትስስር በመፍጠር ተጠቃሚ እንዲሆን አድርገናል። 
ስራው በጥሩ ሁኔታ ሲከናወን ነው የቆየው። አብዛኞቹ 
ገበሬዎች እኛ ለዚህ ፕሮጀክት ማስፈፀሚያ ከተበደርነው 
በላይ ነው ትርፋማ የሆኑት። ይህም የሚያሳየው የእንስሳት 
ሃብታችን ከተሰራበት በጣም የሚያኮራ መሆኑን ነው። 
ከዚህ ባሻገር የአየር ፀባያችን ምቹ ነው፤ በተለይ የመኖ 
አቅርቦት እንደልብ ቢሆን በእንስሳት ሃብታችን በብዙ ሺ 
እጥፍ በተገኘ ነበር፡፡፡

በዓሳ ምርት በኩል ባሉን የውሃ አካላት እና አኳካልቸ 
(ሰው ሰራሽ ኩሬ አማካኝነት) ዓሳ እናረባለን። ዓሳ 
የማያውቁ አካባቢዎች ሁሉ ኩሬ ቆፍረው ማምረት ብሎም 
ለገበያ ማቅረብ ጀምረዋል።  መካከለኛ እና የላቀ ደረጃ ላይ 
ያሉ የዓሣ ሀብት ኅብረት ስራ ማህበራት የመደገፍ ሥራም 
በስፋት ሲከናወን ቆይቷል።  በዋናነት አስፈላጊ ቁሳቁሶችን 
ማድረስ እና እንደ የዓሣ ማቀነባበሪያ ቤት፣ ሱቅ እና የዓሣ 
መሸጫ ያሉ መገልገያዎችን በመገንባት ዘርፉ እንዲጠናከር 
ጥረት ተደርጓል። በተጨማሪም የዓሣ ጫጩት ማምረቻ 
ማዕከላትን የማጠናከር ሥራ ተሰርቷል፡፡

 ከዚህ አንፃር ለአብነት ብንጠቅስ በመጠናቀቅ ላይ 
ባለው በጀት ዓመት በዘጠኝ ወራት ብቻ አምስት የዓሣ 
ጫጩት ማምረቻ ማዕከላትን በተለያዩ ቁሳቁሶችና 

ማህሌት አብዱል  

በግብርና ሚኒስቴር ሥር የተደራጀው ክፍለ አህጉራዊ የእንሰሳት ዓሳ ሴክተር ልማት 
ፕሮጀክት መነሻ ሁኔታው የእንሰሳት ዓሳ ሃብትን በሃገር ደረጃ ከቁጥር ያለፈ ፋይዳ እንዲኖረው 
እና አርሶ አደሩ ከሰብል ምርቱ ጎን ለጎን ተጠቀሚ እንዲሆን ጥር 25 2010 ዓ.ም በሕዝብ 
ተወካዮች ምክር ቤት መፅደቁ ይታወሳል። በዚህ መሰረትም የእንሰሳት ዓሳ ሃብት ልማት 
የኢትዮጵያ ፕሮጀክት በሚል ስያሜ ከዓለም ባንክ በተገኘ 170 ሚሊዮን ዶላር የብድር ስምምነት 
መሰረት ከየካቲት 14 ቀን 2010 ዓ.ም ጀምሮ ሲተገበር  ቆይቷል። ፕሮጀክቱ ላለፉት ስድስት 
ዓመታት በዋነኝነት እየሠራ ያለው በአራቱ የእንስሳት እሴት ሰንሰለቶች ማለትም በወተት ልማት፣ 
በዶሮ እርባታ፣ በቀይ ስጋ እና በዓሣ ላይ ምርትና ምርታማነትን እንዲሁም ወደ ገበያ የሚቀርቡ 
ምርቶችን ማሻሻል ላይ አተኩሮ  ነበር። 

ይህ የልማት መርሃ ግብር የመጀመሪያው ምዕራፍ የተቀመጠለት የጊዜ ገደብ ሊገባደድ በጣት 
የሚቆጠሩ ወራት ቀርተውታል። በእነዚህ ዓመታት ታዲያ ፕሮጀክቱ  ኢትዮጵያ ያላትን እምቅ 
የእንስሳት ሃብት ምርታማነት ለማሳደግ ይዞ የተነሳውን  ምን ያህል ዓላማውን አሳክቷል? እውን 
ሕዝብንና ሃገርን በተጨባጭ ተጠቃሚ አድርጓል? ስንል  በግብርና ሚኒስቴር የእንስሳትና ዓሳ ሃብት 
ፕሮጀክት ብሔራዊ አስተባባሪ ዶክተር ቶማስ ቸርነትን ጠይቀናል። በዚህና በሌሎችም የዘርፉ ወሳኝ 
ጉዳዮች ዙሪያ ከአስተባባሪው ጋር ያደረግነውን ቃለ ምልልስ እንደሚከተለው ይዘን ቀርበናል፡፡

ፎ
ቶ

፡-
 ሓ

ዱ
ሽ

 አ
ብ

ርሃ

በዓሳ ምርት በኩል 
ባሉን የውሃ አካላት 

እና አኳካልቸ (ሰው 
ሰራሽ ኩሬ አማካኝነት) 

ዓሳ እናረባለን። ዓሳ 
የማያውቁ አካባቢዎች 

ሁሉ ኩሬ ቆፍረው 
ማምረት ብሎም ለገበያ 

ማቅረብ ጀምረዋል



ፖለቲካና ወቅታዊ

ወቅታዊ 
                 አዲስ ዘመን   ሰኞ ሐምሌ 1 ቀን 2016 ዓ.ምገጽ 10

‹‹ኢትዮጵያ በቀንድ ከብት ሃብቷ ተጠቃሚ ...
ከገጽ 9  የዞረ

ግንባታዎች የማጠናከር ስራ የተሰራ ሲሆን የዓሣ ኩሬ 
ጥገናና አዲስ ግንባታ፣ የቤት ውስጥ ዘመናዊ የዓሣ 
ጫጩት ማባዣ ማዕከል ግንባታና የውስጥ ቁሳቁስ

አቅርቦት፣ ሰርቶ ማሳያ የዓሣ ኩሬዎች ግንባታና 
የስልጠና አዳራሽ ማሻሻልና የዓሣ መኖና ሌሎች 
መሳሪያዎች አቅርቦትን ማሻሻል ተችሏል።  እንዲሁም 
የዓሣ ጫጩት ብዜትና ስርጭትን በሚመለከት የቆሮሶ፣ 
አምባዛና ካርፕ  የዓሣ ዝርያዎችን ማምረትና ማከፋፈል 
ተችሏል። ዘንድሮ  ብቻ 21 ሺ,302 የዓሣ ዘርን ለገበሬዎች 
ማከፋፈል እና በውሃ አካላት ውስጥ ተጨምሯል።

አዲስ ዘመን፡-ባለፉት ስድስት ዓመታት 
ትኩረት ተደርጎ ከተሰራባቸው ጉዳዮች አንዱ ዝርያ 
የማሻሻል ስራ እንደሆነ ጠቅሰዋል፤ በዚህ ረገድ 
የታየውን እምርታ ያስረዱን?

ዶክተር ቶማስ፡- አንቺም እንደገለፅሽው ፕሮጀክቱ 
በተከናወነባቸው ዓመታት ሌላኛውና ዋነኛው ሥራችን 
የነበረው  ዝርያ ማሻሻል  ስራ ሲሆን፤ ይህም የሚደረግበት 
ምክንያት እንደሚታወቀው ኢትዮጵያ ውስጥ ያሉ 
ላሞች በቀን ከአንድ ተኩል ሌትር በላይ አይሰጡም። 
ዝርያዎቹን ማሻሻል ከተጀመረ ወዲህ በቀን ከስድስት 
ሌትር በላይ ወተት በየቀኑ እየተገኘ ነው ያለው። የመኖ 
አቅርቦታችንና ማኔጅመንታችን ገና ያላደገ በመሆኑ ከዚያ 
በላይ ከፍ ማድረግ አልተቻለም። በሰለጠኑት ሃገራት 
ግን ከ50  ሌትር በላይ የሚያገኙ ዝርያዎች አሉ። ዝርያ 
ባሻሻልንባቸው ወረዳዎች በተለይ ሴቶች ተደራጅተው 
በማምረት ከቤት ፍጆታቸው አልፈው ወተት እርጎና 
መሰል የተወተት ተዋፅኦችን በመሸጥ ተጠቃሚ እየሆኑ 
ነው ያለው። 

ለውጭ ገበያ የሚቀርበው የስጋ ከብትንም ዝርያ 
ማሻሻል ስራ ተሰርቷል። ምክንያቱም ደግሞ በዓለም 
ገበያ ተወዳዳሪ መሆን የሚቻለው የተሻሻሉ ዝርያ 
ሲሆኑና በጥሩ ሁኔታ ማደጋቸው ሲረጋገጥ ብቻ ነው። 
ከዚህ ባሻገር መኖ ማሻሻል ስራም ሌላው የፕሮጀክቱ 
አካል ነው። የቁም እንስሳት ሃብታችን ጥቅም ላይ ማዋል 
ከፈለግን በዚያው ልክ የመኖ አቅርቦታችንንም ማሻሻል 
ያስፈልጋል። ጥሩ ምርት ለማግኘት መጀመሪያ ጥሩ መኖ 
ማቅረብ አለብን። በመሆኑም ከእንስሳት ሃብት ልማቱ ጎን 
ለጎን የመኖ ልማቱም አብሮ በመስራት ተመጋጋቢ ሆነው 
እንዲቀጥሉ ጥረት ተደርጓል፡፡

አዲስ ዘመን፡- በአንዳንድ አካባቢዎች ላይ 
የተሻሻሉ እንስሳቶችን ለማዳቀል የሚያግዘው 
‘ናይትሮጅን’ የተባለው ንጥረ ነገር እጥረት መኖሩን 
አይተናል። ከዚህ አኳያ የእናንተ ድጋፍ እንዴት 
ይገለፃል?

ዶክተር ቶማስ፡- ዋናው ዝርያ ለማሻሻል የሚያግዘው 
ናይትሮጂን እጥረት አለብን ላሉ አካባቢዎች ይረዳ ዘንድ 
አራት ሊኩዩድ ናይትሮጂን ገዝተን አስቀምጠናል። አሁን 
ላይ እጥረት አለ የሚል አካባቢ አልገጠመንም። ግን 
ደግሞ በዚያኑ መጠን ደግሞ አርቴፊሻል ኢንሱሚሌሽን 
(ሰው ሰራሽ የማዳቀል ዘዴ) የሚሰሩ ባለሙያዎች 
እጥረት አለ። ግብዓት ማቅረብ ብቻ ሳይሆን ዘመኑን 
የሚዋጅ ባለሙያ ሊኖር ይገባል።  ከዚህ አኳያ በተለይ 
የወተት ምርታማነት ማሳደግ ስለሚገባ ጊደሮችን ብቻ 
በስፋት የሚያባዛ 30 ሺ ዘረመል አሰራጭተናል። 
በተለይ ከንባታ፣ ሲዳማና ደቡብ ኢትዮጵያ አካባቢዎች 
ላይ የወተት በርካታ የወተት መንደሮችን በመመስረት 
ምርቱ በከፍተኛ መጠን እንዲጨምር እያደረግን ነው 
ያለ ነው። ፕሮጀክቱ በጥቅሉ አየር ላይ የሚነገርለት 
ሳይሆን በተጨባጭ መሬት ላይ የወረደና የሰውን 
ሕይወት  እየለወጠ ያለ ነው። በአንዳንድ ፕሮጀክት 
ወረዳዎች የተመረተው ወተት የሚሰበሰብባቸው ትላልቅ 
ማዕከላት አቋቁመናል። ያ ግን በፕሮጀክት ወረዳ መወሰን 
የለበትም። ችግሩ ያለው እንደሃገር አቀፍ ነው። የወተት 
ማዕከላቱ በተለይ በከተሞች ቅርብ ሊሆን ይገባል፤ 
ምክንያቱም የገበያ ትስስሩ እንዲጠናከርና አምራቹ 
ኃይል ተጠቃሚ እንዲሆን ነው። በአጠቃላይ በዘርፉ 
ያለውን ችግር መፍታት ባለሃብቶችን ወደ እንስሳት 
ሃብት ልማት መግባት አለባቸው የሚል እምነት አለኝ። 
ገበሬዎችንም የብድር አቅርቦት ከተመቻቸላቸው ጥሩ 
ዝርያ ያላቸውን ከብቶች በማራባት ምርታማነታቸውን 
ማሳደግ ይገባቸዋል። ይህንን ማድረግ ካልቻልን ግን 
ቁጥሩ እያደገ የመጣውን የኢትዮጵያን ሕዝብ በአግባቡ 
መመገብ አንችልም፡፡

አዲስ ዘመን፡- በተለይም በአርብቶአደር 

አካባቢዎች በቀንድ ከብቶች ላይ የሚከሰት ተላላፊ 
በሽታዎችን በመከላከል ረገድ የፕሮጀክቱ ሚና ምን 
ነበር?

ዶክተር ቶማስ፡- ፕሮክቱ በዋናነት በእንስሳት ላይ 
የሚከሰቱ በሽታዎችን ከመከላከሉ ጎን ለጎን ተቋማትን 
በማጠናከሩ ሥራ ላይ ትኩረት ያደርጋል።  ከምንሰራባቸው 
58 ወረዳዎች በተጨማሪ በብሔራዊ ፕሮግራሞቹ 
በሽታ የመከላከል ሥራ የሚሰሩ ተቋማትን ይደግፋል። 
ምክንያቱም  ወረርሽኝ በሽታን በተወሰኑ አካበቢዎች ብቻ 
በመስራት ልንከላከለው ስለማንችል የእንስሳት መከላከል 
ሥራ ሁሉም የሃገሪቱ አካባቢዎች ያማከለ ሥራ ይሰራል። 
ሃገር አቀፍ የበሽታ ቁጥር ካልተካሄደ በተወሰኑ ቦታዎች 
ብቻ ቢደረግ ትርጉም የለውም። በመሆኑም በሁሉም 
አካባቢዎች በተለይም በግና ፍየልን የሚያጠቁ በሽታዎችን 
ለመከላከል በስፋት ክትባት እያደረግን ነው፡፡

ከዚህ አንፃር የበጎችና ፍየሎች ደስታ መሰል 
በሽታን ከሀገራችን እ.ኤ.አ በ2027 እንዲሁም ከዓለም 
በ2030 ለማጥፋት በመንግስት በከፍተኛ ደረጃ ትኩረት 
ተሰጥቶበት እየተሰራ ሲሆን፤ ይህም ስኬት ተግባራዊ 
እንዲሆን በወረዳ ደረጃ ያሉትን የእንስሳት ጤና 
ባለሙያዎችን ስለ በሽታው ስለሚያስከትለው ጉዳትና 
በሽታውን በቀላሉ ለይቶ እንዴት መከላከል እንደሚቻል፤ 
የደም ናሙና በተግባር እንዴት እንደሚሰበሰብ ስልጠና 
ተሰጥቷል። በተጨማሪ በምንሰራባቸው ወረዳዎች ሁሉ 
የእንስሳት ክትባት ሥራ በየዓመቱ ይሰራል፤ ዘንድሮ 
በዘጠኝ ወራት ብቻ  ወር ለበጎችና ፍየል የደስታ መሰል 
በሽታ ክትባት የተሰጠ ሲሆን ይህም 5 ሚሊዮን 811ሺ 
366 በግና ፍየል ተከትበዋል፤ በዚህም 478 ሺ 952 
አርብቶ አደር ተጠቃሚ ሆነዋል፡፡

በሌላ በኩል የእንስሳት አያያዝ ስልጠና በፕሮጀክቱ 
ተሳታፊ ለሆኑ አካላት ተሰጥቷል። ፕሮጀክቱ ዋና 
ዓላማው እንዳውም ግንዛቤ ማሳደግ ነው። አርሶ አደሩም 
ሆነ አርብቶ አደሩ ዘመናዊ አመራረት ዘዴ እንዲከተሉ 
የተለያዩ ድጋፍ ስናደርግላቸው ቆይተናል። በነገራችን 
ላይ ጥሬ ገንዘብ ለገበሬ አንሰጥም፤ የተሻሻሉ ዝርያ 
ያላቸውን እንስሳቶችንና ግብዓት በማቅረብ እንዲሁም 
ስልጠና በመስጠት ነው የምንደግፋቸው። በአጠቃላይ 
ፕሮጀክቱ በተተገበረባቸው ስድስት ዓመታት ውጤታማ 
ሥራ መስራት ተችሏል። ለሚኒስቴሩ የእንስሳት ሀብት 
ዘርፉ የበጀት ምንጭ ሆኖ እያገለገለ የሚገኘው ይኸው 
ፕሮጀክት ነው። በተለይ የእንስሳት በሽታ ቁጥጥር ስራው 

ዋነኛ ምንጭ ሆኖ እያገለገለ ነው፤ በሽታ ከተከሰተ በኋላ 
ከማከም ይልቅም አስቀድሞ መከላከሉ ላይ ትኩረት 
ያደርጋል። ፕሮጀክቱ ብዙውን የመንግስት ስራ እየደገፈ 
ሲሆን በእንስሳት ሃብቱ ላይም ለውጥ እንዲመጣ 
አስተዋፅኦው የላቀ ነው። በጠቅላላው ትልቅ ቁጥር ላለው 
የእንስሳት ሃብት ጥራት ላይ ማተኮር ይገባል። ለዚህ 
ደግሞ  በዋናነት ኤክስቴንሽኑ ላይ መሰራት አለበት። 

አዲስ ዘመን፡-እርሶም እንዳሉት ኢትዮጵያ 
በቀንድ ከብት ሃብት ቀዳሚ ሃገር ብትሆንም 
የሚገባትን ያህል ተጠቃሚ አልሆነችም፤ ይህንን 
ታሪክ ከመቀየር አኳያ ምን መሰራት አለበት ብለው 
ያምናሉ ?

ዶክተር ቶማስ፡- ልክ ነው፤ የእንስሳት ሃብታችን 
ቁጥር ከአፍሪካም ሆነ በዓለም ደረጃ የላቀ የሚባል ነው።  
ሆኖም በዚያው ልክ ለኢኮኖሚያችን የጀርባ አጥንት ሆኖ 
እያገለገለገለ አይደለም። እንዳው ወደ ውጭ የመላኩን ነገር 
እንተወውና ሕዝቡ ባለው የእንስሳት ሃብት የሚገባውን 
ያህል  የተመጣጣነ ምግብ እያገኘ አይደለም፤ እየጠቀመም 
አይደለም። ጎረቤታችን ኬኒኛ ከእኛ በተሻለ መልኩ 37 
በመቶ የእንስሳት ተዋፅኦ ተጠቃሚ ነች። ሌሎች ጎረቤት 
ሃገራትም አጠቃቀም ከእኛ የተሻለ ነው። ምክንያቱም 
ደግሞ በቀኝ ግዛት ጊዜ የውጭ ዝርያዎችን አምጥተው 
የወተት ምርታቸውን ከፍ አድርገዋል። እኛ ግን ሕዝብ 
ቁጥራችን በየቀኑ እየጨመረ ቢሆንም በራሳችን የዝርያ 
ማሻሻሉ ፍጥነት እንደተፈለገው አልመጣም። ቁጥሩ 
ትልቅ ቢሆንም ምርታማ አይደለም፡፡

ይህንን ሁኔታ ለመቀየር ጥሩ የመኖ እና የከብት ዝርያ 
ሊኖረን ይገባል፤ የአረባብ ዘዴዎችንንም ማሻሻል ይገባናል። 
ጥሩ ዝርያ ካመጣን የወተት ምርቱ ይጨምራል፤ አሁን 
ያለብን የተመጣጣነ ምግብ እጥረትም እንፈታለን። አሁን 
በበግና ፍየል ችግር የለብንም። ምክንያም የሚፈልጉት 
ትንሽ ቦታና መኖ በመሆኑ ነው። ከብት ግን ለግጦሽ 
ብንለቀው ከእርሻ ጋር መሬት ይሻማል፤ ገበሬውም ቢሆን 
መኖ ከማምረት ይልቅ ሰብል ማምረትን ስለሚመርጥ 
ምርታማ የሆነ የቀንድ ሃብት ሊኖረን አይችልም። ያለንን 
ምቹ የአየር ንብረት ተጠቅመን ዝርያ ማሻሻል አለብን።  
በሌላ በኩል አስቀድሜ እንደተናገርኩት ሀገሪቱ በቀንድ 
ከብት ሃብቷ ተጠቃሚ እንድትሆን ባላሃብቶች ዘርፉን 
መቀላቀል አለባቸው።  ወይም የእኛ ገበሬዎች ወደ 
ኢንቨስተርነት ማደግ አለባቸው። 

ከዚሁ ጎን ለጎንም እንደ ሌማት ቱርፋት ያሉ  የልማት 
ስትራቴጂዎች መስፋፋት አለባቸው የሚል እምነት አለኝ። 
ይህንን ማድረግ ከቻልን በአጭር ጊዜ ውስጥ ለውጥ 
ማምጣት እንችላለን። ግን አሁን በያዝነው አካሄድ ግን 
ያደገውን የኢትዮጵያ የሕዝብ ቁጥር መግበን የውጭ ገበያ 
ማማተር አንችልም። ስለዚህ በተለይ ኢንቨስተሮች ወደ 
ዘርፉ እንዲገቡ ማበረታትና ምቹ ሁኔታ መፍጠር መቻል 
አለበት፡፡

አዲስ ዘመን፡- የእንስሳት ሃብት ልማቱን 
ማሳደግ ለምግብ ዋስትና መረጋገጥ የሚኖረው 
ድርሻ እንዴት ይገለፃል? 

ዶክተር ቶማስ፡-  አስቀድሜ እንደገለፅኩት 
በቀንድ ከብት ሃብታም ብንሆነም የከብቱ ተዋፅኦ የሆኑ 
ምርቶችን የመጠቀም ባህላችን በጣም ደካማ ነው። 
አርሶአደሩ ከብቶችን ቢያረባም ወተት የመጠጣትም ሆነ 
ስጋ የመመገብ ልምድ የለውም። እንደው ወደ አፋርና 
ሱማሌ ባሉ አርብቶአደር አካባቢዎች ወተት የመጠጣት 
ባህል በተወሰነ ደረጃ አለ ቢባልም አብዛኛው አርሶ አደር 
ባመረተው ምርት ተጠቃሚ አይደለም። በዚህ ምክያንት 
ተደጋጋሚ የሆነ የምግብ ዋስትና እና የተመጣጠነ  ምግብ 
እጥረት ይስተዋላል። ይህንን ችግር ከመቅረፍ አቋያ 
አስቀድሜ እንደገለፅኩት ዝርያ በማሻሻል ምርታማነትን 
የማሳደጉ ነገር እንደተጠበቀ ሆኖ የአርሶ አደሩን አስተሳሰብ 
መቀየር ትልቅ የቤት ስራ ነው የሚሆነው። በተጓዳኝ 
ደግሞ ባለሃብቶች በዘርፉ በስፋት በተሰማሩ ቁጥር ምርቱ 
እንደልብ ስለሚገኝ የማህበረሰቡም የተመጣጠነ ምግብ 
ችግር ይፈታል የሚል እምነት አለኝ። ለዚህ ደግሞ መሳካት 
ከስር ከስር ቴክኖሎጂ የሚያቀርብ የምርምር አካል ሊኖር 
ይገባል። ሁለቱ ተመጋጋቢ በመሆናቸው አንድ ላይ መሄድ 
አለባቸው፡፡

አዲስ ዘመን፡- የቴክኖሎጂና የቴክኒክ ድጋፍ 
ከማድረግ አኳያ ከምርምር ተቋማት ጋር በምን 
መልኩ ነው የምትሰሩት?

ዶክተር ቶማስ፡- ለእንስሳት ሃብታችን ምርታማነት 

መጨመር ዝርያ ማሻሻል ይገባል ካልን ከምርምር ተቋማት 
ጋር ተቀናጅቶ መስራት ደግሞ የግድ ይላል። አባላዘር 
ወስዶ የማዳቀል ሂደትም የተቋማቱ ሚና ወሳኝ ነው። 
አሁን ላይ እንደውም የሽል (ኢምብሪዮ) ንቅለ-ተከላ ሁሉ 
ጀምረናል። ይህንን ቴክኖሎጂ ማስተዋወወቅ የተቻለውም 
ከምርምር አካላት ጋር ባለን ቁርኝት ነው። ግን ደግሞ 
በጣም ውድ ቴክኖሎጂ ነው። በመሆኑም ተደራሽ 
ለመሆንና ማስፋፋት አልቻልንም። በስፋት ለመስራት 
ኢንቨስትመንት ይፈልጋል። ይህም ደግሞ በመንግስት 
አቅም ብቻ የሚቻል አይደለም።  በመሆኑም አሁንም 
የግሉ ዘርፍ ድጋፍ ሊያደርግና በልማት ስራውም ሊሳተፍ 
ይገባል። በርካታ አርሶ አደሮች ዝርያ ለማሻሻል ከፍተኛ 
ፍላጎት አላቸው፤ ሆኖም የአቅም ውስንነት ይገድባል። 
በእኛ አቅም ፍላጎቱን ለማርካት የበኩላችንን ጥረት 
እያደረግን ነው። ስለዚህ ያለ ምርምር ቴክኖሎጂ ማሻሻል 
አይቻልም። 

አዲስ ዘመን፡- በተፈጠሩ የወተት፤ የዶሮ መሰል 
መንደሮች ምርት በስፋት እየተመረተ ቢሆንም 
ምርቱን የሚቀበል አግሮ ኢንዱስትሪ ባለመኖሩ፤ 
እንዲሁም የገበያ ትስስሩ ጠንካራ ባለመሆኑ 
በአምራቹ ላይ ስጋት የሚፈጠርበት ሁኔታ አለ። ከዚህ 
አኳያ ይህ ፕሮጀክት ምን አስተዋፅኦ አበርክቷል?

ዶክተር ቶማስ፡- ልክ ነው፤ በተፈጠሩ የወተትም ሆነ 
የሌሎች የእንስሳት ልማት መንደሮች የሚመረቱ ምርቶችን 
የሚሰበሰብ ተቋም ያለመኖሩ አምራቾቹ ላይ የሚፈጥረው 
ጫና አለ። አምራቹ ኃይል ተጠቃሚ እንዲሆን ከተፈለገ 
ገበያ ትስስር ልንፈጥርለት ይገባል። በተለይ ምርቱ ላይ 
አተኩሮ እንዲሰራና ውጤታማ እንዲሆን የገበያ ትስስር 
የሚፈጥር አካል መኖር አለበት። የተመረተው ምርት ገበያ 
ካላገኘ ባይመረት ይመረጣል። ዋናውና ቁልፉ ጉዳይ ደግሞ 
የእንስሳት ምርት ሁሉም በሚባል ደረጃ  ቶሎ የሚበላሽ 
በመሆኑ አምራቹ በወቅቱ ምርቱን የሚወስድለት ካላገኘ 
ለኪሳራ ይዳረጋል። ይህም ደግሞ በቀጣይ እንዳያመርት 
ያደርገዋል፤ ተስፋም ሊያስቆርጠው ይችላል። ለምሳሌ ዓሳ 
ከኩሬው አውጥተን ቶሎ ወደ ማቀዝቀዣ ካላስገባነው፤ 
ወተትም እንዲሁ ወደ ተጠቃሚው ካላደረስነው 
የመበላሸቱ እድል ሰፊ ነው። ከተበለሸ በኋላ ወደገበያ 
ብናስገባው ከፍተኛ የጤና ጠንቅ ያመጣል። ስለዚህ 
ማንኛውም የእንስሳት ተዋፅኦ ልክ እንደሌላው ምርት 
መጋዘን ውስጥ የምናስቀምጠው አይደለም። 

ስለዚህ ገበያና አምራቹን ማገኛኘት የመንግስትም 
ሆነ የሚመለከተው አካል ኃላፊነት ነው። የዚህ 
ፕሮጀክት ዋና ስራው ይኸው ነው። ፕሮጀክቱ ተግባራዊ 
በሆነባቸው አካባቢዎች የሚመረተውን የወተት ምርት 
የምንሰበስባቸው ማቀዝቀዣ ያላቸው ትልልቅ 15 ቦቲ 
መኪናዎች ገዝተን አቅርበናል። በየእለቱ አነስተኛ 
ገበሬዎች የሚያመርቱትን ወተት እየተሰበሰቡ ወደ ገበያ 
የሚሰራጭበት ሁኔታ ፈጥረናል። የእኛ ሚና የነበረውም 
አምራቹን ከገበያው ጋር የማስተሳሰርና ግብዓት ማቅረብ 
ነው። እንደሃገር በርካታ ተመሳሳይ ተሽከርካሪዎችን 
ማዘጋጀት ይገባል፤ ሆኖም የኢኮኖሚ አቅማችን ውስን 
በመሆኑ እንደሚፈለገው ማቅረብ አልተቻለም። እኛ 
ባገኘናት ብድር የተመሰረተውን ወተት ወደ ገበያ 
የምናደርስበት ሁኔታ ፈጥረናል። በእርግጥ አንዳንድ 
ክልሎች ላይ ለዚህ ዓላማ የተገዛውን ተሽከርካሪ ለሌላ 
ስራ ሲያውሉት ይስተዋላል። ይህንን የሚቆጣጠር 
አካል ያስፈልጋል። ሲጀመርም በቂ ባለመሆኑ ተጨማሪ  
መኪኖች ሊኖሩ ይገባል። 

አዲስ ዘመን፡- የፕሮጀክቱ የመጀመሪያ ምዕራፍ 
ወደ መጠናቀቁ ደርሷል፤ ቀጣዩ ሥራ ምን እንደሆነ 
ይግለፁልንና ውይይታችንን እናብቃ?

ዶክተር ቶማስ፡- እንዳልሽው የእንስሳትና ዓሳ 
ሃብታችንን ምርታማነት ለማጎልበት  በዓለም ባንክ ድጋፍ 
ላለፉት ስድስት ዓመታት ሲተገበር የቆየው ይህ ፕሮጀክት 
የመጀመሪያው ምዕራፍ ሊጠናቀቅ የቀናት እድሜ ነው 
ያለው። ሁለተኛው ምዕራፍ ለመጀመር ፕሮፖዛል 
ነድፈን አቅርበናል፤ አስፈላጊው ቅድመ ሁኔታዎችም 
ተመቻችተዋል። ስለዚህ ፕሮጀክቱ ከፀደቀና ብድሩ ከተገኘ 
ዘርፉን አሁን ካለበት በላቀ ደረጃ በማሳደግ ሃገሪቱ ባላት 
ሃብት በተጨባጭ ተጠቃሚ የሚያደርጋት ስራ ይሰራል 
የሚል እምነት አለኝ፡፡

አዲስ ዘመን፡-  ለሰጡን ማብራሪያ በዝግጅት 
ክፍሉ ስም ከልን አመሰግናለሁ፡፡

ዶክተር ቶማስ፡- እኔም አመሰግናለሁ፡፡ 

ለውጭ 
ገበያ የሚቀርበው 

የስጋ ከብትንም ዝርያ 
ማሻሻል ስራ ተሰርቷል። 

ምክንያቱም ደግሞ 
በዓለም ገበያ ተወዳዳሪ 

መሆን የሚቻለው 
የተሻሻሉ ዝርያ ሲሆኑና 
በጥሩ ሁኔታ ማደጋቸው 

ሲረጋገጥ ብቻ ነው። 
ከዚህ ባሻገር መኖ 

ማሻሻል ስራም ሌላው 
የፕሮጀክቱ አካል 

ነው



ዋለልኝ አየለ

የሰኔ ወር መጨረሻ አካባቢ እና የሐምሌ 
ወር መጀመሪያ የተማሪዎች የምርቃት ዜናዎች 
ይበዙበታል።ቀደም ሲል በነበሩት ዓመታት በከፍተኛ 
ድምቀት የሚታወቀው የዩኒቨርሲቲ ተማሪዎች ምርቃት 
ነበር።ከቅርብ ዓመታት ወዲህ የመዋዕለ ሕጻናት ምርቃት 
የመገናኛ ብዙኃን የዜና ሽፋን ላይ ባይደርስም በሰፈር 
ግን ከዩኒቨርሲቲ ተማሪዎች ምርቃት በላይ አጀንዳ 
ሆኗል።ትልቅ መፎካከሪያም ሆኗል።

የዩኒቨርሲቲ ተማሪዎች ምርቃት ትኩረት የሚስበው 
ግን   ለተመራቂ ተማሪዎች ብቻ አይደለም።ለተመራቂ 
ተማሪዎች ወላጆች፣ ለመንግሥት፣ በቀጣይ ዓመት 
ለሚመረቁ ተማሪዎች፣ ባለፈው ዓመት ለተመረቁ 
ተማሪዎች (በትዝታ)፣ ባለፈው ዓመት ብቻ ሳይሆን ከዚያ 
በፊትም ቢሆን የተመረቁ ሰዎች ትዝ ይላቸዋል።ታዲያ 
ማን ቀረ? ምናልባት ‹‹ትምህርት የፋራ ነው›› ብሎ 
ወደ ቦዘኔነት የገባ ሰው ነው የሚቀርበት።ምናልባት 
እሱም ቢሆን  ጓደኞቹን በቴሌቭዥን ባየ ቁጥር ትዝ 
ይለዋል።ስለዚህ የሁሉም ጉዳይ ነው ብለን እንውሰደው፡፡

እንግዲህ ሰሞነኛው የተማሪዎች የምርቃት ሽር ጉድ 
ነውና ስለምርቃት አንዳንድ ነገሮችን እናስታውስ።

በምረቃ ሰሞን በሬዲዮ ጣቢያዎች የመዝናኛ 
ፕሮግራሞች ማድመቂያ የሚሆነው የተመራቂ ተማሪዎች 
መጽሔት ላይ የሚወጣው የስንብት ቃል (በእንግሊዘኛ 
ነውና የሚጠራ Last Word) ነው።ተማሪዎች 
የየራሳቸውን ፍልስፍና ያስቀምጡበታል።አንዳንዶቹ 
ያሳለፉትን ውጣ ውረድ ይጽፋሉ።አንዳንዶቹም ቀልድ 
ይጽፉበታል።በጣም የሚበዛው ግን ፈጣሪያቸውንና 
ቤተሰባቸውን የሚያመሰግኑት ናቸው።ወደ ቀልድ 
ያዘነበለ ጽሑፍ ከሚያስቀምጡት ውስጥ ከሰማሁትና 

ትዝብት/ ማረፊያ 

ፋሽን     
ስፖርት እና መዝናኛ

ካየሁት ጥቂቶችን ላካፍላችሁ።
ከሁሉም ይህኛው ይገርማል።መቼም ተማሪ ሆኖ 

የመምህርን ብቃት መለካት ያለ ነው።መምህር እገሌ 
ጎበዝ ነው፤ መምህር እገሌ አይችልም ማለት የተለመደ 
ነው።በማይችሉ መምህራን ሲበሳጭ የቆየ ተማሪ 
መመረቂያው ላይ ‹‹ሳይማር ላስተማረኝ መመምህሬ 
አመሰግናለሁ!›› ብሎ ጻፈ።አስቂኝም ቢመስልም የቁም 
ነገር መልዕክትም ያለው ነው።

አንዳንዱ ደግሞ በራሱ ስንፍና ላይ ይቀልዳል።ለምሳሌ 
ሰሞኑን ‹‹ስለምን  ከወደቁት መሃል ትፈልጉኛላችሁ?›› 
የሚል የስንብት ቃል (ላስት ወርድ) ሲዘዋወር 
ነበር።እንደምንም ተንቀጥቅጦ ያለፈ ሌላኛው ሰነፍ ደግሞ 
‹‹ ማለፌን ለ‹‹A›› ንገሯት›› የሚል ቃል ጽፌ እንደነበር 
አስታውሳለሁ።

አንዳንዱ ደግሞ የተለመዱ አባባሎችን ጠምዘዝ 
በማድረግ ወደቀልድነት ያመጣቸዋል።ለምሳሌ 
‹‹የተማረ ይግደለኝ›› የሚለው አባባል የተለመደ ነው። 
አንዱ ተመራቂም እንዲህ አለ።‹‹ሰፊው ሕዝብ ሆይ! 
የተማረ ይግደለኝ ብለሃልና መጣሁልህ!››  ሌሎችንም 
እንጨምር።‹‹የሚረዳኝ የለምና ሥራ ፈልጉልኝ፣ 
ሳልሸከመው የከበደኝ ነገር ቢኖር ሰው ብቻ ነው፣ 
ለአንድ ባርኔጣ ይሄ ሁሉ ጣጣ!፣ ሳይጨርሰኝ 
ጨረስኩት(ትምህርቱን መሆኑ ነው)..›› የሚሉ የስንብት 
ቃላት ፈገግታን ይፈጥራሉ።ይሄ በዩኒቨርሲቲዎች ብቻ 
ሳይሆን በኮሌጆችም ጭምር ያለ ነው።እዚህ ላይ አንድ 
የሰማሁት የስንብት ቃል አለ።አንድ ከ10ኛ ክፍል ውጤት 
ያልመጣለት ተማሪ ኮሌጅ ገብቶ በዲፕሎማ ሲመረቅ 
መመረቂያው ላይ ‹‹ይብላኝ ለማትሪክ እኔስ ተመረቅኩ!›› 
ብሏል።

የምርቃት ሰሞን በዩኒቨርሲቲዎችና ኮሌጆች ሽር ጉዱ 
ይበዛል።‹‹የእገሌ እንዲህ ነው፣ የእገሌ አምሮበታል…›› 

ሰሚራ በርሀ 

 በኢትዮጵያ ለጌጣጌጥ መስሪያ የሚያገልግሉ 
የከበሩ  ማእድናት በስፋት ይገኛሉ። እነዚህ ማእድናት 
በአለም አቀፍ ደረጃ በእጅጉ ተፋላጊ በመሆናቸውም 
በስፋት ወደ ውጭ ይላካሉ። ለውጭ ገበያ የሚቀርቡት 
በሁለት መንገዶች ነው። አንዱ መንገድ ምንም እሴት 
ሳይጨመርባቸው ሲሆን፣ ሁለተኛው ደግሞ እሴት 
ተጨምሮባቸው ወይም ወደ ጌጣጌጥነት ተቀይረው 
የሚላኩበት ነው። 

በኢትዮጵያ የጌጣጌጥ ማእድናትን በመጠቀም 
ጌጣጌጦችን በማምረት ለገበያ የማቅረብ ስራ ከቅርብ ጊዜ 
ወዲህ እየተስፋፋ አንደመጣ በዘርፉ የተሰማሩ አካላት 
ይገልጻሉ።  ማእድናቱ ተፈጥሯዊ ይዘታቸውን በጠበቀ 
መልኩ እንዲሁም  በተለያየ መንገድ ቅርጽ ወጥቶላቸው 
ወደ ጌጣጌጥነት ተቀይረው በየጌጣጌጥ መሸጫ ሱቆች  
ውስጥ እየቀረቡ ናቸው ። 

ከእነዚህ ጌጣጌጥ አምራቾች መካከል ሀና ደምሰውና 
እናቷ ወይዘሮ ሳባ ታፈሰ ይጠቀሳሉ።  ሀና የፋርማሲ 
ተማሪ ብትሆንም፣ ከእናቷ ጋር  በመሆን ‹‹ ኤልቤቴል 
ጂምስቶን ›› የተሰኘ ድርጅት ከፍተው ጌጣጌጦቹን 
በማምረት ለገበያ ያቀርባሉ። 

ሀና ሙያውን የተማረችው ከእናቷ መሆኑን 
ትናገራለች። ወይዘሮ ሳባ ሙያውን  በጥቃቅንና አነስተኛ 
ስር ሆነው በቴክኒክና ሙያ ስልጠና ተቋማት ስልጠናውን 
ተከታትለዋል ።ከልጅነታቸው አንስቶ ለሙያው ፍላጎቱ 
የነበራቸው ሲሆን፣ ይህን ፍላጎታቸውን በእውቀት 
አዳብረው ወደ ገበያ እንዲያወጡት እና የሙሉ ጊዜ 
ስራቸው እንዲደርጉት ያደረጋቸው ደግሞ በአካባቢያቸው 
የሚገኙት እነዚህን ማዕድናት በተለያየ መንገድ ሰርተው 
እና አስጊጠው የሚያወጡ አካላት ናቸው። 

በከበሩ ድንጋዮች የተጌጡ ጌጣጌጦች በሌላው አለም 
እጅግ  ተፈላጊ መሆናቸውን ወይዘሮ ሳባ ይገልጻሉ። 
ጌጣጌጦቹ ኢትዮጵያ  ውስጥ በጌጣጌጥ መሸጫ 

ሱቆች ውስጥ ብዙም ባይለመዱም፣ የከበሩ ድንጋዮች 
በሚገኙባቸው አካባቢዎች የሚገኙ ሰዎች  ያውቋቸዋል፤ 
ለማጌጫነትም ይጠቀሙባቸዋል ሲሉም ያብራራሉ።   

በኢትዮጵያ  የሚገኙት ጌጣጌጦችን ለመስራት 
የሚያገለግሉት የከበሩ ማዕድናት  እንደ   ኦፓል ፣ ዲስፐር 
፣ አጌት ፣ ኦፕሲዳል ፣ ሩቢ ፣ ሙንስቶን ፣ ኤመራልድ 
ያሉት  ናቸው ።  ‹‹  በሰዎች ዘንድ የሚታወቀው እና 
የሚወደደው ግን ኦፓል ነው ። ›› ሲሉ ወይዘሮ ሳባ 
ይገልጻሉ ። ሳፋየር በሰሜኑ የሀገራችን ክፍል በትግራይ 
፣ ኦፓል በደቡብ ወሎ ደላንታ ላይ በሻኪሶ ደግሞ 
ኤመራልድ እና ሌሎች የከበሩ ድንጋዮች በሌሎች የሀገሪቱ 
ክፍሎችም እንደሚገኙ ይናገራሉ ።

የከበሩ ማዕደናት የራሳቸው ቀለም እና ውበት 
እንዳላቸው ጠቁመው፣ ወደ ጌጣጌጥ መልክ እና ቅርጽ 
ለማውጣት  በሚያልፉት ሒደት ውስጥ የራሳቸውን 
ቀለም ይዘው የሚወጡ እንጂ ተጨማሪ ማስዋቢያ 
ቀለምን አይፈልጉም  ሲሉም ያብራራሉ። 

የከበረ ድንጋይን ወደጌጣጌጥ ለመቀየር ከሚያልፈው 
ሒደት በመጀመሪያ  አብሮት ያለው አፈር እንዲራገፍ 
በውሀ ውስጥ መዘፍዘፍ ይሆናል። ለማለስለስ ደግሞ  
የተለያዩ ስድስት ደረጃዎችን ያልፋል ፤  ማእድኑ ከለሰለሰ 

ቅርጽ ለማውጣት ምቹ ሁኔታ ይፈጠራል፤   ለማአድኑ 
የራሱ መቁረጫ ያለው ሲሆን፣  ለዚህ ተብሎ በተዘጋጀ 
ፌሲንግ  ማሽን ላይ በማስቀመጥ ባለሙያው የራሱን 
ዲዛይን ያወጣል። ባለሙያዎቹ አብዛኛውን ዲዛይን 
በአዕሯቸው ካሰላሰሉ በኋላ ነው በማሽን ዲዛይን 
ወደማውጣት የሚገቡት። ጌጣጌጦቹም በቀለበት ፣ 
በብራስሌት ፣ በአንገት ሀብል መልክ ተሰርው ለገበያ 
ይቀርባሉ።  

እነዚህ የከበሩ ማዕድናት በመሬት ላይ ሲገኙ 
ለሚያውቃቸው ሰው አልያም በአካባቢው ላለ ሰው 
ካልሆነ በቀር ለሌላው ሰው ተመሳስለው ሊታዩ 
ይችላሉ።  እንደ ኤልቤቴል ጂምስቶን ያሉ በዘርፉ 
የተሰማሩ ባለሙያዎች እጅ ሲገባ እና የተለየ ቅርጽ ሲይዝ 
የሚኖረው ውበት ግን ልዩ ነው። 

በሀገራችን በስፋት የሚገኙትን እነዚህን ማዕድናት 
የሌሎች ሀገር ዜጎች ለጉብኝትና ለመሳሰሉት ሲመጡ ወደ 
ሀገራቸው ይዘው ይሄዳሉ። ሀና እና እናቷም እነዚህን 
በከበሩ ማዕድናት የተጌጡ ስራዎቻቸውን ወደሌሎች 
ሀገራት ይልካሉ ።   

ወጣት ሀና  ‹‹ኢትዮጵያውያን በከበሩ ማዕድናት 
ስለተጌጡ መዋቢያዎች ያላቸው ምልከታ ብዙም 

ወሬዎች ሁሉ ሱፍ ሱፍ ይላሉ። በተለይም ማታ ማታ እንደየ 
ትምህርት ክፍሉ በቡድን በቡድን ሆኖ መጓዝ የተለመደ 
ነው።በተለይም የእራት ግብዣ (ፓርቲ ይሉታል) የሚኖር 
ዕለት ሽርጉዱ ይጦፋል።የሽኝት ፕሮግራም የሚባልም 
አለ።ምንም እንኳን የእኔ ትዝታ ከ9 ዓመታት በፊት 
የነበረ ቢሆንም ከነበርኩበት ተነስቼ እንደማስታውሰው 
የ1ኛና የ2ኛ ዓመት ተማሪዎች የትምህርት ክፍላቸውን 
ተመራቂዎች ለመሸኘት የሚያዘጋጁት ዝግጅት ነው።እዚህ 
ላይም የሚታየው የሱፍ ትርዒት ነው።

ይህ የምርቃት ሰሞን ለተመራቂዎች ብቻ ሳይሆን 
ባለፈው ዓመትም ሆነ ከዚያ በፊት ለተመረቁ ሁሉ 
ትዝታ ነው።እንዲያውም አንዳንዶቹ ዳግም ምርቃት 
ሁሉ ይመስላቸዋል።ለዚህም ነው ትዝታቸውን በፎቶ 
የሚያጋሩት።

ለዚህ ትዝብት መነሻ የሆነኝ ግን የዳግም ምረቃ 
ነገር ነው።ይሄውም በቤት ውስጥ ትልቅ ድግስ ተደግሶ 
የሚደረገው ምርቃት ማለት ነው።ተማሪው ግቢ ውስጥ 
ከተመረቀው በተጨማሪ ቤተሰብ ጋ ሲሄድ ድግስ 
ይዘጋጃል።በእርግጥ እንደየተማሪው ፍላጎትና የቤተሰብ 
ሁኔታ ይለያያል።የቤተሰብ ሁኔታ ሲባል እንግዲህ 
የሀብታም ልጅ ብቻ ያዘጋጃል ማለት አይደለም።የድሃ 
ልጅ ቢሆንም የሚዘጋጅለት አለ።የሀብታም ልጅ ሆኖም 
‹‹እኔ አልፈልግም›› ብሎ የሚከለክል ይኖራል።ብቻ ያም 
ሆነ ይህ እንደየሁኔታው ለዳግም ምረቃ ከፍተኛ ድግስ 
የሚያዘጋጁ አሉ።አግባብ ነው አግባብ አይደለም ብዙ 
ሲያከራክር የቆየ ጉዳይ ነው።የሚገርመው ግን ነገሩ 
ትክክል አለመሆኑን የሚያወግዙ ወላጆች ሁሉ ሳይቀር 
የራሳቸው ላይ ሲደርስ ግን ይደግሳሉ።በባህላችን ‹‹ምን 
ይሉኛል›› የሚባል ነገር ስላለ በእኔ ሲሆን ሊቀር አይችልም 
በሚል ስሜት ነው።

ለመሆኑ በዚህ የኑሮ ውድነት፣ በዚህ የሥራ አጥነት 

ሁኔታ፣ ሰፊ ድግስ ደግሶ ማጥለቅለቅ ተማሪውንስ 
ማሳቀቅ አይሆንም? እንዲያ ተደግሶ፣ አሼሼ  ገዳሜ 
ተብሎ፤ ተመራቂው በነጋታው የትምህርት ማስረጃውን 
ይዞ ዝናብና ፀሐይ ሲፈራረቅበት የድግሱ ታዳሚዎች 
ምን ይላሉ? የሥራ ፍለጋን ነገር እያሰበ እሱስ እንዴት 
ይጨፈርለታል? እንዲያውም ከተቻለ ሥራ ሲያገኝ 
ቢደገስ ሳይሻል አይቀርም።

ሌላው ከቅርብ ጊዜ ወዲህ በጣም የተለመደው 
ደግሞ የመዋዕለ ሕጻናት ምርቃት ድግስ ነው።ባለፈው 
ዓመት ከአንድ የዘመድ ቤት ተጠራሁ።ምን እንደሆነ 
አልተነገረኝም።በደፈናው ‹‹ፀበል ነገር…›› ተብየ ነው 
የተጠራሁ።በኋላ ነገሩን ሳጣራ በሐበሻ ልማድ ትንሽ 
ናት ለማለት መሆኑ ነው፤ ሲቀጥል የሚመጣው ሰው 
ምንም ነገር እንዳያስብ መሆኑ ነው።በተባልኩት ሰዓት 
ስሄድ ግቢው ተጥለቅልቆ ሽር ጉድ ሆኗል።በጌጣጌጦችና 
በልብሶች ምርቃት መሆኑን አወቅኩ።ምንም እንኳን 
እኔን ባያገባኝም ‹‹ምንድነው አሁን ይሄ ሁሉ ድካም?›› 
ብየ ስጠይቅ፤ ‹‹ሁሉም እያደረገ ታዲያ እኛ ብቻ ለምን 
እንቀራለን?›› በማለት ነው።

ነገርየው ልማድ ስለሆነ ልጆችም በእነርሱ ብቻ ሲቀር 
ቅር ሊላቸው ይችላል።እንዲህ በፉክክር እየተደረገ ጭራሽ 
መደበኛ ባህል ሆኖ አረፈው።የትምህርት ቤት ክፍያ 
ሲገፈግፈው የከረመ ወላጅ ለመዋዕለ ሕጻናት ምርቃትም 
ሊደግስ ነው ማለት ነው።12ኛ ክፍል ላይም ተጀምሯል 
ተብሏል።እንግዲህ አንድ ድሃ ወላጅ ከትምህርት ቤት 
ክፍያ ጀምሮ ልጆቹ ከዩኒቨርሲቲ እስከሚመረቁ ድረስ 
የሚያወጣው ወጪ በአግባቡና ለሚፈለገው ብቻ ቢሆን 
ለልጆቹ አንድ ንግድ ቤት ይከፍት ነበር ማለት ነው።

‹‹ጩኸቱ ከፍየሏ በላይ ሆነ›› እንደሚባለው 
የምርቃት ድግሱ ከትምህርቱ እና ከሚያገኙት ሥራ በላይ 
እንዳይሆን! 

አይደለም›› ትላለች። ይህን ምልከታ ለመቀየር 
እንደሚሰሩም ጠቅሳ፣ መጀመሪያ ጌጣጌጦቹ በሰዎች ዘንድ 
ተገቢው እውቅና እንዲኖራቸው ማድረግ እና በጣም 
ቀለል ባለ መልኩ ሰዎች የሚያጌጡበትን ሁኔታ መፍጠር 
ላይ የመስራት ሀሳብ አለን ። ›› ስትል ታብራራለች። 

በከበሩ ማእድናት የተጌጡት ጌጣጌጦች በሀገር ውስጥ 
በይበልጥ ተቀባይነት እንዲኖራቸው እንደምትፈልግ 
ጠቅሳ፣ ማዕድናቱ በተለያየ መንገድ ተጊጠው ወደ ገበያ 
ሲቀርቡ በግራም የሚሸጡበት ዋጋ  ከፍተኛ መሆኑን 
አስታውቃለች። አብዛኛዎቹ ሰዎች ለራሳቸው ከመግዛት 
ይልቅ ለወዳጆቻቸው በስጦታ መልክ ለማበርከት የከበሩ 
ማዕድናትን የያዙ ጌጦችን  ይመርጣሉ ስትል አብራርታ፣ 
ማዕድናቱ በብር ሀብል፣ በወርቅ እንዲሁም በክር 
ተደርገው ለገበያ ይቀርባሉ በማለት ገልጻለች ።  

ወይዘሮ ሳባ የዘርፉን ተግዳሮትም ጠቁመዋል። 
በጂምስቶን ስራ ውስጥ አስቸጋሪ የሚባለው  ግብዓቶቹን 
እንደልብ ማግኘት አለመቻል መሆኑን ያመለክታሉ። 
ኤልቤቴል ጂምስቶን ግን የራሱን ፍቃድ ይዞ ግብዓቶቹን 
እየተቀበለ በጌጣጌጥ ዘርፍ እንደሚሰራ ተናግረዋል።   
ስራውን በሀገራችን ለመስራት እንደ ተግዳሮት የሚታየው  
ዘመናዊ የሆኑ  ማሽኖችን ማግኘት አለመቻል፣  
ከፍተኛ ካፒታል የሚጠይቅ መሆኑ እንዲሁም በሀገር 
ውስጥ ያለው ተቀባይነት አናሳ  መሆንና ማሰልጠኛ 
አለመኖር እንደ ምክንያት እንደሚነሱ በስራው ላይ 
ያላቸውን የረጅም አመት ተሞክሮ ይዘው ወይዘሮ ሳባ 
አመልክተዋል።

የከበሩ ማዕድናት በተለየ መንገድ ተጊጠው ወደ 
ገበያ ሲቀርቡ   በግራም ከሁለት ሺህ ብር ጀምሮ 
እንደሚያወጡ ጠቅሰው፣ ዋጋው እንደ ማዕድኑ  አይነት 
ይለያያል  ይላሉ።  

እነ ወይዘሮ ሳባ እንዳሉት፤ ኤልቤቴል ጂምስቶን 
ከተመሰረተ ረጅም አመት ያስቆጠረ ሲሆን፣ አሁን ላይ 
በተለያዩ የማህበራዊ ገጾች ላይ በማስተዋወቅ ስራዎቹን 
ለገበያ ያቀርባል። 

የከበሩ ማዕድናትን ለጌጣጌጦች ማስጌጫ

‹‹ከፍየሏ በላይ…›› የሆነው የምርቃት ድግስ

ዓለም አቀፍ

ከኢፌዴሪ ትምህርት ሚኒስቴር ጋር በመተባበር
በየሳምንቱ ሰኞና ዓርብ የሚታተም 

የትምህርት ተደራሽነትን ለማሳለጥ የአካቶ ትምህርት 
የድጋፍ መስጫ ማዕከላት አስፈላጊ መሆናቸው ገና ወደ ሥራ 
ከመገባቱ በፊት ትኩረት የተሰጠው ጉዳይ ነው።  ለዚህም  
እንዱ ማሳያው የሚሆነን የ1998 ዓ.ም ስትራቴጂ ነው። 
ይህ ስትራቴጂ በዋናነት  የአካቶ ትምህርት የድጋፍ መስጫ 
ማዕከላትን አስፈላጊነትን፣ እንዴት መዘጋጀት እንዳለበት፤ በማን 
ድጋፍ ሊደረግለት እንደሚገባ፣ የሚሉ ጉዳዮችን በዋናነት ያነሳ 
ነው። 

የድጋፍ መስጫ ማዕከላትን ከማደራጀትና የአካል ጉዳተኛ 
ተማሪዎችን የትምህርት ተደራሽነት ከማስፈን ባሻገር ከባለድርሻ 
አካላት ጋር በትብብር ለመሥራት እንደሚያገለግልም በስፋት 
ማብራሪያ ይሰጣል። ስለሆነም ይህንን ስትራቴጂያዊ ጉዳይ ወደ 
ተግባር ለመለወጥ የተለያዩ ተግባራት በወቅቱ ተከናውነዋል። 
አንዱ ደግሞ  በኢትዮጵያና በፊንላንድ መንግሥታት መካከል 
ለአራት ዓመታት የሚቆይ “Special Needs Education 
in Ethiopia (2008-2012 እ.ኤ.አ)” በሚል የተሰየመ 
ፕሮጀክት የጋራ ስምምነት ነው። 

ይህ ፕሮጀክት የፊንላንድ ሀገርን የድጋፍ መስጫ ማዕከላት 
ተሞክሮ በመውሰድ በ2000 ዓ.ም (2008 እ.ኤ.አ) 
የመጀመሪያዎቹን ዘጠኝ የአካቶ ትምህርት የድጋፍ መስጫ 
ማዕከላት በናሙናነት በማቋቋም ሥራ የጀመረበት ሲሆን፤  
እነዚህም ማዕከላት የተቋቋሙት በኦሮሚያ ክልል (3)፣ በአዲስ 
አበባ ከተማ አስተዳደር (3) በቤኒሻንጉል ጉምዝ ክልል (2) 
እና በቀድሞ ደቡብ ክልል (1) ናቸው። እነዚህ የድጋፍ መስጫ 
ማዕከላት የተቋቋሙት በጉድኝት ትምህርት ቤቶች ውስጥ 
ሲሆን ማዕከላቱ በጉድኝቱ ስር ያሉ አጋር (ሳተላይት) ትምህርት 
ቤቶችን በማቀፍ አገልግሎት ሚሰጡበት ነው።

ይህ ፕሮጀክት ውጤታማ በመሆኑ በቀጣይ በሌላ የፊንላንድ 
ፕሮጀክት፣ በአጠቃላይ ትምህርት ጥራት ማሻሻያ መርሐ-ግብር-
ለፍትሐዊነት (GEQIP-E) እና ክልሎች በራሳቸው በጀት 
ያቋቋሟቸውን ጨምሮ ማዕከላቱ እንዲሰፉና የተሻለ አገልግሎት 
እየሰጡ እንዲቀጥሉ ሆነዋል። ጉዳዩ ዛሬም ድረስ ትኩረት 
ተሰጥቶት በትምህርት ሚኒስቴር በኩል እየተሰራበት ይገኛል። 

በዚህ ደግሞ በአሁኑ ጊዜ 1ሺህ 353 የአካቶ ትምህርት 
የድጋፍ መስጫ ማዕከላት በሀገሪቱ ውስጥ እንዲገኙ አድርጓል። 
ለመሆኑ እነዚህ ማዕከላት እንዴት የተሻለ አገልግሎት ሊሰጡ 
ይገባል ሲባል ስትራቴጂው የተለያዩ ኃላፊነቶችን ለሚመለከታቸው 
አካላት ሰጥቷል። በዋናነት ኃላፊነቱን የተሸከሙ አካላትን ዘርዘር 
አድርገን በዛሬው እትማችን ልናስቃኛችሁ ወድደናል። 

የመጀመሪያው ኃላፊነት ያለበት አካል ርዕሰ መምህሩ ሲሆን፤ 
ከእርሱ የሚጠበቁበት ነገሮችም የሚከተሉት ናቸው። አካታች 
የትምህርት አካባቢን ከመፍጠር አኳያ በልዩ ፍላጎት ትምህርት 
ዙሪያ ብቁ የሆነ ዕውቀትና ክሂልን መላበስ፣ በትምህርት ቤት 
ደረጃ የአካቶ ትምህርት የትግበራ ቡድን ማቋቋም፣ የትምህርት 
ባለሙያዎች  እንዲሟሉ  መጠየቅ፣ የተዘጋጁ ስትራቴጂያዊ 
ሰነዶችን መሰረት በማድረግ አካቶ ትምህርትን ለመተግበር 
የሚያስችል የትምህርት ቤት ደንብ ማውጣትና ተግባራዊነቱን 
መከታተል፣ በማህበረሰቡ ውስጥ ያሉትን አካል ጉዳተኛ ልጆች 

የአካቶ ትምህርትና  የድጋፍ መስጫ ማዕከላት

የሚለዩበትንና ወደ ትምህርት ቤት የሚመጡበትን መንገድ 
ማመቻቸት አንደኛው ነው፡፡

ሌላው ደግሞ ለድጋፍ መስጫ ማዕከሉና ለሳተላይት 
ትምህርት ቤቶች የሚያስፈልጉ የትምህርት ግብዓቶችና የስልጠና 
ፍላጎትን መለየት እና ሥልጠና ማደራጀት፣ የአካቶ ትምህርት ድጋፍ 
መስጫ ማዕከላት ከ ’GEQIP-E’ ወይም ከሌሎች ፕሮጀክቶች 
በተመደበለት የገንዘብ ድጋፍ መሰረት ቁሳቁስና የድጋፍ መሳሪያዎች 
በወቅቱ እንዲሟላለት መጠየቅና መከታተል ፣ አካል ጉዳተኝነትን 
አስመልክቶ ለማኅበረሰቡ የግንዛቤ ማስፋፋፊያ መድረኮችን 
የማዘጋጀት፣ በድጋፍ መስጫ ማዕከሉ የሚካሄደውን አካታች የሆነ 
የትምህርት ሂደት ከማስፈን አንፃር በትምህርት ቤቱ የተቋቋመውን 
የአካቶ ትምህርት የትግበራ ቡድን መምራትና ትግበራውን 
መቆጣጠር፣ ከወላጆች፣ ከትምህርት ኃላፊዎች፣ ከትምህርት 
ቤቶች፣ ከማኅበረሰብ ተቋማትና  ከመያዶች ጋር በጋራ ለመስራት 
የሚያስችል መረብን መፍጠር እና ሃብት ማፈላለግ፣ የአካቶ 

ትምህርት ጉዳይ በትምህርት ቤቱ እቅድ ውስጥ መካተቱንና 
መተግበሩን መከታተል፣ ልዩ የትምህርት ፍላጎት ያላቸውን 
ተማሪዎች በመለየትና ድጋፍ በመስጠት ሂደት ግንባር ቀደሙን 
ሚና የመጫወትና  ወርሃዊ ስብሰባ በማድረግ የድጋፍ መስጫ 
ማዕከሉን ተግባራት ክንውን  መገምገምና ቃለጉባዔ በመያዝ 
ለሚመለከተው የበላይ አካል በየወሩ ሪፖርት ማድረግ በሚል 
በዝርዝር የተቀመጠለት ነው፡፡

ሁለተኛው ተዘዋዋሪ መምህራን ተብለው የተለዩት ናቸው። 
እነዚህ አካላት የተጣለባቸው ኃላፊነት በርካታ ቢሆንም ለዛሬ 
የተወሰኑትን እናነሳለን። የመጀመሪያ ተብሎ የተቀመጠው 
ዓመታዊ ዕቅድ ሲዘጋጅ የአካቶ ትምህርት ጉዳዮች በዕቅድ 
ውስጥ እንዲካተቱ ትምህርት ቤቶችን  መደገፍ፣ በድጋፍ 
መስጫ ማዕከሉና በሳተላይት ትምህርት ቤቶች የሚገኙ 
አካል ጉዳተኛ ተማሪዎችን መረጃ በተዘጋጀው ቅፅ መሰረት 
መሰብሰብና ማደራጀት፣ በመማር ማስተማሩ ሂደት የልጆችን 
ፍላጎት ለመለየት ከመደበኛው ትምህርት መምህራን ጋር መረጃ 
መለዋወጥ፣ የድጋፍ እቅድ ማቀድና ሙያዊ ድጋፍ መስጠት 
የሚሉት ናቸው። 

ሁለተኛው ደግሞ በድጋፍ መስጫ ማዕከሉና በሳተላይት 
ትምህርት ቤቶች ለሚገኙ መምህራን ስለ ድጋፍ መስጫው 
አጠቃቀም፤ ስለአካታች የትምህርት አሰጣጥ ሂደትና 
ስለመሳሰሉት ስልጠናዎችን ማደራጀት፣ ከወረዳ ትምህርት 
ጽ/ቤቶች፤ ከትምህርት ቤቱና ከሌሎች ባለድርሻ አካላት ጋር 
በመቀናጀት ለማህበረሰቡ የግንዛቤ ማስጨበጫ መርሃ-ግብር 
በማዘጋጀት ተግባራዊ ማድረግ፤  የልጆችን ፍላጎት ለመለየት 
ከወላጆች ጋር ግንኙነት በመፍጠር ምቹ ሁኔታን ማደራጀት፣ 
በሳተላይት ትምህርት ቤት የሚገኙ ልዩ የትምህርት ፍላጎት 
ያላቸው ተማሪዎችን መረጃ በተገቢው መንገድ እንዲደራጅና 
ለማዕከሉ እንዲላክ ማገዝ፣ በድጋፍ መስጫ ማዕከሉ የሪሶርስ 
ክፍል ውስጥ የትምህርት ቁሳቁስና መሳሪያዎችን በሚገባ 
ማደራጀት፣ በንፅህና መያዝና ቁሳቁስን በተገቢው ስርዓት 
ማዋስ እና መረከብ፣ የአካቶ ትምህርት አጠቃላይ እንቅስቃሴን 
አስመልክቶ ተገቢውን ሪፖርት ለማዕከሉ ርዕሰ መምህርና 
ለአካቶ ትምህርት የትግበራ ቡድን  ማቅረብ ናቸው። 

አካል ጉዳተኛ ተማሪዎች በመማሪያ ክፍል ውስጥ በሚመቻቸው ቦታ ሊቀመጡ ይገባል፤

በጋዜጣው ሪፖርተር
 
በቻይና የውሻ ጋብቻ ደርቷል ተባለ፡፡
የዓለማችን ሁለተኛዋ ባለ ግዙፍ ኢኮኖሚ ባለቤት 

በሆነችው ቻይና ለውሾች ጋብቻ በሚል የሚዘጋጁ ድግሶች 
ቁጥር እየጨመረ ነው ተብሏል፡፡

በሀገሪቱ ዋና ዋና ከተሞች ከሰዎች ጋር የሚኖሩ ድመት 
እና ውሾች ከ116 ሚሊዮን በላይ ነው የተባለ ሲሆን ውሾችን 
እና ድመቶች ድል ባለ ሰርግ መዳር እየጨመረ መጥቷል ሲል 
ሮይተርስ ዘግቧል፡፡

በየአዳራሾች ውሾችን ቬሎ በማልበስ ኬክ እና ሌሎች 
የሰርግ ማድመቂያ ዝግጅቶችን ማዘጋጀት እየጨመረ ይገኛል 
ተብሏል፡፡

ሊንግ እና ጊጂ የተሰኙ ጥንዶች ለሮይተርስ እንዳሉት 
ከፍቅረኛው ጋር በቅርቡ የመጋባት እቅድ እንደሌላቸው 
ተናግረው፤ ከእነሱ በፊት ግን አብራቸው የምትኖር ውሻቸውን 

ቻይናዊያን ራሳቸው ከማግባት ይልቅ ውሾቻቸውን በማጋባት ተጠምደዋል ተባለ
መዳር እንደሚፈልጉም ጠቅሰዋል፡፡

በ2022 ኬክ ቤት የከፈተው አንድ ስሙ እንዳይጠቀስ 
የፈለገ ቻይናዊ በበኩሉ ከቅርብ ጊዜ ወዲህ ለውሾች ሰርግ 
ማድመቂያ የሚሆኑ ኬኮችን እንዲያቀርብላቸው የሚጠይቁት 
ሰዎች ቁጥር እየጨመረ ነው ብሏል፡፡

በቻይና በአጠቃላይ ለውሻ እና ድመት በሚል የሚወጣው 
ዓመታዊ በጀት እየጨመረ ነው የተባለ ሲሆን በ2023 ብቻ 
ከ38 ቢሊዮን ዶላር በላይ ደርሷል፡፡

በቻይና በየዓመቱ የሚወለዱ ህጻናት ቁጥር እያሽቆለቆለ 
ሲሆን፤ የሀገሪቱ መንግሥትም ይህንን ለመቀልበስ በሚል 
ለሚጋቡ ጥንዶች እና ልጅ ለሚወልዱ ዜጎች የተለያዩ 
ማበረታቻዎችን አዘጋጅቷል፡፡

ለበርካታ አስርት ዓመታት የዓለማችን ቁጥር አንድ 
የሕዝብ ብዛት የነበራት ቻይና ባሳለፍነው ዓመት በሕንድ 
መበለጧ ይታወሳል፡፡ 

በጋዜጣው ሪፖርተር

ፈረንሳይ የወንድ የዘር ፍሬ እጥረት እንደገጠማት 
ገለጸች፡፡

የፈረንሳይ ባዮ ሜድሲን ኤጀንሲ እንደገለጸው፤ 
በሀገሪቱ ያለው የወንድ የዘር ፍሬ እና የሴት እንቁላል 
ከፍላጎቱ ጋር የማይጣጣም እንደሆነ አስታውቋል፡፡

እንደ ዩሮ ኒውስ ዘገባ፤ በሀገሪቱ ያለው የዘር ፍሬ 
እና እንቁላል ለጋሽ በጎ ፈቃደኞች እና ልጅ መውለድ 
የሚፈልጉ ሰዎች ብዛት የተጣጣመ አይደለም፡፡

ለአብነትም በፈረንጆቹ 2021 ላይ 20 ሺህ ሰዎች 
ከበጎ ፈቃደኞች በተለገሰ የዘር ፍሬ እና እንቁላል ልጅ 

ለመውለድ ያመለከቱ ሲሆን ይህ ፍላጎት በ2022 
በሁለት ሺህ ጨምሯል ተብሏል፡፡

ፈረንሳይ የወንድ የዘር ፍሬ እጥረት እንደገጠማት ገለጸች

እንዲሁም በ2023 ይህ አሀዝ በ5 ሺህ ጭማሪ 
ሲያሳይ በተያዘው ዓመት ደግሞ የበለጠ እየጨመረ 

እንደሄደ በዘገባው ላይ ተጠቅሷል፡፡
አሁን ላይ በፈረንሳይ ከ7 ሺህ በላይ ሴቶች ልጅ 

ለመውለድ ከበጎ ፈቃደኞች የተለገሰ የወንድ ዘር ፍሬ 
ለማግኘት በመጠባበቅ ላይ እንደሆኑ ተገልጿል፡፡

ይሁንና የወንድ የዘር ፍሬ ለመለገስ ፈቃደኛ የሆኑ 
በጎ ፈቃደኛ ወንዶች ብዛት 676 ብቻ ናቸው የተባለ 
ሲሆን ፍላጎቱን ለማሟላት 1 ሺህ 400 በጎ ፈቃደኛ 
ወንዶች ያስፈልጋሉ ተብሏል፡፡

በአንጻሩ ከ26 ሺህ በላይ ሴቶች እንቁላላቸውን 
ለመለገስ በሂደት ላይ ናቸው የተባለ ሲሆን፤ አብዛኞቹ 
እድሜያቸው ከ35 ዓመት በላይ የሆናቸው እንደሆኑ 
ተገልጿል፡፡



አለማየሁ ግዛው

የኢትዮጵያ ከ20 ዓመት በታች አትሌቲክስ ቻምፒዮና  
ለ5 ቀናት በሀዋሳ ሲካሄድ ቆይቶ ከትናንት በስትያ 
ተጠናቋል። በቻምፒዮናው በርካታ ተስፋ ሰጪ ጉዳዮች 
ቢስተዋሉም  የአትሌቶች የእድሜ ተገቢነት ጉዳይ መፍትሄ 
ያልተገኘለት ችግር ሆኖ ቀጥሏል። የኢትዮጵያ አትሌቲክስ 
ፌዴሬሽን ተቀዳሚ ምክትል ፕሬዚዳንት አትሌት ገዛኸኝ 
አበራ ችግሩ እንዳልተፈታና በቀጣይ እዚህ ላይ  በትኩረት 
ለመስራት መታቀዱን ገልጿል።

ከሰኔ 25-2016 ጀምሮ  ለ12ኛ ጊዜ በተካሄደው 
ቻምፒዮና ከመጀመሪያ ቀን አንስቶ በሁሉም የሩጫና 
የሜዳ ተግባራት ውድድሮች አሸናፊ አትሌቶች 
የተለዩባቸው የፍፃሜ ፉክክሮች ሲከናወኑ ቆይተዋል። 
ባለፈው አርብና ቅዳሜ በተካሄዱ የፍፃሜ ውድድሮች 
ትኩረት የሳቡና ጠንካራ ፉክክሮችን በማስተናገድ 
የተጠናቀቁ ነበሩ። ቅዳሜ እለት ፍፃሜ ካገኙ ፉክክሮች 
አንዱ በሆነው የ10ሺ ሜትር የርምጃ ውድድር በሁለቱም 
ጾታ ጥሩ ፉክክር ታይቷል። 

በወንዶች መካከል በተካሄደው ውድድር ይደግ ማሩ 
ከኢትዮጵያ ንግድ ባንክ ርቀቱን በ41:47.37 በማጠናቀቅ 
ቀዳሚ ሲሆን፣  ምትኩ ቻሌ ከመቻል በ41:50.46 ሰአት 
ሁለተኛ ሆኖ ፈፅሟል። አህመድ ሀሰን ከፌዴራል ማረምያ 
43:39.51 በማጠናቀቅ ሶስተኛ ሆኗል።

በተመሳሳይ በሴቶች ውድድር ህይወት አምባው 
ከፌዴራል ማረሚያ በ46:30.20 ሰአት አንደኛ 
ሆና ስታጠናቅቅ፤ ብርሃን ሙሉ ከኢትዮጵያ ንግድ 
ባንክ በ46:35.10 ሁለተኛ፣ አባቡ አያሌው ከመቻል 
በ46:19.08 ሶስተኛ ሆና ፈፅማለች። 

አዲስ ዘመን   ሰኞ  ሐምሌ 1 ቀን 2016 ዓ.ም  ገጽ 23

ስፖርት

ጠንካራ ፉክክር በታየበት በወንዶች 5ሺ ሜትር 
ውድድር ንብረት ክንዱ ከጥሩነሽ ዲባባ ማሰልጠኛ ማዕከል 
አንደኛ፣ ሰውመሆን አንተነህ ከሸገር ከተማ ሁለተኛ እና 
ኦያንስ አለሙ ከኦሮሚያ ኮንስትራክሽን ኢንጂነሪንግ 
ሶስተኛ ደረጃን በመያዝ አጠናቀዋል። በ1500 ሜትር 
በሁለቱም ጾታ በተደረገዉ ድንቅ ፉክክር  ሃዊ አበራ እና 
ጽጌ ተሾመ ከኦሮሚያ ክልል አንደኛና ሁለተኛ በመሆን 
ሲያጠናቅቁ፣ ሳሮን በረሀ ከኢትዮጵያ ንግድ ባንክ ሶስተኛ 
ደረጃን ይዛለች። በወንዶች ደግሞ ዳዊት ቢተው ከፀደይ 
ባንክ፣ እንደሻው ረታ ከኢትዮጵያ ስፖርት አካዳሚ እና 
ሰንደል ሙሳ ከጥሩነሽ ዲባባ ማሰልጠኛ ሶስተኛ ደረጃን 
ይዘው አጠናቀዋል። በድብልቅ ሪሌይ በተደረገው ፉክክር 
ኢትዮጵያ ስፖርት አካዳሚ የወርቅ፣ ሲዳማ ፖሊስ የብር 
እና ጥሩነሽ ዲባባ ማሰልጠኛ የነሐስ ሜዳሊያ በመውሰድ 
ውድድራቸውን አጠናቀዋል።

በቡድን ጥሩነሽ ዲባባ 217 ነጥቦችን በመያዝ 
የአጠቃላይ የውድድሩ አሸናፊና የዋንጫ ተሸላሚ ሲሆን፤ 
ኢትዮጵያ ንግድ ባንክ በ177፣ መቻል በ168 ነጥቦች 2ኛ 
እና 3ኛ በመሆን ፈፅመዋል።

የውድድሩ አላማ በክልሎችና ክለቦች ውስጥ ለሚገኙ 
ታዳጊና ወጣት አትሌቶች የውድድር እድልን በመፍጠር 
ሀገርን የሚወክሉና ውጤታማና ተተኪ አትሌቶችን 
ማፍራት ነው። በተጨማሪም እአአ በነሐሴ ወር መጨረሻ 
በፔሩ ዋና ከተማ ሊማ በሚካሄደው የዓለም ከ20 ዓመት 
በታች ወጣቶች ቻምፒዮና ላይ ኢትዮጵያን የሚወክሉ 
አትሌቶች እንደሚመረጡበት ነው። ያምሆኖ ከእድሜ 
ተገቢነት ጋር ተያይዞ ሁሌም የሚስተዋለው ችግር ሊቀረፍ 
አልቻለም። ክልሎችና ክለቦች ወደ ውድድሩ ሲመጡ 
የአትሌቶችን እድሜ አስመርምረው እንዲመጡ ጠንካራ 
ማሳሰቢያ ቢደርሳቸውም በአብዛኞቹ ተግባራዊ ማድረግ 

በወጣት ውድድሮች ላይ መፍትሔ ያልተገኘለት  የእድሜ ተገቢነት ጉዳይ
አልቻሉም። 

የፌዴሬሽኑ ተቀዳሚ ምክትል ፕሬዚዳንት አትሌት 
ገዛኸኝ አበራ፤ ከ20 ዓመት በታች ያሉ ውድድሮች ላይ 
የእድሜ ችግሮች አሁንም ድረስ አለመፈታታቸውን 
ይናገራል። እድሜ ማጭበርበር እንደ ባህል መወሰዱን 
የሚናገረው ገዛኸኝ፤ ችግሩን ለመቅረፍ ክለቦች 
እና ፕሮጀክቶች ላይ መስራት እንደሚያስፈልግም 
ጠቁሟል።  በስፖርት እንከን የለሽ ነገር እንደማይኖር 
የሚያብራራው የቀድሞው የኦሊምፒክና የአለም 
ቻምፒዮና የማራቶን ባለድል፤ በፌዴሬሽኑ በኩል የእድሜ 
ተገቢነትን በተመለከተ ምልከታ መደረጉን እና ከዚህ 
በፊት የተወዳደሩ ከ20 በታች አትሌቶች ተመልሰው 
የማይወዳደሩበትን ሁኔታ ለመፍጠር ዝርዝር መረጃ 
እየተያዘ መሆኑን አስረድተዋል።

እንደ ገዛኸኝ ገለፃ፣ ከአካዳሚዎችና ፕሮጀክቶች 
የሚመጡ አትሌቶች ላይ በመስራት አዳዲስ ሥርዓቶችን 
ለመዘርጋት ጥረት እየተደረገ ይገኛል። በዚህ ውድድር 
ከእድሜ ከፍ ያሉ አትሌቶች እንደተስተዋሉና ክለቦችና 
ፕሮጀክቶችም ተገቢ ያልሆኑ አትሌቶችን ሲያወዳድሩ 
ነበር። ይህ ደግሞ ተተኪ አትሌቶችን ለማፍራት ትልቅ 
ችግር በመሆኑ ይሄንን ከግንዛቤ ውስጥ አስገብቶና 
ኃላፊነት ወስዶ መስራት ይጠበቅባቸዋል። 

በፌዴሬሽኑ በኩል የዓመቱ መጠናቀቂያ ውድድር 
በሆነው የወጣቶች ቻምፒዮና  10 ክልሎች፣ 2 
ከተማ አስተዳደሮች፣ 32 ክለቦች እና ፕሮጀክቶች  
ተሳትፈዋል።በዚህም ቻምፒዮናው ከፍተኛ ቁጥር ያለው 
አትሌቶችን ያፎካከረ ሲሆን 422 ሴት እና 549 ወንድ 
በድምሩ 971 አትሌቶች በተለያዩ ውድድሮች ፉክክሮችን 
አድርገዋል።

ኦሮሚያ ክልል

 አዲስ አበባ አስተዳደር

ከሳሽ አቶ ሙሴ ኪዳነ አረጋይ እና በተከሣሽ ወ/ሮ ሚካል ተክለዮሀንስ 

መካከል ባለው የፍ/ብሔር ክርክር ጉዳይ ተከሣሽ በ16/11/2016 ዓ.ም 8፡

00 ሰዓት ላለው ቀጠሮ ፌ/መ/ደ/ፍ/ቤት ን/ስ/ላ/ምድብ 8ኛ ፍ/ብሔር 

ችሎት እንዲቀርቡ ታዟል፡፡ በቀጠሮው ቀን ባይቀርቡ በሌሉበት ፍርድ 

እንደሚሰጥ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሣሽ አፍሪካ ኢንሹራንስ ኩ/አ/ማ እና በተከሣሽ አሚናት መሀመድ 

መካከል ስላለው የፍትሐብሔር ክርክር ጉዳይ በፌ/መ/ደ/ፍ/ቤት ንግድና 

ኢንቨስትመንት ምድብ 2ኛ ባ/ኢ ችሎት እየታየ መሆኑን በዚህ ማስታወቂያ 

ጥሪ አውቀው ተከሣሽ መከላከያ ማስፈቀጃ ካላው ለ15/11/2016 ዓ.ም 4፡40 

ሰዓት እንዲያቀርቡ የፌ/መ/ደ/ፍ/ቤት የንግድና ኢንቨስትመንት ምድብ 2ኛ 

ባ/አ ችሎት አዟል፡፡

የፌዴራል የመጀመሪያ ደረጃ ፍ/ቤት ንግድና ኢንቨስትመንት 

ምድብ ችሎት

ለሸራው ገረመው 

ለጐርፉ ገ/ፃዲቅ

ባሉበት

  በከሣሽ እነ ትዕግስ አሳምነው /3 ሰዎች/ እና በተከሣሾች እናንተ መካከል ያለውን 

የካሣ ክርክር አስመልክቶ ተከሣሾች መከሰሳችሁን አውቃችሁ በ5/11/2016 ዓ.ም 

ቀጠሮ በ4፡00 ሰዓት የክስ ቻርጅ ለቢሾፍቱ ከተማ ከፍተኛ ፍርድ ቤት የኦፊሰር 

ክፍል ቀርባችሁ ወስዳችሁ እንድትከራከሩ ሆኖ የማትቀርቡ ከሆነ ክርክሩ 

በሌላችሁበት  የሚቀጥል መሆኑና ውሣኔ የሚሰጥ መሆኑን የቢሾፍቱ ከተማ 

ከፍተኛ ፍርድ ቤት አዟል፡፡

በቢሾፍቱ ከተማ ከፍተኛ ፍርድ ቤት የፍታብሔር ችሎት ቡድን

በከሣሽ/አመልካች አቶ ፍቃዱ ኤካ ኤና እና በተከሣሽ/ተጠሪ ወ/ሮ ሀና 

ወ/ሰንበት ጳውሎስ መካከል በፌ/መ/ደ/ፍ/ቤት  ቦሌ ምድብ 1ኛ ችሎት 

ባለው ክርክር ጉዳይ ተከሣሽ/ተጠሪ ያለዎትን መልስና ማስረጃ በፅሁፍ 

እና በሲዲ በመያዝ ለ15/11/2016 ዓ.ም 4፡00 ሰዓት ለሆነው ቀጠሮ 

መልስዎትን በሬጅስትራር ጽ/ቤት በኩል እንዲያይዙ እንዲሁም ለቃል 

ክርክር ለ16/11/2016 ዓ.ም 3፡40 ሰዓት የፌ/መ/ደ/ፍ/ቤት ቦሌ ምድብ 1ኛ 

ቤተሰብ እንድትቀርቡ ፍርድ ቤቱ አዟል፡፡

የፌዴራል የመጀመሪያ ደረጃ ፍ/ቤት

አመልካች ዘቢባ ሸምሱ  የስም ለውጥ ውሣኔ ይሰጠኝ ሲሉ አመልክተዋል፡፡ 
በመሆኑም በዚህ ስም ለውጥ ውሳኔ ቅር የሚሰኝ አካል ካለ ለ4/11/2016 
ዓ.ም ለሆነው ቀነ ቀጠሮ አ/አበባ ከተማ የመ/ደ/ፍ/ቤት ልደታ ምድብ 
ችሎት እንዲቀርቡ ፍ/ቤቱ አዟል፡፡

የአዲስ አበባ ከተማ የመጀመሪያ ደረጃ ፍ/ቤት ልደታ
 ምድብ ችሎት

አመልካች መለስ ተመስገን እና ጓደኞቻቸው እንጨት ስራ ህ/ሽ/ማህበር 
እና በተጠሪ አቶ ዮሴፍ አጉዬ ደምሴ ተጠሪ 26/9/2016 ዓ.ም ጀምሮ 
የጠፉ ስለሆነ የመጥፋት ውሣኔ ይሰጠኝ ሲሉ አመልክተዋል፡፡  ስለሆነም 
ተጠሪ ያሉበትን የሚያውቅ ወይም ራሳቸው ካሉ ለ5/11/2016 ዓ.ም 4፡00 
ሰዓት ለሆነው ቀጠሮ አዲስ አበባ ከተማ የመጀ/ደ/ፍ/ቤት አቃቂ ቃሊቲ 
ምድብ ችሎት እንዲቀርቡ ታዟል፡፡

የአዲስ አበባ ከተማ የመጀመሪያ ደረጃ ፍ/ቤት አቃቂ 

ምድብ ችሎት

የባለንብረት ስም   ቢኒያም ከበደ አበበ የሰሌዳ ቁጥር አአ  02-01-B26487 

የተሽከርካሪው  አይነት  አውቶሞቢል  የሻንሲ ቁጥር  NZE120-0098124   ሞዴል  

CBA-NZE120-AEPNK   የሞተር ቁጥር  2NZ-3787801  የሊብሬ ቁጥር  121241 

ከላይ የተጠቀሰው የተሽከርካሪ ባለንብረት የባለቤትነት ማረጋገጫ ደብተር/ሊብሬ 

ጠፋብኝ ብለው  በ27/10/2016 ዓ.ም አመልክተዋል፡፡

የባለቤትነት መታወቂያ ደብተሩን ወድቆ ያገኘ ወይንም በሌላ ምክንያት ይዤዋለሁ 

የሚል ይህ ማስታወቂያ ከወጣበት  ቀን ጀምሮ በ15 ቀን ውስጥ የፍ/ቤት ማሳገጃ 

ትዕዛዝ እንዲያቀርቡ እያስታወቅን፣ በተባለው ጊዜ ገደብ ውስጥ ካልቀረቡ 

ለአመልካች ተለዋጭ ሊብሬ ወይንም መታወቂያ ደብተር የምንሰጥ መሆኑን 

እናስታውቃለን፡፡

በአዲስ አበባ ከተማ አስተዳደር የአሽከርካሪና ተሽከርካሪ ፈቃድና 

ቁጥጥር ባለሥልጣን የንፋስ ስልክ ላፍቶ ቅ/ጽ/ቤት

በከሣሽ ኢትዮጵያ ምግብና መድሃኒት ባለሥልጣን እና በተከሣሽ አቶ 
አዲሡ አበበ መካከል ስላለው የፍ/ብሔር ክርክር ጉዳይ ፍ/ቤቱ በሰጠው 
ትእዛዝ ተከሣሽ በፌ/መ/ደ/ፍ/ቤት ቂርቆስ ምድብ 2ኛ ፍ/ብሔር እየታየ 
መሆኑን በዚህ ማስታወቂያ ጥሪ አውቀው መልሱን በጽሁፍ ለ10/11/2016 

ዓ.ም 3፡40 ሰዓት እንዲያቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሣሽ ወ/ሮ ራህመቴ ኑርሳ እና በተከሣሽ አቶ ከድር መሀመድ መካከል 
ስላለው የፍቺ ክስ ጉዳይ ተከሣሽ 1ኛ ከድር መሀመድ ለ8/11/2016 ዓ.ም 
ለሆነው ቀጠሮ 4፡00 ሰዓት ሬጅስትራር ፅ/ቤት ቢሮ ቁጥር 5 እንዲቀርቡ 
ሆኖ የግራ ቀኙን ክስ ለመስማት ለ11/11/2016 ዓ.ም 3፡30 ሰዓት ፌ/መ/
ደ/ፍ/ቤት ኮ/ቀ ምድብ 4ኛ ቤተሰብ ችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

በከሳሽ ሚሚ ይማም እና በተከሣሽ አቶ መስፍን ፀጋዩ አዘነ መካከል 
ስላለው ቤተሰብ ጉዳይ ተከሣሽ ለክሱ ያላቸውን መልስ ከነማስረጃው 
በፅሁፍ እና በሶፍት ኮፒ /ሲዲ/ በሬጅስትራር ፅ/ቤት ቢሮ ቁጥር ቢ 1 በኩል 
ለ8/11/2016 ዓ.ም ከጠዋቱ 4፡00 ሰዓት እንዲያያይዙ እንዲሁም ተከራካሪ 
ወገኖች  ጉዳያቸው በስምምነት ለመጨረስ ያልቻሉ ከሆነ ለቃለ ክርክር 
10/11/2016 ዓ.ም ከረፋዱ 5፡00 ሰዓት የፌ/መ/ደፍ/ፍ/ቤት ለሚ ኩራ 
ምድብ 6ኛ ቤተሰብ ችሎት እንድትቀርቡ ታዟል፡፡

የፌዴራል የመጀመሪያ ደረጃ ፍ/ቤት

አመልካች አቶ አስራት  በጋሻው ክሩ ስላመለከቱት የውርስ ሀብት ንብረት 

ይጣራልኝ ጥያቄ ክስ ክርክር ጉዳይ ፍ/ቤቱ ለ25/10/2016 ዓ.ም በዋለው 

ችሎት በውርስ ሀብት ንብረት ላይ ተቃዋሚ ካለ ለሐምሌ 12 ቀን 2016 

ዓ.ም ለሆነው ቀጠሮ እንዲቀርቡ ፍ/ቤቱ አዟል፡፡

በሲዳማ ብ/ክ መንግሥት የሀዋሳ ከተ/አስ/የመጀ/ደረጃ ፍ/ቤት

በከሣሽ/በአመልካች/በፍ/ባለ መብት አቶ ደሱ ሀብቴ አሌ እና 
በተከሣሽ/በተጠሪ/በፍ/ባለእዳዎች አቶ ታጠቅ አዴላ መካከል 
ስላለው የፍ/ብሔር ክስ ጉዳይ የፍ/ባለእዳ አቶ ታጠቅ አዴላ 
በ10/11/2016 ዓ.ም ለሆነው ቀጠሮ ከቀኑ 8፡30 ሰዓት ፌ/መ/ደ/ፍ/

ቤት ኮ/ቀ ምድብ 1ኛ ልዩ ልዩ ችሎት እንዲቀርቡ ፍ/ቤቱ አዟል፡፡

የፌዴራል የመጀመሪያ ደረጃ ፍ/ቤት

ሲዳማ ክልል

በወጣቶች አትሌቲክስ ቻምፒዮናዎች ላይ የእድሜ ተገቢነት ችግር መፍትሔ አልተገኘለትም፤

